
1 ᐱᒋᐊᕐᓂᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᐋᖅᑭᑦᑕᐅᓚᐅᖅᓯᒪᕗᑦ ᐅᖃᓕᒫᕐᕕᑎᒍᑦ 10 ᐊᒻᒪᓗ 

12-ᒥ ᐊᖏᕈᑕᐅᔪᒥ ᐃᓄᖕᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ ᐊᒻᒪ ᑯᐃᓐ ᑭᒡᒐᖅᑐᖅᑕᐅᓪᓗᓂ ᑲᓇᑕᒧᑦ 

(ᓄᓇᕗᒻᒥ ᐊᖏᕈᑎᖓᓂ), ᐊᒻᒪᓗ ᑲᒪᒋᔭᖃᖅᐳᖅ ᑭᖑᓂᐊᒍᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᐅᔪᒥ ᓇᐅᑦᑎᖅᓱᕐᓂᖓᓂ 

ᐱᓕᕆᐊᒃᓴᐅᔪᒧᑦ ᒪᓕᒃᖢᓂ ᐃᓚᖓ 7-ᒥ ᐅᖃᓕᒫᕐᕕᑎᒍᑦ 12-ᒥ ᓄᓇᕗᒻᒥ ᐊᖏᕈᑎᖓᓂ ᐊᒻᒪ ᓈᓴᐅᑎᓖᑦ 135(4) 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᑲᓇᑕᒥ ᒪᓕᒐᓂᒃ 2013, 

ᑎᑎᕋᖅᓯᒪᓂᖓ 14 (NuPPAA). 

ᐅᓂᒃᑳᒦᑉᐳᑦ ᖃᐅᔨᔭᒥᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᔫᓂᒥᑦ ᐳᓚᕋᕐᓂᕆᓚᐅᖅᑕᖑᓐᓂ ᓄᓘᔭᓄᑦ ᔫᓂ 

13-15-ᖑᑎᓪᓗᒍ, 2022-ᒥ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᒧᑦ ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓚᐅᙱᑦᑐᑦ. 

ᑲᑎᒪᔩᑦ ᐅᑕᖅᑭᓚᐅᕐᒪᑕ ᒥᓂᔅᑕᐅᑉ ᐃᓱᒪᓕᐅᕈᑎᖓᓂ ᐹᕙᓐᓛᓐᑯᑦ “ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ” 

ᑐᒃᓯᕋᖅᑕᐅᔪᒧᑦ, ᐊᒻᒪ ᑲᑎᒪᔩᑦ ᐃᓱᒪᒃᓴᖅᓯᐅᓚᐅᕐᒪᑕ ᐹᕙᓐᓛᓐᑯᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ 

ᓄᑖᙳᖅᑎᑕᐅᓂᖓᓂ. ᑕᐃᒪᐃᒻᒪᑦ, ᐃᓂᒋᔭᐅᔪᒥ ᐳᓚᕋᕐᓂᖅᑕᖃᓚᐅᖅᑐᖅ ᐃᓱᒪᒋᓪᓗᒍ ᐱᓕᕆᐊᒃᓴᐅᔪᒧᑦ 

ᓈᓴᐅᑖ 005, ᐃᓚᒋᐊᖅᑕᐅᔪᒥ ᓈᓴᐅᑖ 3 ᑐᓂᔭᐅᔪᖅ ᔫᓂ 18, 2020-ᒥᑦ.1 

1.1 ᑐᕌᒐᐃᑦ ᐱᔾᔪᑎᐅᔪᕐᓗ ᖃᐅᔨᒋᐊᕐᓂᕐᒧᑦ 

ᑐᕌᒐᕆᔭᐅᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓂᒋᔭᐅᔪᒥ ᐳᓚᕋᕐᓂᖅ ᖃᐅᔨᓴᕆᐊᕐᓂᖓᑦ 

ᑐᕌᒍᑎᖃᓚᐅᖅᐳᖅ ᓄᓇ ᓄᓇᒥᐅᑕᐃᓪᓘᓐᓃᑦ ᐱᓕᕆᐊᖑᒻᒪᖔᑕ ᒪᓕᒋᐊᓖᑦ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ 

ᐃᓚᒋᐊᖅᑕᐅᔪᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᒥ 005-ᒥ, 

ᐃᓚᒋᐊᕈᑎᖓ 3 ᓄᓘᔮᓂ ᐱᓕᕆᐊᖑᔪᒧᑦ, ᒪᓕᒃᖢᒍ ᐃᓚᖓ 12.7.2(b) ᓄᓇᕗᒻᒥ ᐊᖏᕈᑎᖓᓂ ᐊᒻᒪ ᐃᓚᖓ 135 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ. 

ᖃᐅᔨᔭᐅᑲᑕᒃᑐᑦ ᐅᕙᓂ ᐅᔭᕋᒃᓯᐅᕐᕕᒃᒥᑦ ᐃᒪᐃᑎᑕᐅᓂᐊᕐᑐᖅ, ᐊᔪᕐᓇᙱᑦᑕᕌᖓᑦ, ᐃᓚᒋᔭᐅᑎᑕᐅᓕᕐᓗᑎᒃ 

ᐊᒃᑐᐃᒍᑎᓂᒃ ᖃᐅᔨᓇᓱᖕᓂᕐᒧᑦ ᐱᓕᕆᐊᓄᑦ, ᑐᓴᐅᒪᑎᓪᓗᒋᑦ ᖃᓄᐃᑦᑐᓂᒃ ᐱᓕᕆᕝᕕᐅᔪᑦ 

ᐊᑐᖅᑕᐅᑎᑦᑎᔭᕆᐊᖃᕐᓂᖏᓐᓂᒃ ᒪᓕᒋᐊᓕᖕᓂᒃ ᐊᒻᒪ ᖃᓄᐃᓕᖓᓂᐅᔭᕆᐊᓕᖕᓂᒃ ᓄᓇᒨᖓᔪᓂᒃ ᐅᕝᕙᓘᓐᓃᑦ 

ᐊᑐᒃᑲᓐᓂᕈᓐᓇᖅᑐᓕᕆᓂᕐᒧᑦ ᐊᖏᕈᑎᓂᒃ, ᐊᒻᒪᓗ ᐊᑐᖅᑕᐅᒃᑲᓐᓂᕐᐸᒡᓗᑎᒃ ᖃᐅᔨᓇᓱᒍᑎᐅᓗᑎᒃ ᐃᓱᒪᒋᔭᐅᓯᒪᔪᑦ 

ᐱᓕᕆᐊᒧᑦ ᐊᒃᑐᐃᒍᑎᐅᓇᔭᖅᑐᓂᒃ ᐅᖃᐅᓯᕐᓂ ᓱᓕᖕᒪᖔᑕ ᐅᕘᓇ ᐃᓚᒃᑲᓐᓂᖓᓂᒃ 12.7.2. ᐅᕙᓂ ᓄᓇᕗᒻᒥ 

ᐊᖏᕈᑎᓂᒃ, ᐊᒻᒪ ᓈᓴᐅᑎᓖᑦ 135 (3) ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ (NuPPAA). 

  

 
1 ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ 179 (a) ᐊᒻᒪᓗ (b) ᐋᖅᑭᒋᐊᖅᓯᒪᔪᓐᓃᖅᐳᑦ ᐃᓱᓕᓚᐅᕐᒪᑕ ᑎᓯᐱᕆ 31, 2021-ᒥ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 6 ᓄᓘᔮᓂ ᐱᓕᕆᐊᖑᔪᖅ 

2 ᖃᓄᐃᒍᑎᐅᓯᒪᔪᑦ ᓄᓘᔮᓂ ᐅᔭᕋᖕᓂᐊᕐᕕᖓᓂ ᐱᓕᕆᐊᖑᔪᒧᑦ ᐊᒻᒪᓗ ᐃᓚᒋᐊᕈᑎᖏᑦ 

ᓄᓘᔮᓂ ᐱᓕᕆᐊᖑᔪᖅ 

ᑎᑎᕋᖅᑕᐅᕐᖓᖅᓯᒪᔪᖅ ᓄᓘᔮᓂ ᐅᔭᕋᕐᓂᐊᕐᕕᒃ ᐊᖏᖅᑕᐅᓚᐅᖅᐳᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑎᓯᐱᕆ 2012-ᒥ, ᐊᒻᒪ ᐃᓚᖃᖅᐳᖅ ᐱᕙᓪᓕᐊᑎᑦᑎᓂᕐᒥ ᒪᑐᐃᖓᔪᒥ ᐱᓕᕆᐊᖑᔪᒥᑦ ᓴᕕᒃᓴᒥᑦ ᐅᔭᕋᖕᓂᐊᕐᕕᖕᒥᑦ 

ᕿᑭᖅᑖᓘᖕᒥ. ᐃᓚᖃᖅᑐᑦ ᐊᑐᕐᓂᕐᒥᑦ ᓴᖅᑭᔮᕙᒌᖅᑐᒥ ᐅᓯᖃᑦᑕᕐᕕᒃ ᐊᖅᑯᑎᖓᓂ ᐊᑯᓐᓂᖓᓂ ᕿᙳᐊᓂ ᐊᒻᒪ 

ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ ᓄᓘᔮᓂ ᐊᒻᒪᓗᑦᑕᐅᖅ ᓄᓇᓯᐅᑎᑯᑖᑉ ᐊᖅᑯᑖ ᑲᓲᒪᔪᖅ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ 

ᑕᐃᑯᖓ ᐃᒃᐱᑭᑦᑐᕐᔪᐊᕐᒥ ᑐᓚᒃᑕᕐᕕᖓᓄᑦ (ᓇᓗᓇᐃᔭᐅᑎ 1). ᑕᐃᒫᒃ ᑐᒃᓯᕋᐅᑕᐅᕐᖓᓚᐅᕐᒪᑦ, 12 ᒥᓕᐊᓐ ᑕᓐ 

ᐊᕐᕌᒍᑕᒫᑦ (Mt/a) ᓴᕕᒃᓴᖅ ᐅᓯᔭᐅᓂᐊᖅᐳᖅ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ ᓄᓇᓯᐅᑎᑯᑖᒃᑯᑦ ᓂᒋᕐᒧᑦ ᑐᓚᒃᑕᕐᕕᖕᒧᑦ 

ᑕᕝᕙᓂ ᐃᒃᐱᑭᑦᑐᕐᔪᐊᕐᒧᑦ. ᐊᕐᕌᒍᓕᒫᒥ ᐃᓯᑲᑦᑕᕐᓂᕐᒥᑦ ᓴᕕᕋᔭᒃᓴᒥᑦ ᑕᐃᑰᓇ ᓯᑯᓰᓚᕐᒥᐅᑦ ᐃᒪᖓᓂ ᐊᒻᒪ ᕿᑭᖅᑖᓘᑉ 

ᑯᐸᐃᓪᓗ ᑕᕐᕋᖓᑕ ᐃᑭᕋᓴᖓᒍᑦ ᓂᐅᕕᐊᒃᓴᐅᔭᖅᑐᓕᕐᓗᑎᒃ, ᐊᑐᕐᓗᑎ ᐱᔾᔪᑎᖃᖅᑎᑕᐅᔪᒥ−ᓴᓇᓯᒪᔪᒥ ᓴᕕᕋᔭᒃᓴᒥᑦ 

ᐅᓯᑲᑦᑕᐅᑎᓂᑦ. ᑕᐃᒪᐃᓚᐅᖅᑎᓪᓗᒋᑦ ᑐᓂᓯᓂᕐᒥᑦ ᓄᓘᔮᓂ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 005 

ᑎᓯᐱᕆ 28, 2012-ᒥᑦ, ᐃᓚᓕᐅᑎᓯᒪᔪᓂ ᑕᐃᑲᓂ ᑎᑎᕋᖅᑕᐅᕐᖓᖅᓯᒪᔪᖅ ᓄᓘᔮᓂ ᐅᔭᕋᕐᓂᐊᕐᕕᒃ ᓴᓇᔭᐅᓚᐅᙱᑦᑐᑦ 

ᐊᖏᕈᑕᐅᓯᒪᒐᓗᐊᖅᑎᓪᓗᒍ ᐅᕘᓇ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᑦ ᓈᓴᐅᑖ 005-ᒥ, ᐃᓚᒋᓪᓗᓂᒋᑦ: 

ᑐᓚᒃᑕᕐᕕᒃ ᑖᕙᓂ ᐃᒃᐱᑭᑦᑐᕐᔪᖕᒥ, ᓄᓇᓯᐅᑎᑯᑖᑉ ᐊᖅᑯᑖ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ ᑖᕗᖓ ᐃᒃᐱᑭᑦᑐᕐᔪᐊᑉ 

ᑐᓚᒃᑕᕐᕕᖓᓄᑦ, ᐊᒻᒪ ᓴᓇᓂᕐᒥᑦ ᐱᔾᔪᑎᖃᖅᑎᑕᐅᔪᒥ−ᓴᓇᓯᒪᔪᒥ ᓴᕕᕋᔭᒃᓴᒥᑦ ᐅᓯᑲᑦᑕᐅᑎᓂ. 

 
ᓇᓗᓇᐃᔭᐅᑎ 1: ᐱᓕᕆᓂᐅᑉ ᓇᒦᓐᓂᖓᓂ ᓄᓇᙳᐊᖅ 

ᑮᓇᐅᔾᔭᒃᓴᓵᓕᓇᓱᐊᕐᓂᕐᒧᑦ ᐱᓕᕆᐊᕐᒧᑦ ᑐᒃᓯᕋᐅᑎ (ᐃᓚᒋᐊᕈᑎᖓ ᓈᓴᐅᑎᓕᒃ 1-ᒥ) 

ᔮᓄᐊᕆ 2013-ᒥᑦ, ᐹᕙᓐᓛᓐᑯᑦ ᑐᒃᓯᕋᓚᐅᖅᑐᑦ ᐃᓚᒋᐊᕈᑕᐅᔪᒥ ᓯᕗᓪᓕᕐᒥ ᓄᓘᔮᓂ ᐅᔭᕋᕐᓂᐊᕐᕕᒃ ᐋᖅᑭᒋᐊᖅᓯᓂᕐᒧᑦ 

ᐱᓕᕆᐊᒃᓴᐅᑉ ᐃᓗᓕᖏᓐᓂ, ᐋᖅᑭᒋᐊᖅᓯᔪᒪᓪᓗᑎᒃ ᐱᓕᕆᐊᒃᓴᐅᔪᒥ ᐅᓯᑲᑦᑕᕐᓂᕐᒧᑦ 3.5 ᒥᓕᐊᓐ ᑕᓐ ᐊᕐᕌᒍᑕᒫᑦ  

(+/- 20 ᐳᓴᓐᑎ ᐊᐅᓚᑦᑎᓂᕐᒧᑦ ᑎᑭᓪᓗᒍ 4.2 ᒥᓕᐊᓐ ᑕᓐ ᐊᕐᕌᒍᑕᒫᑦ ᓴᕕᕋᔭᒃᓴᒥᑦ ᑕᐅᕘᓇ ᐅᓯᖃᑦᑕᕐᕕᒃ ᐊᖅᑯᑎᖓᓂ 

ᐃᒃᐱᑭᑦᑐᕐᔪᐊᕐᒥ ᑐᓚᒃᑕᕐᕕᖕᒧᑦ (ᓇᓗᓇᐃᔭᐅᑎ 2) ᐅᒥᐊᕐᔪᐊᒃᑯᑦ ᓯᑯᖃᙱᑎᓪᓗᒍᑐᐊᖅ. ᓂᒋᕐᒥ ᓄᓇᓯᐅᑎᑯᑖᑉ 

ᐊᖅᑯᑖᓂ, ᐃᒃᐱᑭᑦᑐᕐᔪᐊᕐᒥ, ᐊᒻᒪ ᐱᔾᔪᑎᒃᓴᖃᖅᑐᒧᑦ−ᓴᓇᔭᐅᓯᒪᓂᖓᓂ ᓴᕕᕋᔭᒃᓴᒥᑦ ᐅᓯᑲᑦᑕᐅᑎᓂᑦ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 7 ᓄᓘᔮᓂ ᐱᓕᕆᐊᖑᔪᖅ 

ᐅᖓᕙᕆᐊᖅᑕᐅᓗᑎ ᐅᒥᐊᕐᔪᐊᒃᑰᖅᑎᑦᑎᓂᖅ ᕿᙳᐊᑎᒍᑦ ᓈᒻᒪᒃᑐᒥ ᑮᓇᐅᔭᓕᐅᕈᑕᐅᓕᕈᓂ ᐃᑲᔪᖅᓱᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ. ᑕᐃᒪᐃᓐᓂᖓᓄᑦ, ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᑐᒃᓯᕋᐅᑕᐅᔪᖅ 

(ERP) ᐊᓯᔾᔩᓚᐅᖅᐳᖅ ᐅᓯᑲᑦᑕᕐᓂᕐᒧᑦ ᐊᖅᑯᑎᖓᓂ ᓯᑯᓰᓚᕐᒥᐅᑦ ᐃᒪᖓᓂ ᓂᒋᕐᒥ ᐊᖅᑯᑕᐅᔪᒧᑦ ᐅᕘᓇ ᑕᓯᐅᔭᖅᑎᒍᑦ 

ᐅᐊᖕᓇᒥ. ᒪᓕᒃᑐᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᒃᑐᐃᓂᖓᓂ ᖃᐅᔨᓴᐃᓂᖓᓂ ᑐᒃᓯᕋᖅᑕᐅᔪᒥ 

ᐃᓚᒋᐊᖅᑕᐅᓂᖓ ᐊᖏᖅᑕᐅᓚᐅᖅᐳᖅ ᐃᖏᕐᕋᓯᓂᖓᓄᑦ ᐊᒻᒪ ᓄᓘᔮᓂ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ 

ᓈᓴᐅᑖ 005 ᐃᓚᒋᐊᕈᑕᐅᓚᐅᖅᑐᖅ ᐊᒻᒪ ᑐᓂᔭᐅᒃᑲᓐᓂᖅᖢᓂ ᒪᐃ 28, 2014-ᒥ. 

 
ᓇᓗᓇᐃᔭᐅᑎ 2: ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ ᐱᔭᐅᕙᓪᓕᐊᔪᓄᑦ ᐱᒋᐊᕈᑕᐅᔪᖅ ᓄᓘᔮᓂ ᐅᔭᕋᕐᓂᐊᕐᕕᒃ 

 

ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎᒧᑦ (ᐃᓚᒋᐊᕈᑎᖓ ᓇᐃᓴᐅᑖ 2) 

ᐊᐃᑉᕆᓕ 2018-ᒥ, ᐹᕙᓐᓛᓐᑯᑦ ᑐᓂᓯᓚᐅᖅᑐᑦ “ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ, ᐅᖅᓱᐊᓗᒻᒥᒃ ᑐᖅᑯᖅᓯᒪᓂᕐᒧᑦ 

ᐊᒻᒪ ᕿᙳᐊᓂ ᑐᓚᒃᑕᕐᕕᖕᒥ ᑐᔪᕐᒥᕕᖕᒥ ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᖕᒥ” (ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ 

ᑐᒃᓯᕋᐅᑎ) ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB). ᑖᓐᓇ ᑐᒃᓯᕋᐅᑕᐅᔪᖅ ᐃᓚᒋᐊᖅᓯᓂᕐᒧ ᐱᓂᐅᔪᒥ 

ᓴᕕᕋᔭᒃᓴᒥᑦ ᐅᓯᔭᐅᔪᓐᓇᕋᔭᖅᑐᒥ ᓄᓇᓯᐅᑎᒃᑯᑦ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ ᐃᓂᒋᔭᖓᓂ ᕿᙳᐊ ᐃᓂᒋᔭᖓᓂ 

ᑖᕗᖓ ᕿᙳᐊᓂ ᑐᓚᒃᑕᕐᕕᖓᓄᑦ ᐅᓯᖃᑦᑕᕐᕕᒃ ᐊᖅᑯᑎᖓᑎᒍᑦ ᑕᕝᕙᙵᑦ 4.2 ᒥᓕᐊᓐ ᑕᓐᓂ ᐊᑐᓂ ᐊᕐᕌᒍᒥ (Mt/a) 

6 ᒥᓕᐊᓐ ᑕᓐᓂ ᐊᕐᕌᒍᑕᒫᒧᑦ (Mt/a). ᐃᓚᖃᒃᑲᓐᓂᓚᐅᖅᐳᖅ ᐃᓚᒋᐊᖅᑎᑦᑎᓂᕐᒥ 15 ᒥᓕᐊᓐ ᓖᑕ (ML) 

ᐅᖅᓱᐊᓗᖃᐅᑎᖃᕐᕕᒃᓴᖅ ᐃᓗᐊᓂ ᐱᒋᔭᐅᔪᒧᑦ ᐅᖅᓱᐊᓗᖃᐅᑎᖃᕐᕕᒃᒥᑦ ᓄᓘᔮᑦ ᕿᙳᐊᓂᑦ ᐃᒃᓴᕐᕕᒃᒥᑦ ᐊᒻᒪ 

ᐃᓕᓯᓂᐅᔪᒥ 380-ᐃᓄᖕᓄᑦ ᑐᔪᕐᒥᕕᒃᓴᐅᔪᒥ ᕿᙳᐊᓂ ᑐᓚᒃᑕᕐᕕᖓᓂ. ᐋᒍᔅᑎ 31, 2018-ᒥ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓂᕐᒧᑦ ᐅᓂᒃᑳᓕᐊᖓᓂ ᐊᒻᒪᓗ ᐊᑐᓕᖁᔭᐅᔪᓂᑦ 

ᑖᔅᓱᒧᖓ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᐅᑭᐅᑕᖅᑐᓕᕆᓂᕐᒧᑦ 

ᐊᒻᒪ ᐃᓗᐊᓂ ᑕᐅᖅᓰᓂᕐᒧᑦ (ᒥᓂᔅᑕᖓ; ᒫᓐᓇ ᒥᓂᔅᑕᐅᔪᖅ ᐅᑭᐅᑕᖅᑐᓕᕆᓂᕐᒧᑦ) ᐊᑐᓕᖁᔨᓚᐅᖅᑐᖅ ᑖᒃᑯᐊ 

ᑐᔪᕐᒥᕕᐅᕙᒃᑐᑦ ᓄᑖᙳᖅᑎᑕᐅᒋᐊᕐᓂᖏᓐᓄᑦ ᐊᒻᒪᓗ ᐅᖅᓱᐊᓗᒻᒥᒃ ᑐᖅᑯᖅᓯᒪᓂᕐᒧᑦ ᐊᖏᒡᓕᒋᐊᖅᑎᑦᑎᓂᕐᒥᑦ 

ᑲᔪᓯᑎᑕᐅᓗᓂ; ᑭᓯᐊᓂ, ᑲᑎᒪᔨᒃᑯᑦ ᐃᒪᐃᖁᔨᓚᐅᖅᐳᑦ ᐅᓄᖅᓯᑲᓐᓂᖅᓯᒪᓕᖅᑐᖅ ᐅᓯᑲᑦᑕᕐᓂᐅᔪᒥ ᐊᒻᒪᓗ 

ᐅᒥᐊᕐᔪᐊᒃᑰᕐᓂᖓᓂ ᐅᔭᕋᖕᓂᐊᖅᑐᔪᓂᒃ ᐱᔪᓐᓇᖅᑎᑕᐅᙱᓪᓗᑎᒃ ᑲᔪᓯᑎᑕᐅᓂᕐᒧᑦ. ᓯᑎᐱᕆ 30, 2018-ᒥ, ᒥᓂᔅᑕ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 8 ᓄᓘᔮᓂ ᐱᓕᕆᐊᖑᔪᖅ 

ᓈᒻᒪᒍᓱᓚᐅᖅᐳᖅ ᑲᑎᒪᔨᒃᑯᑦ ᐱᐅᔪᒥ ᐊᑐᖁᓇᔭᖅᑕᖓᓂ; ᑭᓯᐊᓂᓕ, ᑖᓐᓇ ᒥᓂᔅᑕ ᐃᓱᒪᓕᐊᖓᓂ ᐋᖅᑭᒋᐊᕐᓯᓚᐅᕐᑐᑦ 

ᐹᕙᓐᓛᓐ ᐊᖏᒡᓕᒋᐊᖅᑎᑦᑎᔪᓐᓇᕐᓗᑎᒃ ᐅᒥᐊᕐᔪᐊᒃᑰᖅᑐᒃᓴᓂᒃ ᓄᓘᔮᑦ ᕿᙳᐊᓂᒃ ᐃᓱᖃᕐᓗᒍ 2019 ᓄᙳᐊᓗᑦ. 

ᒪᓕᒃᑐᒥ, ᐃᓚᒋᐊᖅᑕᐅᓯᒪᔪᒥ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 005 ᑐᓂᔭᐅᓚᐅᕐᑐᖅ ᐅᒃᑐᐱᕆ 30, 

2018-ᒥ. 

ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᕐᓂᖅ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎᒧᑦ (ᐃᓚᒋᐊᕈᑎᖓ ᓇᐃᓴᐅᑖ 3) 

ᐅᓇᐅᑎᓪᓗᒍ ᑎᓯᐱᕆ 6, 2019 ᐹᕙᓐᓛᓐ ᑐᒃᓯᕋᓚᐅᖅᑐᑦ ᑲᑎᒪᔨᓂᑦ ᐋᖅᑭᒋᐊᖅᓯᒃᑲᓐᓂᕐᓂᕐᒥ ᖃᓄᐃᓐᓂᕆᒋᐊᓕᖏᑦ 

179(a) ᐊᒻᒪ 179(b) ᓄᓘᔮᓂ ᐱᓕᕆᐊᒧᑦ ᓇᓗᓇᐃᒃᑯᑕᖅ2 ᐃᓚᒋᓪᓗᓂᐅᒃ “ᐃᓚᒋᐊᖅᑕᐅᓂᖓ ᑐᔅᓯᕋᐅᑦ 

ᐊᖏᓪᓕᒋᐊᕐᓗᓂ ᐅᔭᕋᓐᓂᐊᕐᓂᐅᔪᖅ ᑐᔅᓯᕋᐅᑦ” (ᐃᓚᒋᐊᖅᑕᐅᓂᖓ ᑐᔅᓯᕋᐅᑦ) ᓄᖅᑲᖅᑎᑕᐅᓂᖓᓄᑦ ᐱᒋᐊᕈᑕᐅᔪᖅ 

2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ ᓈᓚᖕᓂᖃᖅᑎᑦᑎᓂᕐᒥᑦ. ᑭᖑᓂᐊᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐊᒃᑐᐃᓂᖓᓄᑦ ᖃᐅᔨᓴᐃᓂᐅᔪᒥ ᐱᑕᖃᑐᐃᓐᓇᕆᐊᓕᖕᒥ ᐆᒪᔪᐃᑦ ᓇᔪᒐᖃᕐᕕᖏᓐᓂ ᐊᒻᒪ ᐃᓅᖃᑎᒌᒃᑐᓂᑦ 

ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᒥ ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᕐᓂᕐᒥ, ᒫᔾᔨ 4, 2020-ᒥ, ᑲᑎᒪᔩᑦ 

ᑐᓂᓯᓚᐅᖅᐳᑦ ᐊᑐᖁᓇᔭᖅᑕᒥᓂᑦ ᑲᒪᒋᔭᖃᖅᑐᓄᑦ ᒥᓂᔅᑕᐅᔪᓄᑦ ᐊᖏᖅᑕᐅᖁᓇᔭᖅᑕᖏᓐᓂ ᐹᕙᓐᓛᓐᑯᑦ 

ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᐅᒻᒥ ᑎᓯᐱᕆ 31, 2021-ᖑᐸᓱᐊᕐᓂᖓᓄᑦ. ᒪᐃ 19, 2020-ᒥ, ᑕᐃᔅᓱᒪᓂᓂ ᒥᓂᔅᑕ 

ᐅᑭᐅᖅᑕᖅᑐᓕᕆᔨᒃᑯᓐᓄᑦ ᑎᑎᕋᓚᐅᖅᑐᖅ ᑲᑎᒪᔨᓄᑦ ᑭᒡᒐᖅᑐᐃᓪᓗᓂ ᐱᓕᕆᐊᒃᓴᓕᖕᒥᒃ ᒥᓂᔅᑕᓂᒃ ᐊᖏᖅᓯᖁᔨᓪᓗᓂ 

ᑲᑎᒪᔩᑦ ᐊᑐᓕᖁᔭᖏᓐᓂ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ 179 (a) ᐊᒻᒪᓗ (b) ᐅᖓᕙᕆᐊᖅᑕᐅᓂᖓᓄᑦ 

ᑐᒃᓯᕋᐅᒻᒥ. ᒥᓂᔅᑕ ᐊᔾᔨᒌᖏᑎᑦᑎᓚᐅᖅᑐᖅ ᖃᓄᐃᓘᕈᑕᐅᓂᐊᖅᑐᑦ ᓇᓗᓇᐃᔭᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ 

179 (c) ᐊᒻᒪ 183 ᐱᓕᕆᐊᒧᑦ ᓇᓗᓇᐃᒃᑯᑕᒥᑦ ᓈᓴᐅᑎᖓ 005 ᐃᓚᒋᐊᕈᑎᖓ ᓈᓴᐅᑎᖓ 3, ᑐᓂᔭᐅᔪᖅ ᔫᓂ 18, 

2020, ᑖᒃᑯᐊ ᖃᓄᐃᓐᓂᕆᒋᐊᓕᖏᑦ ᑎᑭᑦᑎᓂᖃᕋᓗᐊᕐᒪᖔᑕ ᐱᔾᔪᑎᒋᒋᐊᓐᖓᖅᓯᒪᔭᖏᓐᓄᑦ. 

ᒫᓐᓇᐅᔪᒥ ᖃᐅᔨᓇᓱᐊᖅᓯᓂᐅᔪᓂᑦ 

ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ 

ᐱᓕᕆᑎᓪᓗᒋᑦ 2021-2022 ᖃᐅᔨᓴᐃᓐᓇᕐᓂᕐᒧᑦ ᐱᓕᕆᓂᐅᔪᓂᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᖃᒃᑲᓐᓂᑲᑕᐃᓐᓇᓚᐅᖅᑐᑦ ᑕᒪᑐᒧᖓ “ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒧᑦ” ᓄᓇᓕᖕᒥ 

ᑲᑎᒪᑎᑦᑎᓂᒃᑯᑦ ᓄᕕᐱᕆ 1-6, 2021-ᒥ, ᐊᒻᒪ ᔭᓄᐊᕆ 28, 2022-ᒥᑦ, ᒪᑐᓯᓪᓚᑦᑖᓚᐅᖅᑐᑦ ᐃᓄᓕᒫᓂᑦ 

ᑐᓵᓂᖃᕐᓂᕐᒥᑦ. ᒪᐃ 13, 2022-ᒥᑦ, ᑲᑎᒪᔩᑦ ᑐᓂᓯᓚᐅᖅᑐᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᓂᕐᒧᑦ ᐅᓂᒃᑳᖓᓂᒃ ᐊᒻᒪ 

ᐊᑐᓕᖁᔭᖏᓐᓂᒃ ᒥᓂᔅᑕᒧᑦ ᐅᑭᐅᖅᑕᖅᑐᓕᕆᔨᒃᑯᓐᓂ ᐃᓱᒪᒃᓴᖅᓯᐅᓚᐅᖅᖢᑎᒃ ᐊᒻᒪ ᐱᓕᕆᔪᒻᒪᕆᐅᓪᓗᑎᒃ 

ᐃᓄᓕᒫᓂᒃ ᑐᓵᓂᖃᖅᖢᑎᒃ. ᑲᑎᒪᔩᑦ ᓇᓗᓇᐃᖅᓯᓚᐅᖅᑐᑦ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ 

ᐱᑕᖃᑐᐃᓐᓇᕆᐊᖃᖅᐳᖅ ᐱᑎᑦᑎᓂᕐᒥ ᐊᖏᐸᓗᒃᑐᒥ ᓄᖅᑲᖅᑎᑦᑎᓂᐅᔪᒥ ᐆᒪᔪᐃᑦ ᓇᔪᒐᖃᕐᕕᖏᑦᑕ ᐊᒃᑐᐃᓂᐅᔪᓂ 

ᐳᐃᔨᓄᑦ ᐃᒪᕐᒥᐅᑕᓄᑦ, ᐃᖃᓗᖕᓄᑦ, ᑐᒃᑐᓄᑦ ᐊᒻᒪ ᐊᓯᖏᓐᓂ ᓄᓇᒥᐅᑕᓂ ᐆᒪᔪᓂᑦ ᐱᕈᖅᑐᕕᓃᓪᓗ ᐃᒪᑦᑎᐊᕙᖕᒥᓪᓗ 

ᐆᒪᔪᖃᕐᕕᖕᓂᑦ ᑐᕌᖓᓕᕈᑕᐅᒍᓐᓇᖅᖢᓂ ᐊᒃᓱᕐᔪᐊᕌᓗᒃ ᐃᓅᓯᕐᒧᑦ ᑮᓇᐅᔾᔭᓴᕐᓂᕐᒧᓪᓗ ᐊᒃᑐᐃᓂᖃᕐᓗᓂ ᐃᓄᖕᓂᒃ. 

ᑲᑎᒪᔩᑦ ᐅᖃᕆᐊᓪᓚᒃᐳᑦ ᑐᒃᓯᕋᐅᑎ ᐱᑕᖃᑐᐃᓐᓇᕆᐊᖃᕐᓂᖓᓂ ᑭᒡᓕᓕᐊᖑᓯᒪᔪᓄᑦ ᐊᒃᑐᐃᓂᐅᔪᓂ ᐳᐃᔨᓄᑦ 

ᐃᒪᕐᒥᐅᑕᓄᑦ, ᐃᖃᓗᖕᓄᑦ ᐊᒻᒪ ᑕᕆᐅᑉ ᐊᕙᑎᖓᓐᓂ. ᖃᐅᔨᔭᐅᔪᑦ ᐱᔾᔪᑎᒋᓪᓗᒋᑦ, ᑲᑎᒪᔩᑦ ᐃᓱᒫᓘᒃᑐᑦ ᓱᓕ ᑖᒃᑯᐊ 

ᐱᐅᙱᑦᑐᓂ ᐊᒃᑐᐃᓂᐅᔪᑦ ᐱᓗᐊᖅᑕᐃᓕᒪᑎᑕᐅᒍᓐᓇᕋᔭᙱᑦᑐᑦ ᓱᖏᐅᔾᔭᐅᓯᒪᔪᒥ ᐊᐅᓚᑦᑎᓂᐅᔪᒥ ᐊᒻᒪ 

ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᓂᑦ ᐊᒻᒪ ᑕᐃᒪᐃᖁᔨᕗᑦ ᑐᒃᓯᕋᐅᑎ ᒫᓐᓇᐅᔪᖅ ᑲᔪᓯᑎᑕᐅᙱᑲᐃᓐᓇᕐᓗᓂ. 

ᑭᖑᓪᓕᖅᐹᒥᑦ ᐃᓱᒪᓕᐅᕈᑕᐅᓂᖅ ᑐᒃᓯᕋᐅᑎᒧᑦ ᒫᓐᓇᐅᔪᒥ ᒥᓂᔅᑕᒦᑦᑐᖅ. 

 
2ᐹᕙᓐᓛᓐᑯᑦ ᑎᑎᖅᑲᓕᐊᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᒥ ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᕐᓂᖅ ᐱᕙᓪᓕᐊᑎᑦᑎᓂᕐᒧᑦ 

ᐃᓚᓯᒋᐊᓂᕐᒧᑦ ᑐᒃᓯᕋᐅᑎᒧᑦ (ᑎᑎᖅᑲᖁᑕᐅᑉ ᓇᓗᓇᐃᒃᑯᑕᖓᑕ ᓈᓴᐅᑖ 327657). 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 9 ᓄᓘᔮᓂ ᐱᓕᕆᐊᖑᔪᖅ 

ᓂᐅᕕᐊᒃᓴᓕᐅᕐᓂᖅ ᐊᒃᓲᓂᖅᓴᐅᓕᖅᑎᑦᑎᔪᖅ ᑐᒃᓯᕋᐅᑎᐅᑉ ᓄᑖᕈᕆᐊᖅᑕᐅᓂᖓᓂᑦ 

ᔫᓂ 13, 2022-ᒥ, ᐅᑕᖅᑭᑎᓪᓗᒋᑦ ᒥᓂᔅᑕᐅᑉ ᐃᓱᒪᓕᐅᕈᑎᖓᓂ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒧᑦ, 

ᐹᕙᓐᓛᓐᑯᑦ ᑐᒃᓯᕋᓚᐅᖅᐳᑦ ᐋᖅᑭᒋᐊᖅᓯᓂᕐᒥᑦ ᖃᓄᐃᓕᖓᓂᖏᓐᓂᒃ 179(a) ᐊᒻᒪ 179(b) ᓄᓘᔮᓂ ᐱᓕᕆᐊᖑᔪᖅ 

ᓇᓗᓇᐃᒃᑯᑕᖓᓄᑦ3 ᑲᔪᓯᑎᑦᑎᓂᕐᒥᑦ ᓴᖅᑭᑎᑦᑎᓂᐅᔫᑉ ᖁᑦᑎᖕᓂᖏᑦ ᐅᓗᕆᐊᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐃᓅᓯᕐᒧᑦ-

ᑮᓇᐅᔾᔭᓴᕐᓂᕐᒧᑦ ᐊᒃᑐᐃᓂᐅᔪᓂᑦ ᐃᖅᑲᓇᐃᔭᖅᑏᑦ ᐊᓂᑕᐅᓂᖏᓐᓄᑦ ᓇᓗᓈᕿᓂᐅᔪᒥᑦ ᐱᒋᐊᕈᑕᐅᔪᖅ 2 

ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒧᑦ. ᐹᕙᓐᓛᓐᑯᑦ ᑐᒃᓯᕋᓚᐅᖅᑐᑦ ᑲᑎᒪᔩᑦ ᐃᓱᒪᒃᓴᖅᓯᐅᖁᓪᓗᒋᑦ “ᐱᕙᓪᓕᐊᑎᑦᑎᓂᕐᒧᑦ 

ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ ᓄᑖᙳᕆᐊᖅᑕᐅᓂᖓ” (PIPR) ᑐᒃᓯᕋᖅᐳᖅ ᑲᔪᓯᓗᑎᒃ ᓄᓇᓯᐅᑎᒃᑰᖅᑎᑦᑎᓂᕐᒥᑦ ᐊᒻᒪ 

ᐅᒥᐊᕐᔪᐊᒃᑰᖅᑎᑦᑎᓂᕐᒥᑦ 6 ᒥᓕᐊᓐ ᑕᓐ ᐊᕐᕌᒍᑕᒫᑦ ᓴᕕᕋᔭᒃᓴᒥᑦ ᐅᔭᕋᖕᓂᐊᕐᕕᐅᑉ ᐃᓂᖓᓂ ᐃᒃᐱᑭᑦᑐᕐᔪᐊᑉ 

ᑐᓚᒃᑕᕐᕕᖓᓄᑦ ᐊᑐᕐᓗᑎ ᑲᔪᓯᔪᒥᑦ ᐅᓯᓂᕐᒧᑦ ᐊᒻᒪ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᐊᖅᑯᑎᓂᑦ ᑎᑭᓪᓗᒍ ᑎᓯᐱᕆ 31, 

2022. ᑕᐃᔅᓱᒪᓂ ᑎᑎᕋᖅᑎᓪᓗᒋᑦ ᑖᔅᓱᒥᖓ ᐅᓂᒃᑳᒥᑦ, ᑲᑎᒪᔩᑦ ᑐᓂᔭᐅᓯᒪᔪᑦ ᐅᖃᐅᓯᓴᒃᓴᕆᔭᐅᔪᓂᒃ 

ᐱᖃᑕᐅᒍᒪᓯᒪᔪᓂᑦ ᐱᔾᔪᑎᒋᓪᓗᒍ ᐱᓕᕆᓂᐅᑐᐃᓐᓇᕆᐊᓕᒃ ᖃᐅᔨᓴᕐᓂᕐᒧᑦ ᓴᖅᑭᑎᑦᑎᓂᐅᔪᒥ 

ᐊᖏᒡᓕᒋᐊᖅᑕᐅᓂᖓᓂ ᑐᒃᓯᕋᐅᑕᐅᔪᒥ ᓄᑖᙳᕆᐊᖅᑕᐅᓂᖓ; ᐊᒻᒪ ᐱᓕᕆᓂᕐᒧᑦ ᓄᓇᙳᐊᒥᑦ ᑐᓂᓯᓯᒪᙱᑦᑐᑦ. 

3 ᐅᐸᓗᖓᐃᔭᕐᓂᖅ ᖃᐅᔨᓴᕆᐊᕐᓂᐊᕐᓂᕐᒧᑦ 

ᖃᐅᔨᓴᕆᐊᖅᑕᐅᓂᐊᕐᓂᖓᓄᑦ ᐅᐸᓗᖓᐃᔭᕈᓱᓐᓂᕐᒧᑦ ᖃᐅᔨᓴᕆᐊᖅᑎᑦ ᐅᑯᓂᖓ ᕿᒥᕐᕈᓯᒪᕗᑦ: ᓄᓘᔮᖕᓂᑦ 

ᓴᕕᒃᓴᕐᓂᐊᕐᕕᖕᒧᑦ ᐅᔭᕋᕐᓂᐊᕐᕕᒃ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᖕᒥᑦ 005 ᐃᓚᒋᐊᕈᑕᐅᔪᒥ ᓈᓴᐅᑎᓕᖕᒥ 3-ᒥ, 

ᓯᕗᓂᐊᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2019-2021-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᓕᐊᑦ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2021-2022-ᒥ ᐃᓂᐅᔪᒥ ᓄᑖᙳᕆᐊᖅᑎᑦᑎᓂᕐᒧᑦ ᐅᓂᒃᑳᓕᐊᑦ, 2021-ᒥ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖅ ᐊᒻᒪᓗ 2021-ᒥ ᑲᑎᒪᔨᓄᑦ ᐊᑐᓕᖁᔭᐅᔪᓄᑦ, 

ᐊᒻᒪ ᖄᒃᑲᓐᓂᐊᒍᑦ ᖃᐅᔨᒋᐊᒃᑲᓐᓂᕐᓂᐅᔪᒥ ᑎᑎᖅᑲᖁᑕᐅᔪᓂ ᐱᔾᔪᑎᖃᖅᑐᒧᑦ ᓇᐅᑦᑎᖅᓱᖅᑕᐅᓂᖓᓂ 

ᐊᖏᖅᑕᐅᓯᒪᔪᒥ ᓄᓘᔮᓂ ᐅᔭᕋᕐᓂᐊᕐᕕᒃ. 

4 ᐃᓂᒋᔭᐅᔪᒥ ᐳᓚᕋᕐᓂᖅ 

ᔫᓂ 13, 2022-ᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᓇᐅᑦᑎᖅᓱᖅᑎᓂᖏᑦ ᑰᕆ ᐲᑯ ᐊᒻᒪ ᒋᐅᒻ ᑕᐆ 

ᐊᐅᓪᓚᓚᐅᖅᑑᒃ ᐃᖃᓗᒃᑑᑦᑎᐊᕐᒥᑦ ᓄᓘᔮᕐᓂ ᐅᔭᕋᖕᓂᐊᖅᕕᖕᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᓵᑕᖅᓯᒪᔭᖓᓂ ᖃᖓᑕᓲᒃᑯᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓯᕗᒧᐊᕈᔾᔭᐅᓚᐅᖅᑐᑦ 

ᐹᕙᓐᓛᓐᑯᑦ ᐊᕙᑎᓕᕆᓂᕐᒧᑦ ᐊᖓᔪᖅᑳᒻᒪᕆᖓᓄᑦ, ᒥᔅᑕ ᑳᓄ ᑕᕙᕉᒧᑦ. ᓯᓚᖓ ᖃᓐᓂᖃᑦᑕᓚᐅᖅᑐᖅ, ᒪᖁᑉᐸᒃᖢᓂ, 

ᑕᒃᓯᖅᐸᒃᖢᓂᓗ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᔪᓐᓇᓚᐅᖅᑐᑦ ᐅᐱᕐᖓᒃᓵᒥᑦ 

ᐅᓕᑲᓪᓚᖕᓂᐅᔪᒥᑦ ᐱᓕᕆᕝᕕᐅᔪᒥᑦ ᐅᐸᒍᑎᓯᒪᓪᓗᑎᒃ. 

ᓯᕗᓪᓕᖅᐹᖓᓂᒃ ᐅᓐᓄᓴᖓᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑲᑎᖃᑎᖃᓚᐅᖅᑐᑦ 

ᐹᕙᓐᓛᓐᑯᓐᓂᒃ ᐅᖃᖃᑎᖃᕐᓂᕐᒧᑦ ᐸᕐᓇᐅᑎᓂᒃ ᑐᕌᒐᕆᔭᐅᔪᓂᒡᓗ ᐅᓪᓗᓂᑦ ᐊᑐᕈᒫᖅᑐᓂᑦ. ᑲᑎᒪᓂᖃᓚᐅᖅᑎᓪᓗᒋᑦ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᑦ ᖁᓛᒎᓕᒃᑰᓚᐅᖅᑐᑦ ᐃᒃᐱᑭᑦᑐᕐᔪᐊᕐᒧᑦ 

ᑕᑯᔭᖅᑐᑎᑕᐅᓪᓗᑎᒃ ᒪᑐᓯᒪᔪᓂᒃ ᓇᔪᒐᐅᔫᑉ ᐃᒡᓗᖁᑎᖏᑦ ᐊᒻᒪ ᑐᖅᑯᕐᕕᖏᓐᓂᒃ. ᐅᑎᓕᖅᑎᓪᓗᒋᑦ, ᐃᖅᑲᓇᐃᔭᖅᑏᑦ 

ᑲᐃᕙᒍᔾᔭᐅᓚᐅᖅᑐᑦ ᐅᔭᕋᒃᑕᕐᕕᐅᔪᓐᓇᖅᑐᖅ 1-ᒥᑦ ᐊᒻᒪ ᐅᔭᕋᖕᓂᐊᕐᕕᐅᑉ ᐃᓂᒋᔭᖓᓂᑦ ᒪᑭᒪᔾᔪᑎᒃᓴᖏᓐᓂᒃ 

ᓄᑖᙳᔾᔫᒥᔪᓂᒃ ᖃᖓᑕᓲᒃᑯᑦ ᐊᔾᔨᓕᐅᕆᓂᕐᒧᑦ. 

 
3ᐹᕙᓐᓛᓐᑯᑦ ᑎᑎᖅᑲᓕᐊᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᒥ ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᕐᓂᖅ ᐱᕙᓪᓕᐊᑎᑦᑎᓂᕐᒧᑦ 

ᐃᓚᓯᒋᐊᓂᕐᒧᑦ ᑐᒃᓯᕋᐅᑎᒧᑦ (ᑎᑎᖅᑲᖁᑕᐅᑉ ᓇᓗᓇᐃᒃᑯᑕᖓᑕ ᓈᓴᐅᑖ 327657). 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 10 ᓄᓘᔮᓂ ᐱᓕᕆᐊᖑᔪᖅ 

ᔫᓂ 14, 2022-ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᐊᐅᓪᓛᓚᐅᖅᐳᑦ ᐅᐊᖕᓇᒧᑦ ᐅᕘᓇ 

ᐅᓯᖃᑦᑕᕐᕕᒃ ᐊᖅᑯᑎᒃᑯᑦ ᕿᙳᐊᓂ ᑐᓚᒃᑕᕐᕕᖓᓄᑦ. ᑕᐃᑲᓃᓐᓂᖏᓐᓂᒃ ᕿᙳᐊᓂ ᑐᓚᒃᑕᕐᕕᖕᒥᑦ (ᐊᔾᔨᙳᐊᖅ 1), 

ᑕᑯᔭᐅᓚᐅᖅᑐᑦ: 

• ᓯᓂᒡᕕᐅᕙᒃᑐᒃᑯᕕᒃ,  • ᓄᓇᒥᑦ, 

• ᐊᑦᑕᓇᖅᑐᓄᑦ ᐃᒋᑕᐅᔪᓄᑦ ᑐᖅᑯᖅᑕᐅᕝᕕᖓ, • ᐱᒋᐊᕈᑕᐅᔪᖅ 2 ᐊᒻᒪ ᑲᔪᓰᓐᓇᖅᑐᑦ 

ᓄᖃᖔᕐᕕᖕᓂ ᐃᓂᐅᔪᓂᑦ, 

• ᓴᕕᕋᔭᒃᓴᓄᑦ ᑐᓚᒃᑕᕐᕕᒃ ᐊᒻᒪᓗ 

ᐅᒥᐊᕐᔪᐊᕐᓄᑦ ᐅᓯᓕᖅᓱᐃᕝᕕᒃ, 

• ᐃᑭᑦᑎᕕᒃ ᐊᒻᒪ ᐃᒋᑕᐅᔪᓂᑦ ᐊᐅᓚᑦᑎᓂᕐᒧᑦ 

ᐃᒡᓗᕐᔪᐊᖅ, 

• ᒪᕐᕋᐃᔭᕐᕕᑦ, • ᐅᔭᕋᒃᑕᕆᐊᕐᕕᖕᓄᑦ, ᐊᒻᒪ  

• ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᑦ, • ᑯᕕᔪᖃᖅᑐᕕᓂᐅᒃᐸᑦ ᐅᐸᒍᑎᓂᕐᒧᑦ ᐱᖁᑏᑦ 

ᑐᖅᑯᕐᕕᖓᓂ. 

 

ᐅᑎᖅᐸᓪᓕᐊᓕᖅᑎᓪᓗᒋᑦ ᑕᐅᕙᙵᑦ ᐅᓯᖃᑦᑕᕐᕕᒃ ᐊᖅᑯᑎᒥ, ᓄᖅᑲᖃᑦᑕᓚᐅᖅᑐᑦ ᐅᔾᔨᕈᓱᖕᓂᕐᒧᑦ ᒪᑯᓂᖓ: 

• ᑐᐊᕕᕐᓇᖅᑐᒥ ᐅᖅᑯᐊᑦ,  

• ᐳᔪᕐᓗᔾᔭᐃᒃᑯᓯᕆᓂᕐᒥᑦ ᖃᓄᐃᓕᐅᕈᑎᐅᔪᑦ,  

• ᐊᔾᔨᒌᙱᑦᑐᑦ ᓱᓪᓗᓕᑯᑖᑦ ᐊᒻᒪ ᐃᒪᒃᑯᑦ ᐃᑳᕐᕖᑦ,  

• ᐳᔪᕐᓂᒃ ᓄᐊᑦᑎᓂᕐᒧᑦ ᐱᖁᑏᑦ,  

• ᓄᖑᑉᐸᓪᓕᐊᓂᐅᔪᓂᕐᒧ ᐊᐅᓚᑦᑎᔾᔪᑏᑦ ᐋᖅᑭᒃᓱᖅᓯᒪᔪᑦ, ᐊᒻᒪ  

• ᖃᒧᑕᐅᔭᐃᑦ ᐊᒻᒪ ᑎᓴᒪᓖᑦ ᐃᑳᕐᕕᒋᖃᑦᑕᖅᑕᖏᑦ. 

ᔫᓂ 15, 2022-ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖓ ᐳᓚᕋᓚᐅᖅᑐᑦ ᓄᓘᔮᕐᓂ 

ᐅᔭᕋᖕᓂᐊᖅᕕᖓᓂ (ᐊᔾᔨᙳᐊᖅ 2) ᒪᑯᓂᖓ ᑕᑯᓚᐅᖅᑐᑦ:  

• ᓯᖃᓕᑦᑎᕕᒃ ᐃᒡᓗᕐᔪᐊᖅ,  

• ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1, 

• ᐃᒥᐅᑉ ᑲᒪᒋᔭᐅᓂᖓᓄᑦ ᓴᐳᑎᓕᐊᖑᓯᒪᔪᖅ ᐅᔭᕋᒃᑕᕐᕕᐅᔪᓐᓇᖅᑐᖅ ᑐᙵᕕᖓᓂ, 

• ᐃᒋᑕᒃᓴᑦ ᐅᔭᖅᑲᓄᑦ ᑐᖅᑯᐃᕝᕕᖕᒥᑦ ᓄᓇ, 

• ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᑦ, 

• ᐃᑭᑦᑎᕕᒃ ᐊᒻᒪ ᐃᒋᑕᐅᔪᓂᑦ ᐊᐅᓚᑦᑎᓂᕐᒧᑦ ᐃᒡᓗᕐᔪᐊᑦ, 

• ᐅᖅᓱᖃᐅᑎᐊᓗᐃᑦ ᐃᓂᖓ, 

• ᐋᖅᑭᐅᒪᑎᑦᑎᓂᕐᒧᑦ ᓴᓇᕝᕖᑦ, 

• ᐊᑐᕐᕕᐅᓚᐅᑲᒐᔭᖅᑐᓂᒃ ᓇᑭᙶᕐᓂᖓᓂ ᐃᓗᑦᑎᕆᓯᒪᔪᒥ ᑭᓛᒥᑐ 97-ᒥ, ᐊᒻᒪ  

• ᑭᓈᓗᖃᐅᑏᑦ ᑰᒡᕕᖏᑦᑕ ᓄᓇᖏᑦ. 

ᐃᓂᒋᔭᐅᔪᒥ ᐳᓚᕋᕐᓂᖅ ᐱᔭᕇᖅᑕᐅᖕᒪᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ 

ᑲᑎᒪᖃᑎᖃᓚᐅᖅᐳᑦ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᓐᓂ ᐊᔾᔨᒌᙱᑦᑐᓂ ᐃᓂᒋᔭᐅᔪᒥ ᐱᓕᕆᕝᕕᖕᓂ ᐅᖃᐅᓯᖃᕐᓂᕐᒧᑦ 

ᐃᓂᒋᔭᐅᔪᒥ ᐅᔾᔨᕆᔭᐅᔪᓂᑦ ᐊᒻᒪ ᓴᓇᓪᓗᑎᒃ ᖃᐅᔨᒋᐊᒃᑲᓐᓂᕐᓂᕐᒧᑦ ᐸᕐᓇᐅᑎᓂᑦ. ᐅᓇ ᐱᔪᓐᓇᖅᑎᑦᑎᓚᐅᖅᐳᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᓴ ᐃᖅᑲᓇᐃᔭᖅᑎᖏᓐᓂ ᐅᖃᐅᓯᖃᕐᓂᕐᒧᑦ ᓇᓗᓇᐃᖅᑕᐅᓯᒪᔪᓂ ᐃᓂᐅᔪᓂ 

ᐊᐅᓚᑕᐅᓂᖓᓂ ᐃᒪᐅᑉ ᑲᒪᒋᔭᐅᓂᖓ ᐊᖅᑯᓂᑦ, ᐳᔪᖃᕐᓂᖓ ᐃᓂᒋᔭᐅᔪᒥᑦ, ᐃᓂᒋᔭᐅᔪᒥᑦ ᓴᓗᒻᒪᖅᓴᐃᓂᕐᒥᑦ ᐊᒻᒪ 

ᓇᐅᑦᑎᖅᓱᕐᓂᕐᒧᑦ.  

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 11 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 1: ᖃᖓᑕᓲᒥᒃ ᐊᔾᔨᓕᐊᖅ ᕿᙳᐊᓂ ᑐᓚᒃᑕᕐᕕᒃ, ᐋᒍᔅᑎ 2019. 

 

 
ᐊᔾᔨᙳᐊᖅ 2: ᖃᖓᑕᓲᒥᒃ ᐊᔾᔨᓕᐊᖅ ᓄᓘᔮᓂ ᐅᔭᕋᕐᓂᐊᕐᕕᐅᐃ ᐃᓂᒋᔭᖓᓂ, ᐋᒍᔅᑎ 2019. 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 12 ᓄᓘᔮᓂ ᐱᓕᕆᐊᖑᔪᖅ 

4.1 ᕿᒥᕐᕈᐊᖅᑕᐅᓯᒪᔪᑦ ᓄᓘᔮᓂ ᐅᔭᕋᖕᓂᐊᖅᕕᐅᑉ ᐃᓂᒋᔭᖓᓂ 

ᐅᑯᐊ ᖃᐅᔨᔭᐅᓚᐅᖅᑐᑦ ᐅᔭᕋᒃᑕᕆᐊᕐᒧᙵᐅᓯᒪᑎᓪᓗᒋᑦ ᐊᒻᒪᓗ ᓱᓇᑐᐃᓐᓇᒥᒃ ᐱᔾᔪᑎᖃᙱᑐᑦ ᑕᐃᒎᓯᓂᒃ ᐊᒻᒪᓗ 

ᖃᓄᐃᓕᖓᓂᐅᔪᓂᒃ ᓄᓘᔮᓂ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ: 

4.1.1 ᓄᓘᔮᓂ ᐅᔭᕋᖕᓂᐊᖅᕕᒃ 

4.1.1.1 ᐊᑐᙱᑦᑐᓄᑦ ᐅᔭᖅᑲᕐᓂᒃ ᓴᓂᕐᕙᐃᓯᒪᕕᒃ, ᒪᕐᕋᐃᔭᕐᕕᒃ ᐊᒻᒪ ᐃᒋᑕᒃᓴᓄᑦ ᐃᒥᕐᒧᑦ ᓴᓗᒻᒪᖅᓴᐃᕝᕕᒃ 

ᐃᒡᓗᕐᔪᐊᖅ 

ᐃᒋᑕᒃᓴᐃᑦ ᐅᔭᕋᓄᑦ ᑐᖅᑯᕐᕕᖏᑕ ᐃᒡᓗᖁᑎᖏᓐᓂ (WRF) ᒪᑐᐃᖓᓂᐅᕗᖅ ᐃᓂᐅᓪᓗᓂ 

ᐆᑕᕐᓇᖅᑐᓕᐅᕐᓂᐅᔪᓐᓇᖅᑐᓂ ᐅᔭᖅᑲᓂ ᑐᖅᑯᖅᑕᐅᕙᖕᓂᖏᓐᓂ (ᐊᔾᔨᙳᐊᖅ 3). ᓯᓚᐅᑉ ᖃᓄᐃᑦᑑᓂᖓᓄᑦ 

ᐱᕕᖃᕈᓐᓇᓚᐅᙱᑦᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓄᓇᒦᓪᓗᑎ ᐊᔾᔨᓕᐅᕆᑦᑎᐊᓂᕐᒥᑦ 

ᑖᔅᓱᒥᖓ ᐃᒋᑕᒃᓴᐃᑦ ᐅᔭᕋᓄᑦ ᑐᖅᑯᕐᕕᖏᑕ ᐃᒡᓗᖁᑎᖏᓐᓂ (WRF) ᐊᒻᒪ ᒪᕐᕋᐃᔭᕐᕖᑦ ᑕᓯᕐᓗᓂᑦ, ᑭᓯᐊᓂ ᖁᓛᒎᓕᒃᑯᑦ 

ᐊᔾᔨᓕᐅᕆᓚᐅᖅᑐᑦ ᔫᓂ 13, 2022-ᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᖅᑐᑦ 

ᐃᒋᑕᒃᓴᐃᑦ ᐅᔭᕋᓄᑦ ᑐᖅᑯᕐᕕᖏᑕ ᐃᒡᓗᖁᑎᖏᓐᓂ (WRF) ᐊᖏᒡᓕᕙᓪᓕᐊᓂᖓᓂ ᒪᓕᒡᓗᒍ ᐅᔭᖅᑲᓂᒃ ᐃᒋᑕᑦᓴᓂᒃ 

ᐊᐅᓚᑦᑎᔾᔪᑎᓄᑦ ᐸᕐᓇᐅᑎ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᒃᑲᓐᓂᕐᓂᐊᖅᑐᑦ ᐱᕙᓪᓕᐊᓂᕆᔭᖓᓂ 

ᐃᓂᒋᔭᐅᔪᒧᑦ ᐅᐸᒍᑎᒃᑲᓐᓂᕐᓗᑎ. 

 
ᐊᔾᔨᙳᐊᖅ 3: ᐃᒋᑕᒃᓴᑦ ᐅᔭᖅᑲᓄᑦ ᑐᖅᑯᐃᕝᕕᖕᒥᑦ ᑲᑎᑕᐅᓯᒪᔪᑦ ᐊᒻᒪ ᒪᕐᕋᐃᔭᕐᕕᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᕐᒥᔪᑦ ᐃᒋᑕᒃᓴᓄᑦ ᐃᒥᕐᒧᑦ ᓴᓗᒻᒪᖅᓴᐃᕝᕕᒃ 

ᐃᒡᓗᕐᔪᐊᕐᒥ ᓴᓂᓕᖓᓂ ᐃᒋᑕᐅᔪᓄᑦ ᐅᔭᖃᓄᑦ ᐃᓱᕐᓃᑦ ᑕᓯᕐᓂᑦ (ᐊᔾᔨᙳᐊᖅ 4) ᐃᒋᑕᒃᓴᓄᑦ ᐃᒥᕐᒧᑦ 

ᑲᑎᖅᓱᖅᑕᐅᓂᖓᓂ ᓯᕗᓂᐊᓂ ᓴᓗᒻᒪᖅᓴᖅᑕᐅᓚᐅᖅᑳᕋᓂ, ᖃᐅᔨᓴᖅᑕᐅᓚᐅᙱᓐᓂᖓᓂ ᐊᒻᒪ ᐊᓂᐊᑎᑦᑎᓂᐅᔪᒥ 

ᓄᓇᒧᑦ. ᐃᒡᓗᕐᔪᐊᕆᔭᐅᔪᖅ ᑖᔅᓱᒧᖓ ᓄᑖᙳᖅᑎᑕᐅᓚᐅᖅᑐᖅ ᑎᓯᔫᙱᑦᑐᒥᑦ ᖄᖃᖅᑐᒥᑦ ᑎᓯᔪᒧᑦ ᓇᑉᐸᖓᔪᒧᑦ 

ᐋᖅᑭᐅᒪᑎᑕᐅᑦᑎᐊᓂᖅᓴᐅᓂᕐᒧᑦ ᐊᐅᓚᑦᑎᑦᑎᐊᓂᖅᓴᐅᓂᕐᒧᓪᓗ. ᑖᓐᓇ ᐱᓕᕆᔾᔪᓯᖓ ᐱᒋᐊᙵᐅᑎᖃᓚᐅᖅᑐᖅ 

Waste Rock Storage Facility 
ᐊᑐᙱᑦᑐᓄᑦ ᐅᔭᖅᑲᕐᓂᒃ ᓴᓂᕐᕙᐃᓯᒪᕕᒃ 

Sedimentation 
Ponds  

ᒪᕐᕋᐃᔭᕐᕕᑦ 

Wastewater 
Treatment Facility 
ᐃᒋᑕᒃᓴᓄᑦ ᐃᒥᕐᒧᑦ 

ᓴᓗᒻᒪᖅᓴᐃᕝᕕᒃ ᐃᒡᓗᕐᔪᐊᖅ 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 13 ᓄᓘᔮᓂ ᐱᓕᕆᐊᖑᔪᖅ 

ᓴᓗᒻᒪᖅᓴᐃᓂᕐᒥᑦ ᐃᒪᕐᒥᑦ ᐅᐱᕐᖓᒃᓵᖓᓂ 2020 ᐊᒻᒪ ᐊᑐᓲᖅ ᑕᒪᒃᑮᓐᓂ ᐃᓚᐅᕈᑎᒃᓴᓂᑦ ᐊᒻᒪ ᖃᓄᐃᓕᖓᓂᖏᓐᓂᑦ 

ᓴᓗᒻᒪᖅᓴᐃᓂᕐᒥᑦ ᓇᑲᓲᔭᙳᐊᓕᒻᒧᑦ ᓴᓗᒻᒪᖅᓴᐃᓂᕐᒥᑦ ᐃᒋᑕᐅᔪᑦ ᐅᔭᖃᑦ ᐃᒪᖓᓂ. 

 
ᐊᔾᔨᙳᐊᖅ 4: ᐃᒋᑕᒃᓴᓄᑦ ᐃᒥᕐᒧᑦ ᓴᓗᒻᒪᖅᓴᐃᕝᕕᒃ ᐃᒡᓗᕐᔪᐊᖅ. 

4.1.1.2 ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐳᓚᕋᓚᐅᖅᐳᑦ ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1-ᒥ 

ᐃᓗᑦᑐᖅᑎᕆᓯᒪᔪᒥ ᐊᒻᒪ ᐅᔾᔨᕆᓚᐅᖅᐳᑦ ᓴᕕᕋᔭᒃᓴᒥᑦ ᐲᖅᓯᓂᐅᔪᒥ ᐊᒻᒪ ᐅᔭᕋᖕᓂᐊᕐᓂᕐᒧᑦ ᖃᓄᐃᓕᐅᕐᓂᐅᔪᓂ 

ᐃᖏᕐᕋᐃᓐᓇᕐᓂᖏᓐᓂ. ᑭᖑᓪᓕᖅᐹᖓᓂ ᐃᓂᒋᔭᐅᔪᖅ ᐅᐸᒃᑕᐅᔪᖕᒪᑦ 2020-ᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᖅᑐᑦ ᐱᓕᕆᕝᕕᐅᔪᒥᑦ ᐅᔭᕋᖕᓂᐊᕐᕕᐅᑉ ᐃᓂᖓᓂ ᐃᓗᑦᑐᖅᑎᖅᑕᐅᔪᖅ 

ᓄᓇᖓ ᐊᓯᔾᔨᖅᓯᒪᔪᖅ. ᑕᐃᒪᐃᓐᓂᖓᓄᑦ, ᐹᕙᓐᓛᓐᑯᑦ ᓄᑦᑎᖅᓯᓯᒪᔪᑦ ᐅᔭᕋᖕᓂᐊᕐᕕᐅᑉ ᐃᓂᖓᓂ ᐅᓱᓂᕐᒧᑦ 

ᐊᖅᑯᑎᖓᓂ ᖃᓂᓐᓂᖅᓴᐅᓗᓂ ᐊᑦᑕᕐᓇᙱᑦᑐᒥᑦ ᐊᑐᐃᓐᓇᖃᕐᕕᐅᓂᕐᒥᑦ ᐊᒻᒪ ᖃᓂᓐᓂᖅᓴᓄᑦ ᐅᓯᖃᑦᑕᐅᑏᑦ 

ᓄᓇᓯᐅᑎᕐᔪᐊᑦ ᐃᖏᕐᕋᕙᒡᓗᑎ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 14 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 5: ᖃᖓᑕᓲᒥᒃ ᐊᔾᔨᓕᐊᖅ ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1 

 
ᐊᔾᔨᙳᐊᖅ 6: ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1 ᐃᓗᑦᑐᖅᑎᖅᑕᐅᔫᑉ ᓄᓇᖓᓂᑦ ᔫᓂ 2022. 

 

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 15 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 7: ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1 ᐃᓗᑦᑐᖅᑎᖅᑕᐅᔫᑉ ᓄᓇᖓᓂᑦ ᔫᓂ 2022  

(ᓄᓇᓯᐅᑎᑕᖃᖅᖢᓂ ᐊᖏᓂᖓᓂ ᑕᑯᖃᓯᐅᑎᓂᕐᒧᑦ). 

4.1.1.3 ᐃᒥᐅᑉ ᑲᒪᒋᔭᐅᓂᖓᓄᑦ ᓴᐳᑎᓕᐊᖑᓯᒪᔪᖅ ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1-ᒥᑦ 

ᑕᐅᕙᓃᑎᓪᓗᒋᑦ ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐅᐸᒍᑎᒍᓐᓇᓚᐅᖅᑐᑦ ᓄᑖᒥᑦ ᓴᓇᔭᐅᕋᑖᕐᓂᑯᒥᑦ ᓴᐳᑎᒥᑦ ᐃᓂᖃᖅᑐᖅ ᑐᙵᕕᖓᓂ ᓴᕕᒃᓴᖅᓂᐊᖅᑕᐅᔪᒪᔪᑦ 1 

ᐅᔭᕋᖕᓂᐊᕐᕕᒃ (ᐊᔾᔨᙳᐊᖅ 8 ᐊᒻᒪ 9). ᑖᓐᓇ ᓴᐳᑎ ᓄᖅᑲᖅᑎᑦᑎᓲᖅ ᐃᒪᕐᒥᑦ ᑰᑉᐸᓪᓕᐊᔪᒥᑦ ᓴᕕᒃᓴᖅᓂᐊᖅᑕᐅᔪᒪᔪᒥᑦ 

ᓄᐊᑉᐸᓪᓕᐊᓗᑎ ᒪᕐᕋᐃᔭᕐᕕᖕᒥ ᐳᒃᑕᓛᖅᑐᑦ ᑕᖏᓖᑦ ᐃᒪᕐᒥᑦ ᑲᑕᑉᐸᓪᓕᐊᕈᓐᓇᕐᓗᑎ ᐃᒪᖓ 

ᒥᓪᓗᐊᖅᑕᐅᓚᐅᙱᓐᓂᖓᓂ ᐊᓯᖏᓐᓂᒃ ᐃᒪᕐᒥ ᖁᕐᕕᖕᒥᙶᖅᑐᓂᓪᓗ, ᑎᑭᐅᒪᓚᐅᕐᓗᑎ ᐊᓂᐊᑎᑦᑎᓂᕐᒧᑦ 

ᒪᓕᒋᐊᓕᖕᓂᒃ, ᑰᒐᓛᓄᑦ. ᓴᐳᑎ ᐱᔭᕇᖅᑕᐅᔪᔪᖅ 2022-ᒥᑦ ᓄᐊᑉᐸᓪᓕᐊᖁᓇᒋᑦ ᑲᑎᓕᒫᕐᓗᒋᑦ ᑕᖏᓖᑦ ᑰᑉᐸᓪᓕᐊᔪᒥᑦ 

ᐃᒪᕐᒥᑦ ᐊᒃᑐᐃᓂᖃᓕᑐᐃᓐᓇᕆᐊᓖᑦ ᐃᒪᑦᑎᐊᕙᐅᑉ ᐊᕙᑎᖓᓂ ᓴᓗᒻᒪᖅᓴᐅᖅᑕᐅᖏᑉᐸᑕ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 16 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 8: ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1 ᓴᐳᑎ ᒪᕐᕋᐃᔭᕐᕕᒃ 

 
ᐊᔾᔨᙳᐊᖅ 9: ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1 ᓴᐳᑎ ᒪᕐᕋᐃᔭᕐᕕᒃ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 17 ᓄᓘᔮᓂ ᐱᓕᕆᐊᖑᔪᖅ 

4.1.1.4 ᓴᕕᕋᔭᒃᓴᒥᑦ ᐊᒡᔭᖅᑐᐃᓂᕐᒧᑦ ᐊᖅᑯᑎ ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1-ᒧᑦ 

ᐊᖁᑦᑎᓪᓗᒋᑦ ᐅᔭᕋᖕᓂᐊᒐᒃᓴᒧᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᓚᐅᖅᑐᑦ 

ᒪᖁᓐᓂᖓᓄᑦ ᐅᓪᓗᓂᑦ ᐊᓂᒍᓵᖅᑐᓂᑦ, ᖃᓄᐃᓐᓂᕆᔭᖓ ᓴᕕᕋᔭᒃᓴᒥᑦ ᐊᒡᔭᖅᑐᐃᓂᕐᒧᑦ ᐊᖅᑯᑎᖓ ᐱᐅᔪᓐᓃᖅᓯᒪᔪᖅ 

(ᐊᔾᔨᙳᐊᑦ 10 ᐊᒻᒪ 11). ᓯᕗᓂᐊᒍᑦ ᐃᓂᒋᔭᐅᔪᒧᑦ ᐳᓚᕋᖅᑎᓪᓗᒋᑦ, ᐊᖅᑯᑎᖓ ᐸᓂᓚᐅᖅᑐᖅ ᐅᕝᕙᓘᓐᓃᑦ 

ᖁᐊᖑᓪᓗᓂ ᑎᓯᔫᓪᓗᓂ; ᑭᓯᐊᓂ, ᒪᖁᒻᒧᑦ ᐊᖏᓪᓕᓯᒪᔪᖅ, ᐊᒻᒪ ᓴᕕᕋᔭᒃᓴᒥᑦ ᐊᒡᔭᖅᑐᐃᓂᕐᒧᑦ ᓄᓇᓯᐅᑏᑦ 

ᐊᖅᑯᑎᒦᑎᑕᐅᒍᓐᓃᓚᐅᖅᑐᑦ ᐃᑲᕐᕋᐸᓗᖕᓄᑦ 24-ᓄᑦ ᐊᑦᑕᕐᓇᓗᐊᕌᓗᖕᓂᖓᓄᑦ ᐊᖁᑦᑕᕆᐊᒃᓴᖅ. ᒪᖁᒍᓐᓃᖅᑎᓪᓗᒍ, 

ᓴᓕᒎᑏᑦ ᐊᖅᑯᓯᐅᓕᓚᐅᖅᑐᑦ ᐊᑦᑕᕐᓇᕈᓐᓃᖁᓪᓗᒋᑦ ᐊᖅᑯᑏᑦ ᐊᖁᑦᑐᓐᓇᖁᓪᓗᒋᑦ ᐊᖅᑯᑎᖓᓗ ᒪᑐᐃᖅᑕᐅᓗᓂ. 

 
ᐊᔾᔨᙳᐊᖅ 10: ᓴᕕᕋᔭᒃᓴᒥᑦ ᐊᒡᔭᖅᑐᐃᓂᕐᒧᑦ ᐊᖅᑯᑎᐅᑉ ᖃᓄᐃᓐᓂᖏᑦ ᒪᖁᒃᑎᓪᓗᒍ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 18 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 11: ᓴᕕᕋᔭᒃᓴᒥᑦ ᐊᒡᔭᖅᑐᐃᓂᕐᒧᑦ ᐊᖅᑯᑎᐅᑉ ᖃᓄᐃᓐᓂᖏᑦ ᒪᖁᕐᔪᐊᖅᑎᓪᓗᒍ.  

 

4.1.1.5 ᓯᖃᓕᑦᑎᕕᒃ ᐃᒡᓗᕐᔪᐊᖅ ᐊᒻᒪ ᒪᕐᕋᐃᔭᕐᕕᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᕿᒥᕐᕈᓚᐅᖅᑐᑦ ᓯᖃᓕᑦᑎᕕᒃ ᐃᒡᓗᕐᔪᐊᖓᓂ (ᐊᔾᔨᙳᐊᖅ 

12, 13 ᐊᒻᒪ 14) ᓄᓇᓯᐅᑎᒃᑯᑦ ᒪᕋᐅᓗᐊᕐᓂᖓᓄᑦ, ᖃᐅᔨᒋᐊᖅᖢᑎᒃ ᐊᑐᓕᖅᑎᑦᑎᖕᒪᖔᑦ ᓈᒻᒪᒃᑐᓂᑦ 

ᓴᓇᔭᐅᓯᒪᓂᐊᖅᑐᓂᒃ ᐋᖅᑭᒃᓱᐃᔨᐅᓪᓗᑎᒃ ᑎᑎᕋᐅᔭᖅᑎᓂ ᓴᓇᓂᖏᓐᓂ ᐊᒻᒪ ᐊᐅᓚᑦᑎᔾᔪᑎᓂᑦ 

ᑕᐃᒪᐃᖁᔭᐅᓂᖏᓐᓄᑦ ᑲᑎᒪᔨᓄᑦ ᐳᔪᓗᐊᖅᑕᐃᓕᒪᑎᑦᑎᓂᕐᒧᑦ ᑕᐃᑲᙵᑦ ᓯᖃᓕᑦᑎᕕᒃ ᐃᒡᓗᕐᔪᐊᖓᓂ. ᐹᕙᓐᓛᓐᑯᑦ 

ᐅᖃᖅᓯᒪᔪᑦ ᐃᓕᐅᕋᐃᓯᒪᔪᑦ ᒪᑐᒃᑲᓐᓂᕐᓂᒃ, ᐅᓕᒃᑲᓐᓂᕐᓂᒃ, ᐊᒻᒪ ᐊᓂᕐᓂᒃᓴᓕᐅᕈᑎᒃᑲᓐᓂᕐᓂᒃ ᑕᒪᐃᓐᓂᒃ 

ᐱᖓᓱᓂᒃ (3) ᓯᖁᓪᓕᖅᑎᕈᑎᓂᒃ.  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᓚᐅᖅᑐᑦ ᐳᔪᓕᐅᓗᐊᓚᐅᙱᑦᑐᖅ ᐱᖁᑎ 

ᐊᐅᓚᓂᖓᓂ; ᑭᓯᐊᓂ, ᐱᔾᔪᑎᒋᓪᓗᒍ ᐅᓕᑲᓪᓚᖕᓂᐅᔪᒥᑦ ᐊᒻᒪ ᒪᖁᕋᑖᕐᓂᖓᓂ ᐃᓂᖓ ᖃᐅᓯᐅᓚᐅᖅᑐᖅ ᑕᐃᒫᒃ 

ᑲᑎᓕᒫᖅᖢᒍ ᐳᔪᓗᐊᓚᐅᙱᑦᑐᖅ ᐱᓕᕆᐊᒃᓴᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐅᔾᔨᕈᓱᓚᐅᖅᑐ ᓄᑖᒥᑦ ᒪᕐᕋᐃᔭᕐᕕᖕᒥᑦ ᐊᑭᑦᑎᐊᖓᓂ ᓯᖃᓪᓕᑦᑎᕕᖕᒥ (ᐊᔾᔨᙳᐊᖅ 15) ᐃᒪᖅ ᒥᓪᓗᐊᖅᑕᐅᓲᖅ ᐃᒥᕐᒧᑦ 

ᑭᖑᓈᒥᓃᑦ ᐃᖅᑲᖓᓅᓲᑦ ᐃᒪᕐᒥᑦ ᐊᓂᐊᑎᑦᑎᓚᐅᙱᓐᓂᖏᓐᓂ ᖃᐅᔨᓴᖅᑕᐅᑦᑎᐊᓚᐅᖅᑐᑎ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 19 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 12: ᒪᑐᑦ ᒫᓐᓇᐅᔪᖅ ᓯᖁᓪᓕᖅᑎᕆᓂᕐᒧᑦ ᓅᑎᕆᔾᔪᑎᒥᒃ. 

 
ᐊᔾᔨᙳᐊᖅ 13: ᓯᖁᓪᓕᖅᑎᕈᑎ ᓅᑎᕆᔾᔪᑎ ᐱᖁᑎ. 

 
ᐊᔾᔨᙳᐊᖅ 14: ᒪᑐᑦ ᓯᖁᓪᓕᖅᑎᕈᑎᓂᑦ ᓅᑎᕆᔾᔪᑎᒥᒃ. 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 20 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 15: ᓯᖁᓪᓕᖅᑎᕆᕝᕕᒃ ᒪᕐᕋᐃᔭᕐᕕᒃ. 

4.1.1.6 ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ ᐊᒻᒪᓗ ᐅᖅᓱᐊᓗᖕᒥᑎᓯᒪᔪᓄᑦ ᓄᓇᓂᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᐃᓂᒋᔭᐅᔪᒥᑦ ᐃᖅᑲᓇᐃᔭᖅᑏᑦ ᐅᐸᒍᑎᓚᐅᖅᑐᑦ ᐊᒃᑕᑯᐃᑦ ᓄᓇᐅᑉ 

ᐃᓗᐊᓄᐊᖅᑕᐅᔪᕝᕕᖓᓂ ᕿᒥᕐᕈᓂᕐᒧᑦ ᐹᕙᓐᓛᓐᑯᑦ ᑲᔪᓰᓐᓇᖅᑐᒥᑦ ᐊᑐᕈᓐᓃᖅᑐᓄᑦ ᐊᒃᑐᑯᓄᑦ ᐊᐅᓚᑦᑎᓂᕐᒧᑦ 

ᐱᓕᕆᔾᔪᓯᖏᓐᓂᒃ ᑕᐃᒫᒃ ᓇᓗᓇᐃᖅᓯᒪᖕᒪᑕ ᐊᑐᕈᓐᓃᖅᑐᓄᑦ ᐊᒃᑐᑯᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᖅᑐᑦ ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 64, 

ᐹᕙᓐᓛᓐᑯᑦ ᑲᔪᓯᓂᖃᖅᓯᒪᔪᑦ ᐊᕙᓗᓯᒪᐃᓐᓇᐅᔭᕐᓂᐊᖅᑐᒥᑦ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ 

ᐊᓯᔾᔨᖅᑕᐅᒍᓐᓇᖅᑐᖅ ᐊᖏᒡᓕᒋᐊᖅᑕᐅᓗᓂ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ ᒪᓕᒡᓗᒐ ᐊᑐᕈᓐᓃᖅᑐᓄᑦ 

ᐊᒃᑐᑯᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥ ᑕᐃᒪᐃᒋᐊᖃᓕᖅᐸᑦ (ᐊᔾᔨᙳᐊᑦ 16 ᐊᒻᒪ 17). ᑕᒪᓐᓇ 

ᐅᓗᕆᐊᓇᙱᓐᓂᖅᓴᐅᔪᖅ ᐊᒃᑕᑯᐃᑦ ᓯᐊᒻᒪᕈᓘᔭᕐᓂᐊᖏᒻᒪᑕ ᓄᓇᒥᑦ ᐊᒻᒪ ᐆᒪᔪᐃᑦ ᐅᐸᒍᑎᔪᓐᓇᕐᓂᐊᖏᒻᒪᑕ 

ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ 

ᓈᒻᒪᒍᓱᓚᐅᖅᐳᑦ ᐊᕙᓗᒥᒃ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ ᐊᒻᒪ ᑐᓂᓯᓚᐅᖅᐳᑦ ᑭᐅᔾᔪᑎᓂᒃ ᐆᒧᖓ 

ᐃᖏᕐᕋᓂᐅᔪᒥ ᒪᑐᕙᓪᓕᐊᓂᐅᔪᒥ ᑲᑎᒪᓂᕐᒧᑦ ᔫᓂ 16, 2022-ᒥ.  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᕿᒥᕐᕈᓚᐅᕐᒥᔪᑦ ᐅᖅᓱᐊᓗᖕᒥᑎᓯᒪᔪᓄᑦ ᓄᓇᓂᑦ 

(ᐊᔾᔨᙳᐊᑦ 18 ᐊᒻᒪ 19) ᐅᖃᐅᓯᐅᓚᐅᖅᑐᖅ ᑲᑎᒪᔩᑦ ᐃᖅᑲᓇᐃᔭᖅᑎᖏᓐᓄᑦ ᕕᕝᕗᐊᓕ 2020-ᒥᑦ ᐊᒻᒪ 

ᓴᓇᔭᐅᓚᐅᖅᑐᖅ ᒪᓕᒃᖢᑎᒃ ᐸᕐᓇᐅᑎᓂᑦ ᑐᓂᔭᐅᔪᓂᑦ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᓐᓄᑦ. ᐹᕙᓐᓛᓐᑯᑦ ᒫᓐᓇᐅᔪᒥ 

ᐃᔾᔪᕐᒥᑦ ᐊᒻᒪ ᓱᓇᒃᑯᑖᓂᑦ ᑐᖅᑯᐃᓯᒪᔪᑦ ᐃᓂᖓᓂ 1 ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ, ᑭᓯᐊᓂ ᑖᒃᑯᐊ 

ᓱᓇᒃᑯᑖᑦ ᐴᒃᓵᓗᖕᓃᑦᑐᑦ ᐅᖅᓱᐊᓗᖕᒥᑎᓯᒪᔪᓄᑦ ᓄᓇᓂᑦ ᐊᐅᓚᓂᖃᑦᑎᐊᓕᕈᓂ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 21 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 16: ᐊᕙᓗᖓ ᓄᓘᔮᓂ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ. 

 

 
ᐊᔾᔨᙳᐊᖅ 17: ᐊᕙᓘᑉ ᐹᖓ ᓄᓘᔮᓂ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 22 ᓄᓘᔮᓂ ᐱᓕᕆᐊᖑᔪᖅ 

 

  
ᐊᔾᔨᙳᐊᖅ 18: ᓯᐊᓪ 1 ᓄᓘᔮᓂ ᐃᔾᔪᖅ ᓱᕈᖅᓯᔪᒃᑯᕕᒃ. ᐊᔾᔨᙳᐊᖅ 19: ᓯᐊᓪ 2 ᓄᓘᔮᓂ ᐃᔾᔪᖅ ᓱᕈᖅᓯᔪᒃᑯᕕᒃ. 

4.1.1.7 ᐊᐳᑎᓕᕆᓂᖅ 

ᐃᓚᒋᓪᓗᓂᐅᒃ ᐹᕙᓐᓛᓐᑯᑦ ᐊᐳᑎᓕᕆᓂᕐᒧᑦ, ᓇᐅᑦᑎᖅᓱᖅᑏᑦ ᐅᔾᔨᕈᓱᓚᐅᖅᑐᑦ ᐱᖑᓕᐊᖑᓯᒪᔪᓂᑦ ᐊᐳᑎᓂ 

(ᐊᔾᔨᙳᐊᖅ 20) ᐊᐅᓲᖑᓪᓗᑎ ᐊᐅᔭᒃᑯᑦ. ᑕᒪᕐᒥᐸᓗᑦ ᐱᖑᓕᐊᖑᓯᒪᔪᑦ ᐃᒋᑕᐅᔪᓂᑦ ᐃᓚᖃᖅᑐᑦ ᑭᓯᐊᓂ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑐᓴᖅᑎᑕᐅᓚᐅᖅᑐᑦ ᐹᕙᓐᓛᓐ ᐃᖅᑲᓇᐃᔭᖅᑎᖏᑦ ᐱᓇᓱᐊᕆᓯᑕᒫᑦ 

ᓴᓗᒻᒪᖅᓴᖃᑦᑕᖅᑐᑦ ᐱᖑᓕᐊᖑᓯᒪᔫᑉ ᖃᓂᒋᔭᖓᓂ. 

 

 
ᐊᔾᔨᙳᐊᖅ 20: ᐊᐳᑎ ᐱᖑᓕᐊᖑᓯᒪᔪᖅ ᑐᐱᕐᔪᐊᕈᓗᐃᑦ ᖃᓂᒋᔭᖓᓂ 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 23 ᓄᓘᔮᓂ ᐱᓕᕆᐊᖑᔪᖅ 

4.1.1.8 ᐃᑯᐊᓪᓚᑎᕆᕕᒃ ᐃᒡᓗᕐᔪᐊᖅ 

ᐃᑯᐊᓪᓚᒃᑎᑦᑎᒃᑯᕕᒃ ᓄᓘᔮᑦ ᐅᔭᕋᖕᓂᐊᕐᕕᖓᓂ (ᐊᔾᔨᙳᐊᖅ 21) ᑲᒪᒋᔭᐅᑦᑎᐊᖅᑐᖅ ᐊᒻᒪ ᐋᖅᑭᒃᓱᖅᓯᒪᑦᑎᐊᖅᑐᖅ 

ᐃᒋᑦᑎᓂᕐᒥᑦ ᑭᓂᖅᑐᓂᑦ ᐊᒻᒪ ᐊᓯᖏᓐᓂᑦ ᐋᖅᑭᐅᒪᑎᑦᑎᓂᕐᒧᑦ ᐃᔅᓴᕈᔪᖕᓂᑦ (ᐊᔾᔨᙳᐊᖅ 22). ᐃᒋᑕᐅᔪᓂ ᓱᓇᒃᑯᑖᑦ 

ᑕᑯᔭᐅᓚᐅᖅᐳᑦ ᐊᕕᒃᑐᖅᑕᐅᓯᒪᓪᓗᑎᒃ ᓂᐱᑎᒐᖃᖅᑐᓂ ᐴᖑᔪᓄᑦ (ᐊᔾᔨᙳᐊᖅ 23 ᐊᒻᒪ 24) ᐃᑯᐊᓪᓚᐃᕕᐊᓗᖕᒧᑦ 

ᐅᕝᕙᓘᓐᓃᑦ ᐃᓂᒋᔭᐅᔫᑉ ᓯᓚᑖᓂ. 

  
ᐊᔾᔨᙳᐊᖅ 21: ᐃᑭᑦᑎᕕᒃ ᐃᒡᓗᕐᔪᐊᖅ ᑕᐃᑲᓂ ᓄᓘᔮᖕᓂᑦ 

ᐅᔭᕋᖕᓂᐊᕐᕕᖕᒥᑦ. 
ᐊᔾᔨᙳᐊᖅ 22: ᑭᓈᓗᐃᑦ ᑐᖅᑯᐃᕕᖓ ᐃᑭᑦᑎᕕᒃ ᐃᒡᓗᕐᔪᐊᖓᓂ 

ᓄᓘᔮᓂ ᐅᔭᕋᖕᓂᐊᕐᕕᖕᒥᑦ. 

  
ᐊᔾᔨᙳᐊᖅ 23: ᐊᑦᑕᑯᓂᑦ ᐊᕕᑦᑐᐃᓂᕐᒥᑦ ᐃᑭᑦᑎᕕᒃ ᐃᒡᓗᕐᔪᐊᖓᓂ 

ᓄᓘᔮᓂ ᐅᔭᕋᖕᓂᐊᕐᕕᖕᒥᑦ. 
ᐊᔾᔨᙳᐊᖅ 24: ᐊᒃᑕᑯᓂ ᐋᖅᑭᒃᓱᐃᓂᖅ ᐃᑯᐊᓪᓚᑎᕆᕕᒃ 

ᐃᒡᓗᕐᔪᐊᖅ ᓄᓘᔮᓂ ᐅᔭᕋᖕᓂᐊᕐᕕᖕᒥᑦ. 

4.1.1.9 ᑭᓈᓗᖃᐅᑏᑦ ᑰᒡᕕᖏᑦᑕ ᓄᓇᖏᑦ 

ᑕᐃᑲᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᔫᓂ 2022-ᒥᑦ ᐃᓂᒋᔭᐅᔪᒧᑦ ᐅᐸᒍᑎᓯᒪᑎᓪᓗᒋᑦ, 

ᐃᖅᑲᓇᐃᔭᖅᑏᑦ ᐅᐸᒍᑎᓚᐅᖅᑐᑦ ᑭᓈᓗᖃᐅᑏᑦ ᑰᒡᕕᖏᑦᑕ ᓄᓇᖏᓐᓂᒃ (ᐊᔾᔨᙳᐊᖅ 25), ᐃᒋᑕᒃᓴᓄᑦ ᐃᒥᕐᒧᑦ 

ᓴᓗᒻᒪᖅᓴᖅᓯᒪᔪᑦ ᑕᖏᓕᖕᓂᒃ ᐊᒻᒪ ᑕᖏᖃᙱᑦᑐᓂᒃ ᐃᒋᑕᒃᓴᓂᑦ ᐊᓂᐊᑎᑦᑎᕕᐅᓲᒥᑦ. ᓯᕗᓂᐊᓂ ᐃᓂᒋᔭᐅᔪᒧᑦ 

ᐅᐸᒍᑎᓂᕐᒧᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᓚᐅᖅᑐᑦ ᐊᓯᔾᔨᕐᓂᐅᔪᓂᑦ 

ᓯᕕᑐᓂᖓᓂ ᓱᕋᑦᑎᖅᐸᓪᓕᐊᓂᕐᒧᑦ ᐊᒻᒪ ᓄᓇᐅᑉ ᐃᑭᐊᖓ ᖁᐊᖑᐃᓐᓇᐅᔭᖅᑐᖅ ᐊᐅᑉᐸᓪᓕᐊᓂᖓᓄᑦ, ᐊᒻᒪ 

ᐹᕙᓐᓛᓐᑯᑦ ᐊᑭᓖᓚᐅᖅᑐᑦ ᖃᐅᔨᒃᑲᐃᔨᓂᒃ ᖃᐅᔨᓴᕐᓂᕐᒧᑦ ᓯᕕᑐᔫᑉ ᓴᙱᓂᖓᓂ ᐊᐅᓚᑦᑎᓐᓇᐅᔭᓂᕐᒥᓪᓗ ᓯᕕᑐᔪᒥᑦ. 

ᑕᐃᑲᓂ ᐳᓚᕋᖅᑎᓪᓗᒋᑦ, ᓄᑖᓂᒃ ᐃᓕᔭᐅᓯᒪᔪᓂᒃ ᐅᔭᕋᓪᓛᔪᑦ ᐊᑑᑎᖃᑦᑎᐊᖅᑑᔮᖅᑐᑦ (ᐊᔾᔨᙳᐊᖅ 26) 

ᐋᖅᑭᑦᑎᐊᖅᓯᒪᑎᑦᑎᔪᖅ ᐃᓂᖓᓂ. 

ᐊᔾᔨᙳᐊᖅ 25: ᑭᓈᓗᖃᐅᑏᑦ ᑰᒡᕕᖏᑦᑕ ᓄᓇᖏᑦ. 

 
ᐊᔾᔨᙳᐊᖅ 26: ᓯᕕᑐᔪᖅ ᐊᒻᒪ ᐅᔭᕋᓪᓛᔪᑦ ᑭᓈᓗᖃᐅᑏᑦ ᑰᒡᕕᖏᑦᑕ ᓄᓇᖏᑦ ᐃᓂᒋᕙᒃᑕᖏᓂ. 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 25 ᓄᓘᔮᓂ ᐱᓕᕆᐊᖑᔪᖅ 

4.1.1.10 ᓄᓘᔮᕐᓂ ᐋᖅᑭᐅᒪᑎᑦᑎᕝᕕᐅᔪᓄᑦ ᓴᓇᕖᑦ ᐊᒻᒪ ᐊᐅᓚᐅᑎᖃᕐᕖᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᐸᒍᑎᓚᐅᕐᒥᔪᑦ ᐊᔾᔨᒌᙱᑦᑐᓂᑦ ᓄᓇᓯᐅᑎᓄᑦ ᐊᒻᒪ 

ᐱᖁᑎᓄᑦ ᐋᖅᑭᐅᒪᑎᑦᑎᓂᕐᒧᑦ ᓴᓇᕕᖕᓂᒃ ᐃᓂᒋᔭᐅᔪᒥᑦ ᐋᖅᑭᐅᒪᕝᕕᐅᒐᔪᓲᒥᑦ ᑭᓱᓕᒫᓂᑦ ᓄᓇᓯᐅᑎᕋᓛᓂᑦ 

ᓴᕕᕋᔭᒃᓴᓂᑦ ᐅᓯᖃᑦᑕᖅᑐᓄᑦ ᓄᓇᓯᐅᑎᓄᑦ ᐊᒻᒪ ᐅᔭᕋᖕᓂᐊᕐᓂᕐᒧᑦ ᓄᓇᓯᑎᓄᑦ (ᐊᔾᔨᙳᐊᖅ 27). ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᕐᒥᔪᑦ ᓄᑖᒥᑦ, ᐆᒻᒪᖅᑯᑎᓂᑦ ᐊᑐᙱᓐᓂᖅᓴᐅᔪᒥᑦ 

ᐅᖅᓱᐊᓗᖕᓄᑦ ᐊᐅᓚᐅᑎᓂᑦ ᐃᓕᔭᐅᓚᐅᖅᑐᑦ ᐃᓂᒋᔭᐅᔪᒥᑦ ᐃᓇᖏᖅᓯᓪᓗᑎ ᓯᕗᓂᐊᓂ ᐱᑐᖃᐅᓗᐊᖅᑐᓂᑦ 

ᐊᐅᓚᐅᑎᓂᑦ (ᐊᔾᔨᙳᐊᖅ 28) ᐹᕙᓐᓛᓐᑯᑦ ᐊᓯᔾᔩᕙᓪᓕᐊᖕᒪᑕ ᓄᑖᓄᑦ ᐊᐅᓚᐅᑎᓄᑦ. ᓴᓇᕖᑦ ᐊᒻᒪ ᐊᐅᓚᐅᑏᑦ 

ᐃᒡᓗᕐᔪᐊᖏᑦ ᓴᓗᒪᓚᐅᖅᐳᑦ, ᐋᖅᑭᒃᓱᑦᑎᐊᖅᓯᒪᓪᓗᑎᒃ ᐊᒻᒪ ᐋᖅᑭᐅᒪᑎᑕᐅᑦᑎᐊᒐᔪᒃᖢᑎᒃ. 

 

 
ᐊᔾᔨᙳᐊᖅ 27: ᐃᓗᐊᓂ ᐋᖅᑭᐅᒪᑎᑦᑎᓂᕐᒧᑦ ᓴᓇᕕᖓᓂ ᓄᓘᔮᕐᓂ ᐅᔭᕋᖕᓂᐊᖅᕕᖕᒥ. 

ᐊᔾᔨᙳᐊᖅ 28: ᐃᓗᐊᓃᑦᑐᑦ ᐅᖅᓱᐊᓗᖕᒧᑦ ᐊᐅᓚᐅᑏᑦ ᐃᓕᔭᐅᓯᒪᔪᑦ ᓄᓘᔮᕐᓂ ᐅᔭᕋᖕᓂᐊᖅᕕᖕᒥ. 

4.1.1.11 ᓄᓘᔮᕐᓂ ᐅᖅᓱᖃᐅᑎᐊᓗᐃᑦ ᐃᓂᖓ ᐊᒻᒪ ᑯᕕᔪᖃᖅᑐᕕᓂᐅᒃᐸᑦ ᐅᐸᒍᑎᓂᕐᒧᑦ ᐱᖁᑏᑦ 

ᐳᓚᕋᖅᑎᓪᓗᒋᑦ ᐃᓂᒋᔭᐅᔪᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᖅᑐᑦ 

ᐅᖅᑯᓱᐊᓗᖃᕐᕕᒃ ᐊᒻᒪ ᐊᐃᑉᐸᖓ ᐱᓯᒪᑦᑎᓂᕐᒧᑦ ᐃᒡᓗᕐᔪᐊᑦ ᐹᕙᓐᓛᓐ ᐃᖅᑲᓇᐃᔭᖅᑎᖏᓐᓄᑦ ᐅᖅᓱᐃᓂᕐᒧᑦ 

ᓄᓇᓯᐅᑎᓂᑦ (ᐊᔾᔨᙳᐊᖅ 29). ᐹᕙᓐᓛᓐ ᐃᖅᑲᓇᐃᔭᖅᑎᖏᑦ ᐱᓕᕆᕙᓪᓕᐊᓚᐅᖅᑐᑦ ᑲᒪᓂᕐᒥᑦ ᐊᐅᓂᑯᓂᑦ ᐃᒪᕐᒥᑦ 

ᐊᒻᒪ ᓄᓘᔭᕐᓄᑦ ᐊᖅᑯᑎᖓ ᓯᕗᓪᓕᐅᔾᔭᐅᓪᓗᓂ ᐃᒪᕐᒥᑦ ᐊᐅᓚᑦᑎᓂᕐᒥᑦ ᐊᒻᒪ ᐅᓯᖃᑦᑕᕐᕕᒃ ᐊᖅᑯᑎᖓ 

ᓯᕗᓪᓕᐅᔾᔭᐅᖁᔭᐅᓚᐅᖅᑐᖅ ᐃᒪᕐᒥᑦ ᐊᐅᓚᑦᑎᓂᕐᒧᑦ ᐅᓕᑲᓪᓚᖕᓂᐅᔪᒥᑦ. ᐹᕙᓐᓛᓐ ᑯᕕᔪᖃᖅᑐᕕᓂᐅᒃᐸᑦ 

ᐅᐸᒍᑎᓂᕐᒧᑦ ᐱᖁᑎᖏᑦ ᑐᖅᑯᖅᓯᒪᔪᑦ ᖃᓂᒋᔭᖓᓂ ᑐᐊᕕᕐᓇᖅᑐᓕᕆᔨᒃᑯᑦ ᓄᓇᓯᐅᑎᖃᕐᕕᖓᓂ ᐊᑐᐃᓐᓇᐅᓴᕋᐃᑦᑐᑦ 

ᑯᕕᔪᖃᑳᓪᓚᖕᓂᕈᓂ (ᐊᔾᔨᙳᐊᖅ 30). 

  
ᐊᔾᔨᙳᐊᖅ 29: ᓄᓘᔮᕐᓂ ᐅᔭᕋᖕᓂᐊᖅᕕᒃ ᐅᖅᓱᐊᓗᖃᕐᕕᒃ. ᐊᔾᔨᙳᐊᖅ 30: ᓄᓘᔮᕐᓂ ᐅᔭᕋᖕᓂᐊᖅᕕᒃ ᑯᕕᔪᖃᕐᓂᕈᓂ 

ᐅᐸᒍᑎᓂᕐᒧᑦ ᐃᓪᓗᕋᓛᖅ. 

4.1.2 ᐅᓯᖃᑦᑕᕐᕕᒃ ᐊᖅᑯᑎᖓ 

ᔫᓂ 14, 2022-ᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᖁᓚᐅᖅᑐᑦ ᐅᓯᖃᑦᑕᕐᕕᒃ 

ᐊᖅᑯᑎᖓᒍᑦ ᕿᙳᐊᑉ ᑐᓚᒃᑕᕐᕕᖓᓄᑦ, ᑕᐃᑲᓂ ᐅᓪᓘᔪᒥᑦ ᒪᖁᐃᓐᓇᓚᐅᖅᑐᖅ ᑕᑯᔪᓐᓇᓪᓚᕆᓚᐅᖅᑐᑦ ᐊᖅᑯᑎᐅᑉ 

ᐃᒪᐅᓪᓗ ᐊᐅᓚᑕᐅᓂᖓᓂ ᐹᕙᓐᓛᓐᑯᑦ ᐊᑐᖃᑦᑕᖅᑕᖏᓐᓂᒃ ᖃᐅᓯᕐᓇᖅᑎᓪᓗᒍ. ᓄᖅᑲᖅᑎᓪᓗᒋᑦ ᕿᙳᐊᓂ 

ᑐᓚᒃᑕᕐᕕᖕᒥᑦ, ᐊᖅᑯᑏᑦ ᐊᕿᓪᓕᓚᐅᖅᑐᑦ, ᐊᒻᒪ ᐊᖅᑯᑎᖓ ᒪᑐᔭᐅᓪᓗᓂ ᓴᕕᕋᔭᒃᓴᒥᑦ ᐊᒡᔭᖅᑐᐃᓂᕐᒧᑦ ᓄᓇᓯᐅᑎᓄᑦ 

ᑖᒃᑯᐊ ᓄᓇᓯᐅᑏᑦ ᐅᖁᒪᐃᓗᐊᕌᓗᖕᓂᖏᓐᓄᑦ ᓴᕕᕋᔭᒃᓴᖃᖅᑎᓪᓗᒋᑦ. ᐊᖅᑯᑎ ᐊᑦᑕᕐᓇᓚᐅᙱᑦᑐᖅ 

ᐊᐅᓚᓂᖃᑦᑎᐊᖅᖢᓂᓗ ᐅᖁᒪᐃᙱᑦᑐᓄᑦ ᓄᓇᓯᐅᑎᓄᑦ (ᐊᔾᔨᙳᐊᖅ 31); ᑭᓯᐊᓂ, ᖃᓄᐃᓐᓂᖏᑦ 

ᐊᑦᑎᓂᖅᓴᐅᓚᐅᖅᑐᖅ ᑕᑯᖃᓯᐅᑎᓗᒋᑦ ᓯᕗᓂᐊᒍᑦ ᐃᓂᒋᔭᐅᔪᒧᑦ ᐳᓚᕋᖅᑎᓪᓗᒋᑦ. ᐅᖃᖃᑎᕐᓂᒃᑯᑦ ᐹᕙᓐᓛᓐᑯᑦ 

ᐃᖅᑲᓇᐃᔭᖅᑎᖏᓐᓂᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓯᒪᔪᑦ ᐅᓕᑲᓪᓚᖕᓇᐅᑎᓪᓗᒍ ᐊᒥᓲᓂᖅᓴᓂᑦ 

ᑭᖑᕙᖓᓕᖅᑎᑦᑎᓲᖅ ᐊᒻᒪ ᐊᖅᑯᑎᓂ ᒪᑐᓯᓪᓗᑎ ᐊᒃᓱᕈᕐᓇᕐᓂᕆᔭᖓᓄᑦ ᐋᖅᑭᐅᒪᑎᑦᑎᓂᕐᒥᑦ ᐊᖅᑯᑎᒥᑦ 

ᖃᐅᔨᕐᓇᖅᑎᓪᓗᒍ.  

ᐅᑎᓕᖅᑎᓪᓗᒋᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᒥᓱᐊᖅᑎ ᓄᖅᑲᖃᑦᑕᓚᐅᖅᑐᑦ 

ᐊᖅᑯᑎᒃᑯᑦ ᐅᔾᔨᕈᓱᖕᓂᕐᒧᑦ ᖃᓄᐃᓕᖓᓂᕆᔭᖏᓐᓂᒃ ᑐᐊᕕᕐᓇᖅᑐᒥᑦ ᐃᓂᒋᔭᐅᑲᐃᓐᓇᓲᑦ (ᐊᔾᔨᙳᐊᖅ 33), ᐃᒪᖅ 

ᑰᒃᑐᑦ ᐊᔾᔨᒌᙱᑦᑐᒃᑯᑦ ᓱᓪᓗᓕᑯᑖᒃᑯᑦ (ᐊᔾᔨᙳᐊᑦ 34 ᐊᒻᒪ 35). ᑖᕙᓂ ᓱᓪᓗᓕᑯᑖᖅ CV-059-ᒥᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᖅᑐᑦ ᓱᓪᓗᓕᑯᑖᒥᑦ ᖁᐊᖑᔪᒥᑦ ᓱᓕ, ᓯᒥᒃᓯᓯᒪᓪᓗᓂ 

ᐃᒪᕐᒥᑦ (ᐊᔾᔨᙳᐊᖅ 36). ᑕᐃᒪᐃᓐᓂᖓᓄᑦ, ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᑦ ᐃᓕᓯᓯᒪᔪᑦ ᐋᖅᑭᒃᓯᒪᑲᐃᓐᓇᖅᑐᒥᑦ 

ᐃᒪᖅ ᑰᒍᓐᓇᕐᓂᐊᕐᒪᑦ ᐊᖅᑯᑏᓪᓗ ᓱᕋᑦᑎᖃᑦᑕᕐᓂᐊᖏᒻᒪᑕ (ᐊᔾᔨᙳᐊᖅ 37). ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᑦ ᑕᑯᓚᐅᖅᑐᑦ ᐊᔾᔨᒌᙱᑦᑐᓂᑦ ᐳᔪᕐᓄᑦ ᑲᑕᒐᒃᑐᓄᑦ ᐅᐸᑲᑦᑕᕐᕕᖕᓂᑦ ᐃᓕᔭᐅᓚᐅᖅᑐᑦ 

ᐊᔾᔨᒌᙱᑦᑐᓂᑦ ᐳᖅᑯᓂᓕᖕᓂᑦ (ᐊᔾᔨᙳᐊᖅ 38 ᐊᒻᒪ 39) ᐅᖃᐅᓯᐅᔪᓄᑦ ᑕᐃᑲᙵᑦ ᓄᓇᒥᐅᑕᓄᑦ ᐆᒪᔪᓄᑦ 

ᐊᕙᑎᖓᓄᑦ ᐱᓕᕆᔨᐅᖃᑎᒌᑦ ᓄᐊᑦᑎᓂᖅᓴᐅᓂᕐᒥᑦ ᒥᔅᓴᐅᓴᒃᓯᒪᔪᒥᑦ ᐳᔪᐃᑦ ᑲᑎᑉᐸᓪᓕᐊᓂᖓᓂ ᓄᓇᒥᑦ. 

  
ᐊᔾᔨᙳᐊᖅ 31: ᐅᓯᖃᑦᑕᕐᕕᒃ ᐊᖅᑯᑎᖓᓂ ᐋᖅᑭᐅᒪᑎᑕᐅᓂᖓ. ᐊᔾᔨᙳᐊᖅ 32: ᐅᓯᖃᑦᑕᕐᕕᒃ ᐊᖅᑯᑎᖓᓂ ᐃᑳᕈᑎᒃ ᐊᒻᒪ 

ᖄᖅᑭᒃᓴᐃᒃᑲᓐᓂᕐᓂᖅ. 

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 28 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 33: ᐃᓗᐊᓂ ᑐᐊᕕᕐᓇᖅᑐᓄ ᐅᖅᑯᐊᑉ ᐃᓗᐊ ᑭᓗᒦᑕ 66−ᒥ. 

 

  
ᐊᔾᔨᙳᐊᖅ 34: ᓱᓪᓗᓕᑯᑖᖅ CV-104 ᓴᓂᕌᓂ ᐅᓯᖃᑦᑕᕐᕕᒃ 

ᐊᖅᑯᑎᖓᓂ. 
ᐊᔾᔨᙳᐊᖅ 35: ᓱᓪᓗᓕᑯᑖᖅ BG-29 ᓴᓂᕌᓂ ᐅᓯᖃᑦᑕᕐᕕᒃ 

ᐊᖅᑯᑎᖓᓂ. 

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 29 ᓄᓘᔮᓂ ᐱᓕᕆᐊᖑᔪᖅ 

  
ᐊᔾᔨᙳᐊᖅ 36: ᓱᓪᓗᓕᑯᑖᖅ CV-059 ᓴᓂᕌᓂ ᐅᓯᖃᑦᑕᕐᕕᒃ 

ᐊᖅᑯᑎᖓᓂ ᓯᒥᒃᓯᓯᒪᔪᖅ ᐃᒪᐅᑉ ᑰᓐᓂᖓᓂ. 
ᐊᔾᔨᙳᐊᖅ 37: ᐃᒪᕐᒥᑦ ᒥᓪᓗᐊᖅᑎᑦᑎᓚᐅᑲᒃᑐᑦ ᑯᕖᓐᓇᖁᓪᓗᒍ. 

 

  
ᐊᔾᔨᙳᐊᖅ 38: ᐳᔪᐃᑦ ᑲᑕᒐᒃᑐᑦ ᐳᖅᑐᓂᖏᑦ. ᐊᔾᔨᙳᐊᖅ 39: ᐳᔪᐃᑦ ᑲᑕᒐᒃᑐᑦ ᓄᐊᑦᑎᕖᑦ ᐴᖏᑦ. 

4.1.3 ᕿᙳᐊᓂ ᑐᓚᒃᑕᕐᕕᒃ 

4.1.3.1 ᐃᔾᔪᖅ ᓱᕈᖅᓯᔪᒃᑯᕕᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐳᓚᕋᓚᐅᖅᑐᑦ ᐅᖅᓱᐊᓗᖕᒥᑎᓯᒪᔪᓄᑦ ᓄᓇᓂᑦ 

ᐅᐱᕐᖓᒃᓴᓕᓵᓚᐅᕐᒪᑦ ᐹᕙᓐᓛᓐᑯᑦ ᑲᐃᕙᒃᑎᑦᑎᓚᐅᙱᑦᑐᑦ ᓱᓕ ᐃᔾᔪᖕᒥᑦ 2022-ᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᖃᐅᔨᒋᐊᕐᕕᖃᒃᑲᓐᓂᓛᖅᑐᑦ ᐊᐅᔭᒃᑯᑦ ᐃᓂᒋᔭᐅᔪᒧᑦ ᐅᐸᒍᑎᓕᖅᐸᑕ ᖃᐅᔨᓴᕐᓂᕐᒧᑦ 

ᐱᕙᓪᓕᐊᓂᐅᔪᒥᑦ ᐃᒡᓗᕐᔪᐊᕐᒧᑦ ᒪᓕᒡᓗᒍ ᐹᕙᓐᓛᓐᑯᑦ ᐅᓗᕆᐊᓇᖅᑐᓂᑦ ᓱᓇᒃᑯᑖᓂᑦ ᐊᒻᒪ ᐅᓗᕆᐊᓇᖅᑐᓂᑦ 

ᐊᑐᕈᓐᓃᖅᑐᓄᑦ ᐊᒃᑐᑯᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ (ᐊᔾᔨᙳᐊᖅ 40). 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 30 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 40: ᐅᖅᓱᐊᓗᖕᒥᑎᓯᒪᔪᓄᑦ ᓄᓇᓂᑦ ᕿᙳᐊᓂ ᑐᓚᒃᑕᕐᕕᖕᒥ. 

4.1.3.2 ᓴᕕᕋᔭᒃᓴᓄᑦ ᑐᓚᑦᑕᕐᕕᒃ ᐊᒻᒪᓗ ᐱᖑᓕᐊᖑᓯᒪᔪᒃᑯᕕᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᐸᒍᑎᓚᐅᖅᑐᑦ ᓴᕕᕋᔭᒃᓴᓂᒃ ᐱᖑᓕᐊᖑᓯᒪᔪᓂᑦ 

(ᐊᔾᔨᙳᐊᖅ 41) ᐊᒻᒪ ᐅᒥᐊᕐᔪᐊᕐᓄᑦ ᐅᓯᓕᖅᓯᐃᕕᖓᓂ ᐃᒡᓗᕐᔪᐊᒥᑦ (ᐊᔾᔨᙳᐊᖅ 42). ᓴᕕᕋᔭᒃᓴᓄᑦ ᑐᓚᒃᑕᕐᕕᒃ ᐊᒻᒪ 

ᐅᒥᐊᕐᔪᐊᒧᑦ ᐅᓯᓕᖅᓱᐃᕝᕕᒃ ᐊᐅᓚᔪᐃᓐᓇᐅᓚᐅᙱᑦᑑᒃ ᐳᓚᕆᐊᖅᑎᓪᓗᒋᑦ, ᑭᓯᐊᓂ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᑦ 

ᐱᓕᕆᐊᖃᖅᐸᓪᓕᐊᓚᐅᖅᑐᑦ ᐅᒥᐊᕐᔪᐊᒃᑰᖅᑎᑦᑎᓂᐅᓛᖅᑐᒧᑦ. ᓴᕕᕋᔭᒃᓴᑦ ᐱᖑᓕᐊᕆᔭᐅᑎᓪᓗᒋᑦ, ᐅᔾᔨᕐᓇᓚᐅᖅᑐᖅ 

ᐳᔪᓕᐅᕐᓂᖏᓐᓂᒃ ᓅᑎᕆᑎᓪᓗᒋᑦ ᓅᑎᕆᔾᔪᑎᒥᑦ ᐱᖑᓕᐊᖑᓯᒪᔪᒧᑦ (ᐊᔾᔨᙳᐊᖅ 43), ᑕᐃᒪᐃᓐᓂᖓᓄᑦ ᐳᔪᖅ 

ᓱᐱᔭᐅᓪᓗᓂ ᐊᕙᑎᒧᑦ.  

ᐱᔾᔪᑎᒋᓪᓗᒋᑦ ᐊᑯᓂᐅᔪᒃᑯᑦ ᐃᓱᒫᓘᑕᐅᔪᖅ ᐳᔪᓕᐅᖃᑦᑕᕐᓂᖓ ᐃᓂᒋᔭᐅᔪᒥᑦ, ᑕᒪᓐᓇ ᐅᖃᐅᓯᕆᔭᐅᓚᐅᖅᑐᖅ 

ᐹᕙᓐᓛᓐ ᐃᖅᑲᓇᐃᔭᖅᑎᖏᓐᓄᑦ ᒪᑐᓯᓂᕐᒧᑦ ᑲᑎᒪᑎᓪᓗᒋᑦ. ᐹᕙᓐᓛᓐ ᓇᓗᓇᐃᓚᐅᖅᑐᑦ ᐳᔪᑦ ᐃᓱᒫᓘᑕᐅᔪᑦ 

ᐃᓂᒋᔭᐅᔪᒥᑦ ᑕᐃᒪᐃᖏᓐᓇᖅᑐᑦ ᐊᒻᒪ ᐹᕙᓐᓛᓐ ᖃᐅᔨᓴᐃᓐᓇᐅᔭᖅᑐᑦ ᑕᐃᒪᐃᓗᐊᖅᑕᐃᓕᒪᑎᑦᑎᓂᕐᒥᑦ 

ᐳᔪᓕᐅᓗᐊᖅᑕᐃᓕᒪᓂᕐᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑲᔪᖏᖅᓴᐃᓚᐅᖅᑐᑦ 

ᐹᕙᓐᓛᓐᑯᓐᓂ ᐱᓗᐊᖅᑕᐃᓕᒪᑎᑦᑎᒋᐊᕐᓗᑎ ᓲᕐᓗ ᒪᑯᓄᖓ ᐳᔪᕐᓂᒃ ᐊᓂᐊᑎᑦᑎᓗᐊᖅᑕᐃᓕᒪᓂᕐᒥᑦ ᐊᕙᑎᒧᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᖅᑐᑦ ᐊᔾᔨᒌᙱᓐᓂᖅᑕᖃᖅᑐᖅ ᑲᑎᖅᓱᖅᓯᒪᔪᓂᒃ 

ᓴᕕᕋᒃᓴᔭᓂᒃ ᓴᖅᑭᑕᐅᔪᓂᑦ (ᐊᔾᔨᙳᐊᖅ 44). 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 31 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 41: ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᑦ. 

 
ᐊᔾᔨᙳᐊᖅ 42: ᓴᕕᕋᔭᒃᓴᓄᑦ ᑐᓚᒃᑕᕐᕕᒃ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 32 ᓄᓘᔮᓂ ᐱᓕᕆᐊᖑᔪᖅ 

  
ᐊᔾᔨᙳᐊᖅ 43: ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᓄᑦ 

ᖃᓄᐃᓕᐅᕈᑎᒃᓴᑦ. 

ᐊᔾᔨᙳᐊᖅ 44: ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᑦ ᑲᑎᖅᓱᖅᓯᒪᔪᑦ 

ᖃᓂᑦᑐᒥ. 

4.1.3.3 ᕿᙳᐊᓂ ᑐᓚᒃᑕᕐᕕᖕᒥ ᒪᕐᕋᐃᔭᕐᕕᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᕆᕗᑦ ᒪᕐᕋᐃᔭᕐᕕᑦ ᓴᓂᓕᖓᓃᑦᑐᒥ ᓴᕕᕋᔭᒃᓴᒥᑦ 

ᐱᖑᓕᐊᖑᓯᒪᔪᒥ (ᐊᔾᔨᙳᐊᖅ 45) ᓱᕈᒃᓯᒪᔪᖅ ᐃᒪᖅ ᑐᖅᑯᖅᑕᐅᕕᖓᓂ, ᑲᑕᒃᐸᓪᓕᐊᓪᓗᓂ 

ᓴᓗᒻᒪᖅᓴᖅᑕᐅᓚᐅᙱᓐᓂᖓᓂ ᐊᒻᒪ ᖃᐅᔨᓴᖅᑕᐅᓚᐅᙱᓐᓂᖓᓂ ᐊᓂᐊᑎᑕᐅᓂᕐᒧᑦ. ᓯᓚ ᐅᖅᑰᓯᕙᓪᓕᐊᓕᖅᑎᓪᓗᒍ 

ᐃᓂᒋᔭᐅᔪᒥᑦ ᐊᒻᒪ ᑖᒃᑯᐊ ᒪᕐᕋᐃᔭᕐᕖᑦ ᒪᕐᖑᖅᐸᓪᓕᐊᓕᖅᑎᓪᓗᒋᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᑦ ᖃᐅᔨᓴᕈᓐᓇᓚᐅᖅᑐᑦ ᐹᕙᓐᓛᓐᑯᑦ ᐊᕙᑎᓕᕆᔨᖏᑦ ᑎᒍᓯᓂᕐᒧᑦ ᖃᐅᔨᓴᕋᒃᓴᓕᕆᓂᕐᒥᑦ 

ᖃᐅᔨᓴᕐᓂᕐᒧᑦ ᐃᒪᕐᒥᑦ ᑕᓯᕐᓗᖕᓂᑦ (ᐊᔾᔨᙳᐊᖅ 46). 

  
ᐊᔾᔨᙳᐊᖅ 45: ᒪᕐᕋᐃᔭᕐᕕᑦ ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓂ. ᐊᔾᔨᙳᐊᖅ 46: ᐹᕙᓐᓛᓐᑯᑦ ᐊᕙᑎᓕᕆᔨᖏᑦ ᖃᐅᔨᓴᖅᑐᑦ ᐃᒪᕐᒥᑦ 

ᕿᙳᐊᓂ ᑐᓚᒃᑕᕐᕕᖓᓂ ᒪᕐᕋᐃᔭᕐᕕᖏᓐᓂ. 

4.1.3.4 ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓂ ᐃᑭᑦᑎᕕᒃ ᐊᒻᒪ ᐃᒋᑕᐅᔪᓂᑦ ᐊᐅᓚᑦᑎᓂᕐᒧᑦ ᐃᒡᓗᕐᔪᐊᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐳᓚᕋᓚᐅᖅᐳᑦ ᐃᑭᑦᑎᕕᖕᒥ ᐊᒻᒪ ᐃᒋᑕᒃᓴᓂᒃ ᐊᐅᓚᑦᑎᓂᕐᒥ 

ᐃᒡᓗᕐᔪᐊᕐᒥ ᕿᙳᐊᓂ ᑐᓚᒃᑕᕐᕕᖕᒥ ᐊᒻᒪ ᐅᔾᔨᕈᓱᓚᐅᖅᐳᑦ ᐃᒡᓗᕐᔪᐊᖅ ᒪᓕᑦᑎᐊᖅᑰᔨᓚᐅᖅᑐᖅ ᓈᒻᒪᒃᑐᒥ ᐊᒃᑕᑯᓂ 

ᐊᕕᒃᑐᐃᓂᐅᔪᒥ ᐱᓕᕆᔾᔪᓯᕐᓂᒃ (ᐊᔾᔨᙳᐊᖅ 47) ᐊᒻᒪ ᓴᓗᒪᑦᑎᐊᖅᖢᓂ ᐊᒻᒪ ᑲᒪᒋᔭᐅᑦᑎᐊᖅᖢᓂ (ᐊᔾᔨᙳᐊᖅ 48). 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 33 ᓄᓘᔮᓂ ᐱᓕᕆᐊᖑᔪᖅ 

  
ᐊᔾᔨᙳᐊᖅ 47: ᐊᒃᑕᑯᓂ ᐋᖅᑭᒃᓱᐃᓂᖅ ᐃᒃᐱᑭᑦᑐᕐᔪᐊᑉ 

ᑐᓚᒃᑕᕐᕕᖓᓂ ᐃᑯᐊᓪᓚᑎᕆᕕᒃ ᐃᒡᓗᕐᔪᐊᖅ. 

ᐊᔾᔨᙳᐊᖅ 48: ᑭᓈᓗᓕᕆᕝᕕᒃ ᕿᙳᐊᓂ ᑐᓚᒃᑕᕐᕕᖕᒥᑦ 

ᐃᑯᐊᓪᓚᑎᕆᕕᒃ ᐃᒡᓗᕐᔪᐊᖅ. 

4.1.3.5 ᐃᓗᓕᖓ 2 ᐱᓕᕆᔪᑎᒃᓴ ᓄᖃᖔᕐᕖᑦ ᐃᓕᓯᒪᓂᖓ ᓇᒦᓐᓂᖓ 

ᐳᓚᕋᖅᑎᓪᓗᒋᑦ ᕿᙳᐊᓂ ᑐᓚᒃᑕᕐᕕᖓᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᖅᐳᑦ 

ᓄᖅᑲᖓᕝᕕᖕᒥ ᐃᓂᐅᔪᓂ ᒫᓐᓇᐅᔪᒥ ᐊᑐᖅᑕᐅᕙᒃᑐᓂ ᕿᙳᐊᓂ ᑐᓚᒃᑕᕐᕕᖓᓂ ᑐᖅᑯᐃᓂᕐᒧᑦ ᓱᓇᒃᑯᑖᓂ ᐊᒻᒪ 

ᐱᓕᕆᔾᔪᑎᓂᑦ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑎᑎᕋᓚᐅᕐᓂᖓᓂ ᔪᓚᐃ 25, 2019-ᒥ4, ᐹᕙᓐᓛᓐ ᐅᓯᑲᑦᑕᖅᓯᒪᕗᑦ ᐊᒻᒪ ᑐᖅᑯᐃᓪᓗᑎᒃ ᐅᑯᓂᖓ ᓱᓇᒃᑯᑖᖑᔪᓂ 

ᓇᖕᒥᓂᖅ ᐅᓗᕆᐊᓇᕐᓂᖓᓂ; ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᐱᔪᓐᓇᖅᑎᑕᐅᙱᒃᑯᓂ ᐃᖏᕐᕋᓂᕐᒧᑦ, ᐹᕙᓐᓛᓐ 

ᑲᒪᒋᔭᖃᕆᐊᖃᕋᔭᖅᐳᑦ ᐱᔨᑦᑎᕋᕈᓐᓃᖅᑎᑦᑎᓂᐅᔪᒥ ᐅᑯᓇᓂ ᓱᓇᒃᑯᑖᖑᔪᓂ. ᓄᖅᑲᖓᕕᒃ ᐃᓂᖓ 

ᓇᓗᓇᐃᖅᑕᐅᓚᐅᖅᑐᖅ ᐋᖅᑭᒃᓱᖅᓯᒪᑦᑎᐊᖅᖢᓂ ᐊᒻᒪ ᓱᓇᒃᑯᑖᖃᓚᐅᖅᑐᖅ ᒪᑯᓂᖓ ᑭᓯᐊᓂ ᑕᒃᑯᓂᖓᑐᐊᖑᖏᑦᑐᖅ: 

ᐋᖅᑭᒃᓱᖅᓯᒪᕙᒌᖅᑐᓂᑦ ᓄᓇᓯᐅᑎᑯᑖᒃᓴᓂᑦ ᓴᓇᓂᖅ (ᐊᔾᔨᙳᐊᖅ 49), ᓯᖃᓕᑎᕈᑎ (ᐊᔾᔨᙳᐊᖅ 50) ᐊᒻᒪ 

ᓴᕕᕋᔭᒃᓴᒥᑦ ᖃᐅᔨᓴᕐᕖᑦ ᐃᒡᓗᐊᓗᐃᑦ (ᐊᔾᔨᙳᐊᖅ 51), ᐊᒻᒪ ᒪᑐᓯᒪᔪᖅ ᐃᖏᕐᕋᕕᐅᓲᖅ ᕿᓗᐊᑯᑖᑦ ᓴᕕᕋᔭᒃᓴᒥᑦ 

ᓅᑎᕆᓂᕐᒧᑦ (ᐊᔾᔨᙳᐊᖅ 52). 

 
4 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑎᑎᖅᑲᓕᐊᖓ ᐹᕙᓐᓛᓐᑯᓐᓄᑦ ᐱᔾᔪᑎᖃᖅᑐᒥ ᐅᖃᐅᔾᔨᓂᖏᓐᓂ ᑎᑭᓐᓂᐊᖅᑐᒧᑦ ᐅᒥᐊᕐᔪᐊᒃᑰᕆᓂᐅᔪᒥ 

(ᑎᑎᖅᑲᖁᑕᐅᑉ ᓇᓗᓇᐃᒃᑯᑕᖓᑕ ᓈᓴᐅᑖ 326057). 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 34 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 49: ᐱᓕᕆᐊᖑᓂᖓ 2 ᐱᕙᓪᓕᐊᑎᑦᑎᓂᕐᒧ ᓄᓇᓯᐅᑎᑯᑖᑦ ᐃᓛᒃᑯᖓᓂᖏᓐᓂ ᓴᓇᓂᕐᒥᑦ. 

 

  
ᐊᔾᔨᙳᐊᖅ 50: ᐱᓕᕆᐊᖑᓂᖓ 2 ᐱᕙᓪᓕᐊᑎᑦᑎᓂᕐᒧᑦ 

ᓯᖃᓪᓕᑎᕆᓂᕐᒧᑦ ᐃᒡᓗᕐᔪᐊᖅ. 

ᐊᔾᔨᙳᐊᖅ 51: ᐱᓕᕆᐊᖑᓂᖓ 2 ᐱᕙᓪᓕᐊᑎᑦᑎᓂᕐᒧᑦ 

ᖃᐅᔨᓴᕐᕕᒃ ᐃᒡᓗᕐᔪᐊᖅ. 

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 35 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 52: ᐱᓕᕆᐊᖑᓂᖓ 2 ᐱᕙᓪᓕᐊᑎᑦᑎᓂᕐᒧᑦ ᒪᑐᓯᒪᔪᒥ ᓅᑎᕆᔾᔪᑎᒥᒃ ᐱᓕᕆᔾᔪᓯᖓᓐᓂ. 

4.1.3.6 ᕿᙳᐊᓂ ᑐᓚᒃᑕᕐᕕᒃ ᐅᖅᓱᖃᐅᑎᐊᓗᐃᑦ ᐃᓂᖓ ᐊᒻᒪᓗ ᐊᑦᑕᓇᖅᑐᓄᑦ ᐃᒋᑕᐅᔪᓄᑦ ᑐᖅᑯᖅᑕᐅᕝᕕᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐳᓚᕋᓚᐅᖅᐳᑦ ᐅᖅᓱᖃᐅᑎᐊᓗᐃᑦ ᐃᓂᖓᓂ ᐊᒻᒪ 

ᐅᔾᔨᕆᓚᐅᖅᐳᑦ ᐃᒡᓗᕐᔪᐊᖅ ᐋᖅᑭᐅᒪᑦᑎᐊᖅᑑᔮᕐᓂᖓᓂ ᐊᒻᒪ ᐋᖅᑭᑦᑎᐊᖅᓯᒪᓂᐅᓪᓗᓂ (ᐊᔾᔨᙳᐊᖅ 53); ᑭᓯᐊᓂ, 

ᐃᒪᖅᑕᖃᓚᐅᖅᑐᖅ ᐊᕙᓗᖓᓂ ᐊᒻᒪ ᓂᕆᐅᒋᔭᐅᔪᖅ ᐅᓕᑲᓪᓚᖕᓂᐅᔪᒥᑦ ᐊᒻᒪ ᐲᔭᖅᑕᐅᒐᔭᖅᑐᖅ 

ᖃᐅᔨᓴᖅᑕᐅᓚᐅᖅᑎᓪᓗᒍ. ᐊᑕᐅᑦᑎᒃᑯᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᕆᕗᑦ 

ᐊᑦᑕᓇᖅᑐᓄᑦ ᐃᒋᑕᐅᔪᓄᑦ ᑐᖅᑯᖅᑕᐅᕝᕕᖓᓂ (ᐊᔾᔨᙳᐊᖅ 54). ᐃᓂᐅᔪᖅ ᐊᕙᓗᓯᒪᕗᖅ ᑭᓈᓗᖃᕐᕕᒥᒃ, 

ᑯᕕᔪᖃᖅᑐᕕᓂᐅᒃᐸᑦ ᐅᐸᒍᑎᓂᕐᒧᑦ ᐱᓕᕆᔾᔪᑎᓂ ᐊᑐᐃᓐᓇᖃᖅᐳᑦ ᐊᒻᒪᓗ ᐃᓗᐹᕈᑎᖃᑦᑎᐊᖅᐳᖅ 

ᑯᕕᔪᖃᑲᓪᓚᖕᓂᖅᐸᑦ. ᐃᓂᐅᔪᖅ ᐊᕙᓗᓕᖅᓯᒪᓕᖅᐳᖅ ᑐᓂᓯᓂᕐᒥ ᐊᐅᓚᑕᐅᑦᑎᐊᕐᓂᖅᓴᐅᔪᒥ ᑐᖅᑯᐃᓂᐅᔪᒥ 

ᐊᑦᑕᓇᖅᑐᑦ ᐃᒋᑕᐅᔪᓂᑦ ᐊᒻᒪ ᓇᓗᓇᐃᖅᓯᓂᕐᒧᑦ ᐃᒪᖃᖅᑐᐃᑦ ᑐᖅᑯᖅᑕᐅᑦᑎᐊᕐᓂᖏᓐᓂ ᓯᕗᓂᐊᓂ 

ᐅᑎᒧᑦ−ᐅᓯᔭᐅᓚᐅᖅᑳᕋᑎᒃ. 

  
ᐊᔾᔨᙳᐊᖅ 53: ᕿᙳᐊᓂ ᑐᓚᒃᑕᕐᕕᒃ ᐅᖅᓱᖃᐅᑎᐊᓗᐃᑦ ᐃᓂᖓ. ᐊᔾᔨᙳᐊᖅ 54: ᐊᑦᑕᓇᖅᑐᓄᑦ ᐃᒋᑕᐅᔪᓄᑦ ᑐᖅᑯᖅᑕᐅᕝᕕᖓ. 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 36 ᓄᓘᔮᓂ ᐱᓕᕆᐊᖑᔪᖅ 

4.2 ᑕᑯᔭᐅᔪᑦ ᐊᑐᖅᑐᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᑦ 

ᓈᓴᐅᑖ 005 

ᐃᓚᒍᑕᖅ A ᓇᐃᑦᑐᒃᑯᑦ ᐅᖃᐅᓯᖃᖅᑐᖅ ᑕᑯᔭᐅᓯᒪᔪᓂᒃ ᐱᓕᕆᕝᕕᒃᒥᑦ ᑕᑯᔭᖅᑐᖅᑎᓪᓗᒋᑦ ᐊᒃᑐᐊᓗᐊᖅᑐᓄᑦ 

ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐅᑭᐅᒃᑯᑦ ᐃᓂᒋᔭᐅᔪᒥ ᐳᓚᕋᕐᓂᕐᒥ ᐱᓕᕆᐊᒧᑦ ᐱᔪᓐᓇᐅᑎ ᓇᐃᓴᐅᑎᖓ 

005 ᐱᔾᔪᑎᖃᖅᑐᒥ ᓇᑉᐸᖅᑎᕆᓂᕐᓄᑦ ᐊᒻᒪ ᐊᐅᓚᑕᐅᓂᖓᓄᑦ ᐱᓕᕆᐊᖑᓂᖓᓄᑦ ᓄᓘᔭᕐᓂ ᐱᓕᕆᐊᒥᑦ. 

4.2.1 ᐊᓂᖅᓵᖅᑐᕐᓇᐅᑉ ᐱᐅᓂᖓ – ᐳᔪᓕᕆᓂᖅ ᐊᒻᒪ ᖃᐅᔨᓴᐃᓂᕐᒧᑦ ᐸᕐᓇᐅᑎᒥᒃ 

ᐳᔪᕐᒥ ᐊᐅᓚᑦᑎᓂᕐᒧᑦ ᐊᒻᒪ ᓇᐅᑦᑎᖅᓱᕐᓂᕐᒧᑦ ᐸᕐᓇᐅᑎᑦ ᖃᐅᔨᒋᐊᒃᑕᐅᒃᑲᓐᓂᓚᐅᖅᐳᖅ ᐃᓂᒋᔭᐅᔪᒥ ᐳᓚᕋᕐᓂᕐᒥ 

ᒪᓕᒃᖢᒍ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ 10 ᐊᒻᒪ 58-ᒥ ᒪᓕᒃᖢᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᒃ 005-ᒥ. ᐊᖁᑎᓪᓗᒋᑦ ᑕᐅᕘᓇ ᐅᓯᖃᑦᑕᕐᕕᒃ ᐊᖅᑯᑎᖓᓂ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᖅᐳᑦ ᖃᔅᓯᒐᓚᖕᓂ ᐳᔪᕐᓂ−ᑲᑕᒐᖅᑐᓂ 

ᓇᐅᑦᑎᖅᓱᕐᕕᖕᓂ (ᐊᔾᔨᙳᐊᖅ 55). 

ᐳᔪᕐᓂ ᐊᓂᐊᓂᖏᓐᓂ ᐊᑲᐅᙱᓕᐅᕈᑕᐅᖏᓐᓇᖅᐳᖅ ᓄᓘᔭᕐᓂ ᐃᓂᒋᔭᖓᓂ ᑕᐃᒪᙵᓂ 2014-ᒥ ᐊᒻᒪ 

ᐊᒃᓱᕈᐃᓐᓇᕐᓂᖃᖅᓯᒪᕗᑦ ᐊᑦᑎᒋᐊᖅᓯᓂᕐᒧᑦ ᐊᖏᓂᖓᓂ ᐳᔪᓕᐅᕐᓂᐅᓂᐅᔪᓂᑦ. ᓲᕐᓗ, ᒪᑐᓂᑦ, ᐅᓕᖕᓂᑦ, ᐊᒻᒪ 

ᐊᓂᕐᓂᒃᓴᓕᐅᕈᑎᓂᑦ ᐃᓚᓯᓯᒪᔪᑦ ᓯᖁᓪᓕᖅᑎᕆᕝᕕᖕᓄᑦ ᐊᔾᔨᒌᙱᑦᑐᓄᓪᓗ ᖃᐅᓯᖅᑐᓄᑦ ᓱᓇᒃᑯᑖᓄᑦ 

ᐃᓕᐅᕋᖅᑕᐅᓲᓂᒃ ᐅᓯᖃᑦᑕᕐᕕᒃ ᐊᖅᑯᑎᖓᓂ ᐊᒻᒪ ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᑦ ᐱᓗᐊᖅᑕᐅᓕᒪᑎᑦᑎᓂᕐᒧᑦ 

ᑭᓯᐊᓂ ᑲᔪᓯᓂᖃᓗᐊᖅᓯᒪᙱᑦᑐᖅ, ᐱᓗᐊᙳᐊᖅᑐᒥ ᐃᓱᒪᒋᓪᓗᒍ ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᑦ ᕿᙳᐊᓂ. 

ᐊᖏᓂᖓ ᑕᒪᒃᑮᓐᓄᑦ ᐊᖅᑯᑎᒥᑦ ᐊᒻᒪ ᓴᕕᕋᒃᓴᔭᓂᑦ ᐳᔪᐃᑦ ᐊᑦᑎᓂᖅᓴᐅᓚᐅᖅᑐᖅ ᓯᕗᓂᐊᒍᑦ ᐃᓂᒋᔭᐅᔪᒧᑦ 

ᐳᓚᕋᕆᐊᖅᑎᓪᓗᒋᑦ; ᑭᓯᐊᓂ, ᒪᖁᓚᐅᕐᒪᑦ ᔫᓂ 2022-ᒥᑦ ᐃᓂᒋᔭᐅᔪᒧᑦ ᐳᓚᕋᕆᐊᖅᑎᓪᓗᒋᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓂᕆᐅᒃᐳᑦ ᖃᐅᔨᓴᕐᓂᕐᓂᖓ ᐃᑲᔪᓚᐅᖅᑐᖅ 

ᐳᔪᓗᐊᖅᑕᐃᓕᒪᑎᑦᑎᓂᕐᒥᑦ ᑕᐃᔅᓱᒪᓂ ᐅᐸᒍᑎᑎᓪᓗᒋᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔭᕇᖅᓯᓛᖅᑐᑦ 

ᖃᐅᔨᒃᑲᓐᓂᓂᕐᒧᑦ ᖃᐅᔨᓴᕐᓂᕐᒥᑦ ᓇᓗᓇᐃᖅᓯᕕᐅᑦᑎᐊᓂᖅᓴᐅᓂᕐᒧᑦ ᐳᔪᖅ ᐊᓂᐊᓂᖏᓐᓂ ᐃᓂᒋᔭᐅᔪᒥᑦ ᐋᒍᔅᑎ 

2022-ᒥᑦ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 37 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 55: ᐳᔪᕐᓂ ᑲᑕᒐᖅᐸᓪᓕᐊᔪᓄᑦ ᓇᐅᑦᑎᖅᓱᕐᕖᑦ ᐅᓯᖃᑦᑕᕐᕕᒃ ᐊᖅᑯᑎᖓᓂ. 

4.2.2 ᓄᓇᒥ ᐆᒪᔪᑦ ᐊᒻᒪᓗ ᐃᓂᒋᕙᒃᑕᖏᑦ 

ᓄᓇᒥᐅᑕᓂ ᐆᒪᔪᐃᑦ ᐊᒻᒪᓗ ᓇᔪᖅᑕᐅᔪᓂ ᐆᒪᔪᓂᑦ ᐊᐅᓚᑦᑎᓂᐅᔪᒥ ᐊᒻᒪᓗ ᓇᐅᑦᑎᖅᓱᕐᓂᕐᒧᑦ ᐸᕐᓇᐅᑎᑦ 

ᖃᐅᔨᒋᐊᖅᑕᐅᒃᑲᓐᓂᓚᐅᖅᐳᑦ ᐃᓂᒋᔭᐅᔪᒥ ᐳᓚᕋᕐᓂᕐᒥ ᒪᓕᒃᖢᒍ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ 53 ᐊᒻᒪᓗ 

61 ᒪᓕᒃᖢᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 005-ᒥ. 

ᐃᓂᒋᔭᐅᔪᒥ ᐳᓚᕋᕐᓂᖃᖅᑎᓪᓗᒋᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᙱᑦᑐᑦ 

ᑐᒃᑐᑕᖃᕐᒪᖔᖅ ᐱᓕᕆᐊᖑᔫᑉ ᖃᓂᒋᔭᖓᓂ; ᑭᓯᐊᓂ, ᐊᔾᔨᒌᙱᑦᑐᓂᑦ ᑎᖕᒥᐊᓂᑦ ᑕᑯᓚᐅᖅᑐᑦ (ᐊᔾᔨᙳᐊᖅ 56), 

ᐊᒻᒪ ᑎᕆᒐᓂᐊᑦ (ᐊᔾᔨᙳᐊᖅ 56) ᑕᑯᔭᐅᖃᑦᑕᓚᐅᖅᑐᑦ ᐅᓯᖃᑦᑕᕐᕕᒃ ᐊᖅᑯᑎᖓᓂ ᑕᐃᑯᖓ ᐅᔭᕋᖕᓂᐊᒐᒃᓴᖅ 

ᓈᓴᐅᑎᓕᒃ 1. ᖄᒃᑲᓐᓂᐊᒍᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᖅᐳᑦ 

ᐆᒪᔪᖃᕐᓂᕐᒧᑦ ᐊᓪᓚᑦᑐᐃᕖᑦ ᓂᕕᙵᑕᖅᑕᐅᓯᒪᓚᐅᕐᒪᑕ ᑐᐱᖅᓯᒪᕕᐅᑉ ᐃᒡᓗᖁᑎᖓᓂ ᐃᖅᑲᓇᐃᔭᖅᑏᑦ 

ᐊᓪᓚᑦᑐᐃᕕᔅᓴᖓᓂᒃ ᐆᒪᔪᕐᓂᒃ ᖃᐅᔨᔭᐅᔪᓂᒃ ᑕᑯᔭᐅᔪᓂᓪᓘᓐᓃᑦ ᓄᓘᔭᓂ ᐃᓂᖓᓂ, ᕿᙳᐊᓂ ᑐᓚᑦᑕᕐᕕᖕᒥ ᐊᒻᒪ 

ᑕᐅᕘᓇ ᐅᓯᖃᑦᑕᕐᕕᒃ ᐊᖅᑯᑎᖓᓂ. ᐹᕙᓐᓛᓐ ᐃᖅᑲᓇᐃᔭᖅᑎᖏᑦ ᐅᖃᓚᐅᖅᑐᑦ ᑕᑯᖃᑦᑕᖅᓯᒪᔪᑦ ᑐᒃᑐᓂᑦ 

ᐅᓯᖃᑦᑕᕐᕕᒃ ᐊᖅᑯᑎᖓᓂ ᐊᒻᒪ ᓇᓄᕐᒥᑦ ᑕᑯᓯᒪᔪᑦ ᐃᒃᐱᑭᑦᑐᕐᔪᐊᑉ ᖃᓂᒋᔭᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑎᑭᓚᐅᖅᑎᓐᓇᒋᑦ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 38 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 56: ᐊᔾᔨᒌᙱᑦᑐᑦ ᑎᖕᒥᐊᑦ ᓴᓂᕌᓂ ᐅᓯᖃᑦᑕᕐᕕᒃ ᐊᖅᑯᑎᖓᓂ. 

 

 
ᐊᔾᔨᙳᐊᖅ 57: ᑎᕆᒐᓂᐊᖅ ᐊᖅᑯᑎᖓᓂ ᑖᕗᖓ ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1-ᒧᑦ ᖄᖅᑎᑦᑎᔾᔪᑎᓄᑦ ᑐᖅᑯᕐᕕᐅᑉ ᐃᓂᖓᓄᑦ. 

  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 39 ᓄᓘᔮᓂ ᐱᓕᕆᐊᖑᔪᖅ 

4.2.3 ᐱᑎᑦᑎᑦᑕᐃᓕᒪᓂᐅᔪᖅ ᐊᒃᑐᖅᑕᐅᓂᖏᓐᓂ ᐃᒪᐅᔪᓄᑦ ᐅᔭᕋᖕᓂᐊᕐᕕᐅᑉ ᐃᓂᒋᔭᖓᓂᑦ 

ᑯᕕᖅᑕᖅᑕᐅᓂᐅᔪᓂ 

ᐱᑎᑦᑎᑦᑕᐃᓕᒪᓂᐅᔪᒥ ᐊᒃᑐᖅᑕᐅᓂᖏᓐᓂ ᐃᒪᐅᔪᓄᑦ ᐅᔭᕋᖕᓂᐊᕐᕕᖕᒥᙶᖅᑐᒥ ᑯᕕᖅᑕᖅᑕᐅᓂᐅᔪᒥ 

ᖃᐅᔨᒋᐊᖅᑕᐅᒃᑲᓐᓂᓚᐅᖅᐳᖅ ᐃᓂᒋᔭᐅᔪᒥ ᐳᓚᕋᕐᓂᕐᒥ ᒪᓕᒃᖢᒍ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ 17-ᒥ 

ᒪᓕᒃᖢᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᒃ 005-ᒥ. 

ᐅᐸᒍᑎᓯᒪᑎᓪᓗᒋᑦ ᐃᓂᒋᔭᐅᔪᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᐹᕙᓐᓛᓐᑯᑦ ᐅᖃᐅᓯᖃᓚᐅᖅᑐᑦ ᐃᒪᕐᒥ 

ᖁᕐᕕᖕᒥᙶᖅᑐᓂᓪᓗ ᖃᐅᔨᓴᕐᓂᕐᒧᑦ ᒪᓕᒋᐊᓕᖕᓂᒃ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᓐᓄᑦ ᑐᑭᓯᐅᒪᓂᖅᓴᐅᖁᓪᓗᒋᑦ 

ᖃᓄᖅ ᐃᒪᕐᒥ ᖁᕐᕕᖕᒥᙶᖅᑐᓂᓪᓗ ᐊᒻᒪ ᖃᓂᒋᔭᖓᓂ ᑰᒐᓛᒃᑐᑦ ᖃᐅᔨᓴᖅᑕᐅᕙᖕᒪᖔᑦ ᐊᒃᑐᐃᓂᐅᔪᓂᑦ 

ᐅᔭᕋᖕᓂᐊᕐᕕᖕᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᔾᔨᓕᐅᕆᓚᐅᖅᑐᑦ ᑕᖕᒫᕐᕕᖓ ᑕᓯᖅ 

ᑰᒐᓛᖓᓂ (ᐊᔾᔨᙳᐊᖅ 58) ᐊᒻᒪ ᐊᕙᑎᓕᕆᔨᒃᑯᑦ ᓄᐊᑦᑎᓪᓗᑎᒃ ᖃᐅᔨᓴᖅᑕᐅᕋᒃᓴᓂᑦ ᓇᐅᑦᑎᖅᓱᕐᓂᕐᒧᑦ 

ᑲᑎᓕᒫᖅᖢᑎᒃ ᑕᖏᓕᖕᓂᒃ ᐅᓕᕕᒡᔪᐊᖅᑎᓪᓗᒍ (ᐊᔾᔨᙳᐊᖅ 59). ᒪᕋᖃᕐᕕᒃ ᐃᓂᖓ ᐅᔭᕋᖕᓂᐊᕐᕕᒃ 1-ᒥᑦ ᓄᑖᖑᔪᖅ 

ᐊᒃᓱᕉᑕᐅᔪᖅ ᐃᑲᔪᕐᓂᕐᒧᑦ ᐊᐅᓚᑦᑎᓂᕐᒥᑦ ᐃᒪᕐᒥᑦ ᐅᓕᑲᓪᓚᖕᓂᐅᔪᒥᑦ ᐊᒻᒪ ᒪᖁᕐᔪᐊᖅᑎᓪᓗᒍ. 

  
ᐊᔾᔨᙳᐊᖅ 58: ᑕᖕᒫᕐᕕᖓ ᑕᓯᖅ ᑰᒐᓛᖓᓂ, ᑕᑉᐹᙵᑦ 

ᖃᐅᓴᖅᑕᐅᕋᒃᓴᑦ ᓄᐊᑕᐅᕙᒃᑐᑦ. 

ᐊᔾᔨᙳᐊᖅ 59: ᐹᕙᓐᓛᓐᑯᑦ ᐊᕙᑎᓕᕆᔨᒃᑯᑦ ᓄᐊᑦᑎᔪᑦ 

ᖃᐅᔨᓴᖅᑕᐅᕋᒃᓴᓂᑦ ᑕᖕᒫᕐᕕᖓ ᑕᓯᖅ ᑰᒐᓛᖓᓂ. 

4.2.4 ᐅᔭᕋᒃᑕᕆᐊᕐᕕᖕᓄᑦ ᐊᒻᒪ ᐊᑐᕐᕕᐅᓚᐅᑲᒐᔭᖅᑐᓂᒃ ᐃᓂᒋᔭᒥ ᐊᐅᓚᑦᑎᓂᖓᓂ 

ᖁᙱᐊᕈᓐᓇᕐᓂᕐᒧᑦ ᑲᒪᓂᐊᖅᑐᑦ ᒪᓕᑦᑎᐊᕐᓂᖏᓐᓂ ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 30-ᒥ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᖕᒥ 005-ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐃᖅᑲᓇᐃᔭᖅᑎᖏᑦ ᐳᓚᕋᓚᐅᖅᐳᑦ ᐅᔭᕋᒃᑕᕆᐊᕐᕕᖕᒥ ᕿᙳᐊᓂ ᑐᓚᒃᑕᕐᕕᖓᓄᑦ (ᐊᔾᔨᙳᐊᖅ 60). 

ᐊᑲᐅᙱᓕᐅᕈᑎᑕᖃᓚᐅᙱᑦᑐᖅ ᐱᓕᕆᕙᓪᓕᐊᑎᓪᓗᒋᑦ ᐊᐅᔭᕐᒧᑦ ᐊᑐᕐᓂᕐᒧᑦ ᐊᒻᒪ ᓱᓇᒃᑯᑖᑦ ᐊᑐᕋᒃᓴᓕᐊᖑᓯᒪᙱᑦᑐᑦ 

ᓱᓕ 2022-ᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᖃᐅᔨᓴᓛᖅᑐᑦ ᐃᓂᖓᓂ ᐊᐅᔭᖓᓂ 2022 

ᐃᓂᒋᔭᐅᔪᒧᑦ ᐳᓚᕋᓕᖅᐸᑕ. 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 40 ᓄᓘᔮᓂ ᐱᓕᕆᐊᖑᔪᖅ 

 
ᐊᔾᔨᙳᐊᖅ 60: ᕿᙳᐊᓂ ᑐᓚᒃᑕᕐᕕᖓᓂ ᐅᔭᕋᒃᑕᕆᐊᕐᕕᖕᓄᑦ ᐃᓂᒋᔭᐅᔪᖅ. 

4.2.5 ᐊᑦᑕᑯᓂᑦ ᐊᐅᓚᑦᑎᓂᕐᒧᑦ ᐊᒻᒪ ᓂᕿᑐᖅᑎᓂ ᐆᒪᔪᓂ ᐅᐸᒃᑕᐅᑦᑕᐃᓕᒪᓂᐅᔪᓂ 

ᐅᔾᔨᕈᓱᓂᐊᕐᓂᕐᒧᑦ ᒪᓕᑦᑎᐊᕐᓂᖏᓐᓂ ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 64-ᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦᑕ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᖕᒥ 005-ᒥ ᐊᒻᒪᓗᑦᑕᐅᖅ 

ᑲᑎᒪᔨᐅᔪᑦ 2018-2019 ᐊᑐᓕᖁᔭᐅᔪᓂ #7, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ 

ᐳᓚᕋᓚᐅᖅᐳᑦ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᑦ ᓇᓗᓇᐃᓚᐅᖅᑐᑦ ᐊᕙᓗᓕᒫᖓ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ ᓇᑉᐸᖓᑦᑎᐊᖅᑐᖅ 

ᐊᕐᕌᒍᓄᑦ ᐅᓄᖅᑐᓄᑦ ᐊᑐᖅᓯᒪᓪᓗᓂ. ᓇᑉᐸᖅᑎᕆᓂᕐᒥ ᐊᕙᓗᒥ ᐱᔭᕇᖅᑕᐅᓚᐅᖅᐳᖅ ᐅᑭᐊᒃᓵᒥ 2019-ᒥ ᐊᒻᒪ 

ᐊᖏᒡᓕᒋᐊᖅᑕᐅᓛᖅᐳᖅ ᐹᕙᓐᓛᓐ ᐊᖏᒡᓕᕙᓪᓕᐊᓂᖓᓂ ᐊᓯᖏᓐᓄᑦ ᐃᔭᕈᕙᐅᔭᕐᓄᑦ ᐊᒃᑕᑯᐃᑦ ᓄᓇᐅᑉ 

ᐃᓗᐊᓄᐊᖅᑕᐅᔪᕝᕕᖓᓂ ᒪᓕᒡᓗᒍ ᐊᑐᕈᓐᓃᖅᑐᓄᑦ ᐊᒃᑐᑯᓄᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᖓᓐᓂ. 

5 ᐊᑐᓕᖁᔭᐅᔪᑦ ᐊᒻᒪᓗ ᑐᕌᒐᕆᔭᐅᔪᑦ 

ᒪᓕᒃᖢᑎᒃ ᖃᐅᔨᓴᐅᓂᑯᓂ ᒫᓐᓇ ᑕᑯᔭᖅᑐᕐᓯᒪᓂᕐᒥ ᐱᓕᕆᕝᕕᖕᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ:ᑦ ᐅᔾᔨᕈᓱᖕᓂᖏᓐᓂ ᐃᓂᒋᔭᐅᔪᖅ ᐊᐅᓚᑕᐅᑦᑎᐊᔫᔮᕐᓂᖓᓂ ᐊᒻᒪᓗ ᑲᒪᒋᔭᐅᕙᒃᖢᑎᒃ 

ᓈᒻᒪᒃᑐᒃᑯᑦ ᐊᕙᑎᒋᔭᒥ ᓴᐳᔾᔨᓯᒪᓂᒃᑯᑦ ᐊᒻᒪ ᒪᓕᒋᐊᓕᖕᓂ ᐊᑐᖅᖢᑎᒃ. ᖃᔅᓯᐊᕐᔪᖕᓂ ᐱᐅᓯᒋᐊᕈᑕᐅᔪᓂ ᑕᑯᓚᐅᖅᐳᑦ 

ᑕᐅᕘᓇ ᐱᓕᕆᐊᖑᔪᒧᑦ ᐃᓂᐅᔪᒥ ᐱᔾᔪᑎᖃᖅᑐᓄᑦ ᐅᑯᓄᖓ: 

• ᐊᑐᙱᑦᑐᓄᑦ ᐅᔭᖅᑲᕐᓂᒃ ᓴᓂᕐᕙᐃᓯᒪᕕᒃ ᓄᑖᒥᑦ ᐃᒪᕐᒥᑦ ᓴᓗᒻᒪᖅᓴᐃᕕᓕᒃ ᐃᓪᓗᕐᔪᐊᒥᑦ 

ᓇᑉᐸᖓᐃᓐᓇᕐᓂᐊᓕᖅᖢᓂ ᐱᔭᕆᐊᑭᓐᓂᖅᓴᐅᓪᓗᓂᓗ ᑲᒪᒋᔭᕆᐊᒃᓴᖅ ᐊᕐᕌᒍᓕᒫᖅ; 

• ᐱᔭᕇᖅᓯᒪᔪᖅ ᐊᕙᓗᐊ ᐊᒻᒪ ᒪᑐᐊ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ ᐊᒻᒪ ᓄᑖᖑᔪᖅ 

ᓇᑉᐸᖅᑎᑕᐅᕋᑖᓂᑰᔪᖅ ᐅᖅᓱᐊᓗᖕᒥᑎᓯᒪᔪᓄᑦ ᓄᓇᓂᑦ ᐅᔭᕋᖕᓂᐊᕐᕕᖕᒥᑦ; ᐊᒻᒪ 

• ᓴᓇᔭᐅᓂᖓ ᓄᑖᖅ ᐃᒪᕐᒧᑦ ᑯᕕᕙᓪᓕᐊᔪᒧᑦ ᓴᐳᑎᒥᑦ ᑐᙵᕕᖓᓂ ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1-ᒥᑦ 

ᑲᑕᖃᑦᑕᖁᓪᓗᒋᑦ ᐊᒻᒪ ᓴᓗᒻᒪᖅᓴᐃᓂᕐᒧᑦ ᐃᒪᕐᒥᑦ ᐅᔭᕋᖕᓂᐊᒐᒃᓴᒥᙶᖅᑐᓂᒃ. 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 41 ᓄᓘᔮᓂ ᐱᓕᕆᐊᖑᔪᖅ 

ᑭᐅᒪᑦᑎᐊᕈᓐᓇᕐᓂᕐᒧᑦ ᐱᔭᕆᐊᖃᕐᓂᐅᔪᓂ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑕᐃᒎᓯᓂᒃ ᐊᒻᒪᓗ 

ᖃᓄᐃᓕᖓᓂᐅᔪᓂᒃ ᐊᒻᒪ ᑭᐅᓗᑎᒃ ᓄᓇᓕᖕᒥᐅᑕᓄᑦ ᐃᓱᒫᓘᑎᖏᓐᓂ ᐱᔾᔪᑎᖃᖅᑐᒥ ᓄᓇᒥ ᐆᒪᔪᓂᒃ ᐊᒻᒪ 

ᐃᒪᕐᒥᐅᑕᓂᒃ, ᐊᒻᒪᓗ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᕙᑎᐅᔪᓄᑦ; ᐊᒻᒪᓗ ᓇᓗᓇᐃᖅᓯᓂᕐᒧᑦ 

ᐊᒃᑐᐃᕐᔪᐊᕈᓐᓇᕐᓂᖏᓐᓂ ᐊᕙᑎᒧᑦ ᓈᒻᒪᒃᑐᒥ ᓱᕋᒃᑕᐅᑦᑕᐃᓕᓂᖃᕐᓗᑎᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨᖏᑦ ᓇᓗᓇᐃᖅᓯᓯᒪᕗᑦ ᐃᓚᖏᓐᓂ ᒥᑭᑦᑐᓂ ᐊᑲᐅᙱᓕᐅᕈᑕᐅᔪᓂᑦ ᐃᓱᒫᓘᑕᐅᔪᓂ 

ᑕᐃᑲᓂ ᔫᓂᒥ ᐃᓂᒋᔭᐅᔪᒥ ᐳᓚᕋᕐᓂᕐᒥᑦ. 

5.1 ᐳᔪᕐᓗᒃ ᓯᐊᒪᖅᑎᑕᐅᔪᑦ 

ᐳᔪᐃᑦ ᐃᓂᒋᔭᐅᔪᒥᑦ ᐊᑯᓂᐊᓗᒃ ᐃᓱᒫᓗᒋᔭᐅᔪᑦ ᐅᖃᐅᓯᐅᓯᒪᔪᖅ ᓄᓇᓕᖕᒥᐅᑕᓄᑦ ᐊᒻᒪ ᑎᒍᒥᐊᖅᑎᐅᖃᑕᐅᔪᓄᑦ 

ᐱᓕᕆᐊᒃᓴᒧᑦ ᐊᕐᕌᒍᒐᓴᖕᓄᑦ. ᑭᐅᔾᔪᑎᒋᓪᓗᒋᑦ ᑖᒃᑯᐊ ᐃᓱᒫᓘᑕᐅᔪᑦ, ᐹᕙᓐᓛᓐᑯᑦ ᐱᓕᕆᓯᒪᔪᑦ 

ᐱᓗᐊᖅᑕᐃᓕᒪᑎᑦᑎᓂᕐᒥᑦ ᑕᒪᒃᑮᓐᓄᑦ ᓴᕕᕋᔭᒃᓴᒥᑦ ᐳᔪᕐᒥᑦ ᓄᓇᓯᐅᑎᓂᙶᖅᑐᓂᒃ ᐅᓯᖃᑦᑕᕐᕕᒃ ᐊᖅᑯᑎᖓᓂ ᐊᒻᒪ 

ᓯᖁᓪᓕᖅᑎᕈᑎᐅᑉ ᐊᒻᒪ ᓴᕕᕋᔭᒃᓴᓂᑦ ᐱᖑᓕᐊᖑᓯᒪᔪᓂᑦ. ᐅᓯᖃᑦᑕᕐᕕᒃ ᐊᖅᑯᑎᒃᑯᑦ, ᐹᕙᓐᓛᓐ ᐊᑐᓕᖅᑎᑦᑎᓯᒪᔪᑦ 

ᐳᔪᓗᐊᖅᑕᐃᓕᒪᒍᑎᒥᑦ ᑕᐃᒎᓕᒃ ᐳᔪᕐᒥᑦ ᓄᖅᑲᖅᑎᑦᑎᓂᖅ ᐊᐅᔭᒃᑯᑦ ᐊᒻᒪ ᐅᖃᖅᓯᒪᓪᓗᑎᒃ 

ᐳᔪᙱᓐᓂᖅᓴᕐᔪᐊᖑᓕᖅᑐᖅ ᐅᓯᖃᑦᑕᕐᕕᒃ ᐊᖅᑯᑎᖓᓂ.  

ᓯᖁᓪᓕᖅᑎᕆᕝᕕᖕᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᒃᓯᒪᔪᑦ 

ᐊᑑᑎᖃᕐᓂᕆᔭᖏᓐᓂᒃ ᒪᑐᖏᑦ, ᐅᓕᖏᑦ, ᐊᒻᒪ ᐊᓂᕐᓂᒃᓴᓕᐅᕈᑎᖏᑦ ᐳᔪᓗᐊᖅᑕᐃᓕᒪᑎᑦᑎᓂᕐᒧᑦ ᓯᖁᓪᓕᖅᑎᕈᑎᒥᑦ. 

ᑕᒪᒃᑯᐊ ᐱᓗᐊᖅᑕᐃᓕᒪᑎᑦᑎᒍᑏᑦ ᐊᔾᔨᒌᙱᑦᑐᓂᑦ ᑲᔪᓯᓂᖃᖅᓯᒪᔪᑦ ᑭᖑᓂᑦᑎᓐᓂ ᐹᕙᓐᓛᓐ ᖃᐅᔨᒪᑦᑎᐊᕆᐊᓖᑦ 

ᑖᒃᑯᐊ ᐱᓗᐊᖅᑕᐃᓕᒪᒍᑏᑦ ᐃᓕᓯᒪᑦᑎᐊᕋᓗᐊᕐᒪᖔᑦ ᐋᖅᑭᐅᒪᑎᑦᑎᓚᐅᖅᑎᓪᓗᒋᑦ; ᑭᓯᐊᓂ, ᐃᓕᓯᒪᑎᓪᓗᒋᑦ, 

ᐳᔪᓗᐊᖅᑕᐃᓕᒪᑎᑦᑎᒍᓐᓇᕐᒪᑕ.  

ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᓂᑦ, ᐊᕐᕌᒎᔪᒥᑦ, ᐹᕙᓐᓛᓐᑯᑦ ᐊᑐᖅᓯᒪᔪᑦ ᐳᔪᓗᐊᖅᑕᐃᓕᒪᒍᑎᒥᑦ ᐱᖑᓕᐊᖑᓯᒪᔪᑦ 

ᖃᓂᒋᔭᖓᓂ ᖄᓕᖅᓱᖅᓯᒪᖁᓪᓗᒍ ᐳᔪᖓᓗ ᑎᑦᑕᐅᓂᐊᖏᒻᒪᑦ ᐊᓄᕆᒧᑦ ᖃᓂᒋᔭᖓᓄᑦ. ᑕᐃᒫᒃ ᓴᖅᑭᔮᖅᑎᑕᐅᖕᒪᑕ 

ᐊᔾᔨᙳᐊᓂᑦ 61 ᐊᒻᒪ 62, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᖅᑐᑦ ᐳᔪᕐᒥᑦ 

ᑲᑎᖅᓱᖅᐸᓪᓕᐊᔪᓂᑦ ᑕᕆᐅᑉ ᓯᑯᖓᓂ ᓴᕕᕋᔭᒃᓴᑦ ᐱᖑᓕᐊᖑᓯᒪᔪᖏᓐᓂᒃ ᑕᐃᒫᓪᓗ ᑎᑎᕋᖅᓯᒪᔪᖅ ᐃᓚᖓᓂ 4.1.2.2 

ᑕᒡᕙᓂ ᐅᓂᒃᑳᓕᐊᒥᑦ, ᐅᔾᔨᕐᓇᖅᑐᖅ ᑲᔪᓰᓐᓇᖅᑐᒥᑦ ᐳᔪᕐᒥᑦ ᐊᓂᐊᔪᖃᖅᑐᖅ ᓱᓕ ᐱᖑᓕᐊᖑᓯᒪᔪᖅ 

ᓴᓇᔭᐅᕙᓪᓕᐊᑎᓪᓗᒍ ᓅᑎᕆᔾᔪᑎᒥᒃ ᐊᑐᖅᖢᑎᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᑲᔪᖏᖅᓴᐃᔪᑦ ᐹᕙᓐᓛᓐᑯᓐᓂ ᖃᐅᔨᓇᓱᐃᓐᓇᕐᓗᑎ ᐱᓗᐊᖅᑕᐃᓕᒪᑎᑦᑎᓂᕐᒧᑦ ᓇᓖᕌᕈᑎᒃᓴᓂᑦ 

ᐳᔪᓗᐊᖅᑕᐃᓕᒪᑎᑦᑎᓂᕐᒥᑦ ᑕᒡᕙᙵᑦ. 

  
ᐊᔾᔨᙳᐊᖅ 61: ᐳᔪᖅ ᑲᑎᑉᐸᓪᓕᐊᔪᑦ ᕿᙳᖓᓂ ᑐᓚᒃᑕᕐᕕᖓᑕ 

ᓯᑯᖓᓂ (ᐅᖓᓯᑦᑐᒥᑦ) 

ᐊᔾᔨᙳᐊᖅ 62: ᐳᔪᖅ ᑲᑎᑉᐸᓪᓕᐊᔪᖅ ᕿᙳᐊᓂ ᑐᓚᒃᑕᕐᕕᖓᑕ 

ᓯᑯᖓᓂ (ᖃᓂᑦᑐᖅ) 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 42 ᓄᓘᔮᓂ ᐱᓕᕆᐊᖑᔪᖅ 

5.2 ᐃᒥᐅᑉ ᑲᒪᒋᔭᐅᓂᖓ  

ᓇᐅᑦᑎᖅᓱᖅᑏᑦ ᐅᔾᔨᕈᓱᓚᐅᖅᑐᑦ ᑲᔪᓰᓐᓇᖅᑐᓂᒃ ᐃᒪᕐᒥᑦ ᐊᐅᓚᑦᑎᓂᕐᒧᑦ ᐊᒃᓱᕈᕐᓇᖅᑐᓂᑦ ᓄᓘᔭᕐᓄᑦ ᐊᖅᑯᑎᒥ, 

ᓴᕕᕋᔭᒃᓴᒥᑦ ᐊᒡᔭᖅᑐᐃᓂᕐᒧᑦ ᐊᖅᑯᑎᒥ ᑕᐃᑯᖓ ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1-ᒧᑦ, ᐃᓂᒋᔭᐅᔪᓕᒫᒥᓪᓗ. 

ᑕᐃᒪᐃᒐᔪᓲᖅ, ᐃᓂᒋᔭᐅᔪᒥ ᐳᓚᕋᕐᓂᖅ ᐱᔭᕇᖅᑕᐅᓲᖅ ᐅᑭᐅᖅ ᑕᖅᑭᖏᓐᓂᒃ ᐅᕝᕙᓘᓐᓃᑦ ᐊᐅᔭᐅᑉ ᓄᙳᖏᓐᓂ 

ᑖᓐᓇᓗ ᐃᓂᒋᔭᐅᔪᒥ ᐳᓚᕋᕐᓂᖅ ᐱᔭᕇᖅᑕᐅᔪᔪᖅ ᐅᓕᑲᓪᓚᖕᓂᐅᔪᒥᑦ, ᖃᐅᓯᕐᓇᖅᑐᓂᒃ ᓯᓚ ᐊᒻᒪ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᖅᑐᑦ ᐅᓯᖃᑦᑕᕐᕕᒃ ᐊᖅᑯᑎᖓ ᐊᒃᓱᐊᓗᒃ ᒪᕋᒃᑎᕈᓐᓇᖅᑐᖅ 

ᓇᖏᐊᕐᓇᖅᓯᓗᓂᓗ (ᐊᔾᔨᙳᐊᑦ 10, 11, 32, ᐊᒻᒪ 33) ᐊᖅᑯᑎᖓᓗ ᒪᑐᔭᐅᓯᒪᓚᐅᖅᑐᖅ. ᓇᐅᑦᑎᖅᓱᖅᑏᑦ 

ᐅᔾᔨᕈᓱᓚᐅᖅᑐᑦ ᐊᖁᑦᑎᓪᓗᒋᑦ ᑖᕗᓇ ᐅᓯᖃᑦᑕᕐᕕᒃ ᐊᖅᑯᑎᖓᓂ ᐃᓂᓕᒫᖓᓂᓪᓗ, ᐃᒪᖅᑕᖃᓚᐅᖅᑐᖅ ᐊᖅᑯᑎᒥ 

ᐊᑭᑦᑎᐊᖓᓂᒡᓗ ᐊᖅᑯᑎᒧᑦ ᐊᖅᑯᑎᖃᕈᓐᓃᖅᑎᑦᑎᓪᓗᑎᒃ. ᓇᐅᑦᑎᖅᓱᖅᑏᑦ ᐅᖃᐅᓯᖃᓚᐅᖅᑐᑦ ᑲᔪᓯᔪᒥᑦ ᐊᖅᑯᑎᐅᑉ 

ᐃᓂᒋᔭᐅᔫᓪᓗ ᐋᖅᑭᐅᒪᑎᑕᐅᒋᐊᖃᕐᓂᖏᓐᓄᑦ ᐊᒃᓱᕉᑕᐅᔪᓂᒃ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᑐᓯᓂᕐᒧᑦ 

ᑲᑎᒪᓂᖃᖅᑎᓪᓗᒋᑦ ᐊᒻᒪ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᑦ ᐊᖏᖅᓯᒪᔪᑦ ᐊᑐᐃᓐᓇᐅᑎᑦᑎᓂᕐᒥᑦ ᑲᑎᒪᔨᓂᑦ 

ᑕᑯᑎᑦᑎᔪᒫᕐᓗᑎᒃ ᐊᔾᔨᙳᐊᓂᑦ ᑕᑯᒃᓴᐅᑎᑦᑎᓗᑎᒃ ᐱᐅᓯᕚᓪᓕᖅᓯᒪᓪᓗᑎ ᐊᖅᑯᑎᐅᑉ ᖃᓄᐃᓕᖓᓂᖏᑦ 

ᓇᓗᓇᐃᒃᑯᑕᖃᕐᓗᑎᒃ ᒥᔅᓴᐅᓴᒃᑕᐅᓯᒪᔪᓂᒃ ᖃᔅᓯᓂᒃ ᐃᑲᕐᕋᓂᑦ ᑕᐃᒪᙵᓂ ᒪᑐᔭᐅᓚᐅᕐᒪᑦ ᑕᑯᒃᓴᐅᑎᑦᑎᓂᕐᒥᑦ 

ᐊᒃᑐᐃᓂᐅᔪᓂᒃ ᐊᐅᓚᑦᑎᓂᕐᒧᑦ ᐊᒻᒪ ᖃᓄᑎᒋ ᐊᖅᑯᑎ ᐋᖅᑭᒃᑕᐅᓇᓱᓲᖑᒻᒪᖔᑦ ᐊᑦᑕᕐᓇᕈᓐᓃᕐᓗᑎ. ᐱᔭᐅᓯᒪᓕᕈᓂ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᑖᙳᖅᑎᑦᑎᓛᖅᑐᑦ ᐃᓄᓕᒫᓄᑦ ᐊᑎᓕᐅᕐᕕᖓᓂ.  

 

ᓇᐅᑦᑎᖅᓱᖅᑏᑦ ᖃᐅᔨᓚᐅᕐᒥᔪᑦ ᐃᒪᖅᑕᖃᕐᓂᖅᓴᐅᓂᖓᓂ ᐃᓂᒋᔭᐅᔫᑉ ᖃᓂᒋᔭᖓᓃᑐᐃᓐᓇᖅᑐᓂᒃ ᐊᒻᒪ 

ᐅᖃᐅᓯᖃᓚᐅᖅᑐᑦ ᐊᐅᓚᑦᑎᓂᕐᒧᑦ ᐸᕐᓇᐃᓂᕐᒥᑦ ᐊᒻᒪ ᒥᓪᓗᐊᖅᓯᓂᕐᒥᑦ ᑕᒪᔅᓱᒥᖓ ᐃᒪᕐᒥᑦ ᐃᓱᕐᓃᑦ ᑕᓯᕐᓄᑦ 

ᖃᓂᒋᔭᖓᓂ ᐊᒻᒪ ᑲᔪᖏᖅᓴᐃᔪᑦ ᐹᕙᓐᓛᓐᑯᓐᓂ ᐱᓕᕆᖁᔭᐅᖏᓐᓇᖅᑐᑦ ᐃᒪᖅᑕᖃᓗᐊᖅᑕᐃᓕᒪᑎᑦᑎᓂᕐᒥᑦ 

ᐱᓗᐊᖅᑐᒥᑦ ᐱᖁᑏᑦ ᖃᓂᒋᔭᖓᓂ ᐊᒻᒪ ᐃᒡᓗᕐᔪᐊᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓂᕆᐅᓂᖃᑦᑎᐊᕐᒥᔪᑦ 

ᐅᔾᔨᕈᓱᖕᓂᕐᒥᑦ ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒋᐊᕈᑕᐅᔪᓂᒃ ᐹᕙᓐᓛᓐᑯᓐᓂ ᐅᓕᑲᓪᓚᖕᓂᐅᔪᒥᑦ 

ᓄᑖᙳᕆᐊᖅᑎᑦᑎᒋᐊᖃᓚᐅᖅᐸᑕᓗ ᐃᓂᒋᔭᐅᔪᒥᑦ ᐸᕐᓇᐅᑎᓂᑦ ᑕᐃᑲᓂ 2022 ᐊᕐᕌᒍᑕᒫᑦ ᐅᓂᒃᑳᓕᐊᒥᑦ. 

6 ᐃᓱᖓ 

ᑕᐃᑲᓂᓗᒃᑖᖅ ᔫᓂ 2022-ᒥ ᐃᓂᒋᔭᐅᔪᒥ ᐳᓚᕋᕐᓂᕐᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᐹᕙᓐᓛᓐᒥ 

ᐃᖅᑲᓇᐃᔭᖅᑎᖏᑦ ᐅᖃᐅᓯᖃᓚᐅᖅᐳᑦ ᖃᓄᖅ ᓄᓘᔭᕐᓂ ᐱᓕᕆᐊᖑᔪᖅ ᐊᐅᓚᑕᐅᓂᖓᓂ ᐅᕘᓇ ᐱᓕᕆᐊᒃᓴᐅᔪᒧᑦ 

ᓇᓗᓇᐃᒃᑯᑕᖓᓐᓂ ᓈᓴᐅᑖ 005 ᐃᓚᒋᐊᖅᑕᐅᔪᒥ ᓈᓴᐅᑖ 3. ᐹᕙᓐᓛᓐᑯᑦ ᐊᐅᓚᑕᐅᑦᑎᐊᕐᓂᖃᖅᑑᔮᖅᐳᖅ ᐊᒻᒪ 

ᑲᒪᒋᔭᐅᑦᑎᐊᖅᑐᒥ ᐃᓂᒋᔭᐅᔪᒥ ᐃᓚᖃᖅᑐᒥ ᓈᒻᒪᒃᑐᒥ ᐊᕙᑎᒋᔭᐅᔪᖅ ᓴᐳᔾᔭᐅᓯᒪᔾᒧᑎᖃᖅᖢᓂ ᐊᒻᒪ ᐊᑐᕆᐊᓖᑦ 

ᐊᑐᖅᑕᐅᓪᓗᑎᒃ ᒪᓕᒡᓗᒍ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐊᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑎᖏᓐᓂ. ᑭᓯᐊᓂ, 

ᓇᐅᑦᑎᖅᓱᖅᑏᑦ ᐅᖃᐅᓯᖃᓚᐅᖅᑐᑦ ᐃᓱᒫᓗᖕᓇᖅᑐᓂᒃ (ᓲᕐᓗ ᐳᔫᑉ ᐃᒪᐅᓪᓗ ᑲᒪᒋᔭᐅᓂᖓ) ᐹᕙᓐᓛᓐᑯᑦ 

ᓇᐅᑦᑎᖅᓱᕆᐊᓖᑦ ᑲᒪᒋᔭᖃᕐᓗᑎᓗ ᓯᕗᒧᐊᖅᐸᓪᓕᐊᑎᓪᓗᒋᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓂᕆᐅᓂᖃᑦᑎᐊᖅᑐᑦ ᐱᔭᕇᖅᓯᓂᕐᒥᑦ ᑭᖑᓪᓕᕐᒥᑦ ᐃᓂᒋᔭᐅᔪᒧᑦ ᐳᓚᕋᕐᓂᕐᒥᑦ ᐋᒍᔅᑎ 2022-ᒥᑦ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 43 ᓄᓘᔮᓂ ᐱᓕᕆᐊᖑᔪᖅ 

ᑎᑎᕋᒃᑕᐅᔪᖅ ᐆᒧᖓ: ᑰᕆ ᐲᑯ, ᓇᓗᓇᐃᒃᑯᑕᑲᖅᑐᖅ 

ᑯᑦᑎᖕᓂᖅᐹᒥᒃ ᑭᒡᓕᓯᓂᐊᕐᓂᕐᒧᑦ 

ᑕᐃᒎᓯᖓ: ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ 

ᐅᖃᐅᔾᔨᒋᐊᖅᑎ III 

ᐅᓪᓗᖓ: ᐋᒍᔅᑎ 19, 2022 

ᐊᑎᓕᐅᕐᕕᒃ: 

 

 

 

ᑎᑎᕋᒃᑕᐅᔪᖅ ᐆᒧᖓ: ᒎᓕᐅᒻ ᑖᐅᑦ 

ᑕᐃᒎᓯᖓ: ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ 

ᐅᖃᐅᔾᔨᒋᐊᖅᑎ II 

ᐅᓪᓗᖓ: ᐋᒍᔅᑎ 19, 2022 

ᐊᑎᓕᐅᕐᕕᒃ: 

 

ᕿᒥᕈᔭᐅᔪᖅ ᐆᒧᖓ: ᑲᓕ ᒋᓚᑦ 

ᑕᐃᒎᓯᖓ: ᐊᐅᓚᑦᑎᔨ, ᐱᓕᕆᐊᒃᓴᒧᑦ 

ᖃᐅᔨᓴᐃᓐᓇᕐᓂᕐᒧᑦ 

ᐅᓪᓗᖓ: ᐋᒍᔅᑎ 19, 2022 

ᐊᑎᓕᐅᕐᕕᒃ: 

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ      ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 44 ᓄᓘᔮᓂ ᐱᓕᕆᐊᖑᔪᖅ 

Appendix A: ᔫᓂ 2022-ᒥ ᐃᓂᒋᔭᐅᔪᒥ ᐳᓚᕋᕐᓂᖓᓂ ᑕᑯᓐᓇᖅᑕᐅᓚᐅᖅᑐᑦ ᓂᕈᐊᒐᐅᒐᔭᖅᑐᓄᑦ ᑕᐃᒎᓯᓂᒃ ᐊᒻᒪᓗ 

ᖃᓄᐃᓕᖓᓂᐅᔪᓂᒃ ᓄᓘᔮᓂ ᐱᓕᕆᐊᖑᔪᒧᑦ 

 

ᑕᐃᒎᓯᓂᒃ ᐊᒻᒪᓗ 

ᖃᓄᐃᓕᖓᓂᐅᔪᓂᒃ 

ᓈᓴᐅᑖ 

ᐅᖃᐅᓯᔅᓴᐃᑦ ᐅᔭᕋᒃᑕᕆᐊᕐᒥᑦ ᖃᐅᔨᔭᐅᔪᑦ 

ᐊᓂᖅᑎᕆᔭᑦᑕ ᐱᐅᓂᖓ 

10 ᓇᐅᑦᑎᖅᓱᕐᓂᖅ ᐳᔪᕐᒥ 

ᑲᑕᒐᕐᓂᐅᔪᒥ 

ᐳᔪᕐᒥ ᑲᑕᒐᕐᓂᐅᔪᒥ ᓇᐅᑦᑎᖅᓱᕐᕖᑦ ᑕᑯᔭᐅᓚᐅᖅᐳᑦ 

ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ, ᐅᓯᖃᑦᑕᕐᕕᒃ ᐊᖅᑯᑎᖓᓂ 

(ᐃᓚᖓ 4.1.1 ᐊᒻᒪ ᐃᓚᖓ 4.2.1). 

11 ᐃᑭᑦᑎᕕᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ 

ᐳᓚᕋᓚᐅᖅᐳᑦ ᐃᑭᑦᑎᕕᖕᒧᑦ ᐃᒡᓗᕐᔪᐊᖓᓄᑦ 

ᖃᐅᔨᒋᐊᒃᑲᓐᓂᕐᓂᕐᒧᑦ ᓯᕗᓂᐊᓂ ᑕᑯᔭᐅᓚᐅᖅᑐᓂ 

ᓴᓗᒪᓂᖓᓄᑦ ᐊᒻᒪ ᐋᖅᑭᒃᓱᖅᑕᐅᓯᒪᓂᖓᓄᑦ ᐃᒡᓗᕐᔪᐊᒥ 

(ᐃᓚᖓ 4.1.1.8 ᐊᒻᒪ ᐃᓚᖓ 4.1.2.6). 

ᐃᒥᐅᑉ ᖃᓄᐃᓕᖓᓂᖓ ᐊᒻᒪᓗ ᐃᒥᐅᑉ ᐃᖅᑲᖓᓂᑦ ᖃᐅᔨᓴᕐᓂᖅ 

17 ᐱᑎᑦᑎᑦᑕᐃᓕᒪᓂᕐᒧᑦ 

ᐊᒃᑐᖅᑕᐅᓂᖏᓐᓂ 

ᐃᒪᐅᔪᓄᑦ 

ᑯᕕᖅᑕᖅᑕᐅᓂᐅᔪᓄᑦ 

ᐱᔾᔪᑎᓕᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔭᕆᐊᓖᑦ 24 

ᐊᒻᒪᓗ 46 

ᑯᕕᖅᑕᖅᑕᐅᓂᐅᔪᓂ ᖃᐅᔨᓴᕐᓂᕐᒧᑦ ᒪᓕᒋᐊᓖᑦ 

ᑕᑯᔭᐅᓚᐅᖅᑐᑦ ᑕᖕᒪᕐᕕᒃ ᑕᓯᖓᓂ (ᐃᓚᖓ 4.1.1.1), 

ᓴᕕᕋᔭᒃᓴᔭᓂ ᐅᔭᕋᖕᓂᐊᕐᕕᐅᔪᒥ (ᐃᓚᖓ 4.2.3) ᐊᒻᒪ 

ᓴᐳᑎᒥ ᐅᔭᕋᖕᓂᐊᕐᕕᐅᔪᒥ (ᐃᓚᖓ 4.1.1.3). 

ᓄᓇᒥᙶᖅᑐᖅ ᐃᒪᖅ/ᐃᒪᖅ ᓄᓇᒦᑦᑐᖅ 

21 ᓇᐅᑦᑎᖅᓱᕐᓂᒃᒥ 

ᐳᔪᕐᒥ/ᑲᑎᑉᐸᓪᓕᐊᓂᐅᔪᒥᑦ 

ᐊᖏᓂᖓᓂ ᐃᒪᐅᔪᓂ 

ᑕᐅᕘᓇ ᐅᓯᖃᑦᑕᕐᕕᒃ 

ᐊᖅᑯᑎᖓᒍᑦ 

ᐱᔾᔪᑎᓕᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔭᕆᐊᓖᑦ 10 

ᐳᔪᕐᒥ ᑲᑕᒐᕐᓂᐅᔪᒥ ᓇᐅᑦᑎᖅᓱᕐᕖᑦ ᑕᑯᔭᐅᓚᐅᖅᐳᑦ 

ᑕᐃᑲᓂᓗᒃᑖᖅ ᐃᓂᒋᔭᐅᔪᒥ, ᑕᑯᒍᒃ ᐃᓚᖓ 4.1.2 ᐊᒻᒪ 

4.2.1. 

24 ᓇᐅᑦᑎᖅᓱᕐᓂᖅ 

ᑯᕕᖅᑕᖅᑕᐅᓂᐅᔪᓂ 

ᐱᔾᔪᑎᓕᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔭᕆᐊᓖᑦ 17, 

43 ᐊᒻᒪᓗ 46 

ᑕᑯᔭᐅᔪᖅ ᒪᒻᐳᕋᐃᓐ ᕆᐊᒃᑐ ᐃᒡᓗᕐᔪᐊᖓᓂ ᐊᒻᒪ 

ᐊᔾᔨᒌᙱᑦᑐᑦ ᑐᒍᑐᐃᓐᓈᑦ ᖃᐅᔨᓴᕋᒃᓴᑦ ᐅᔭᕋᖕᓂᐊᕐᕕᐅᑉ 

ᐃᓂᖓᓂ (ᐃᓚᖓ 4.1.1.9) ᐊᒻᒪ ᕿᙳᐊᓂ ᑐᓚᒃᑕᕐᕕᒃ 

(ᐃᓚᖓ 4.1.2.3). 

ᓄᓇᐃᑦ ᑕᐅᑦᑐᖏᑦ, ᐅᔭᕋᓕᕆᓂᖅ ᓄᓇᒥᓪᓗ ᓇᓗᓇᐃᔭᐃᓂᖅ, ᐃᔾᔪᒃ ᐊᒻᒪ ᓄᓇᐅᑉ ᖁᐊᖃᑦᑕᕐᓂᖓ 

26 ᓄᖑᑉᐸᓪᓕᐊᓂᐅᔪᓂᑦ 

ᐊᐅᓚᑦᑎᓂᖅ 

ᐱᔾᔪᑎᓕᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔭᕆᐊᓖᑦ 43 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐅᖃᐅᓯᖃᓚᐅᖅᑐᑦ ᐃᓕᐅᕋᐃᓯᒪᔪᓂᑦ ᕆᑉ ᕌᑉᓂᒃ 

ᐅᓯᖃᑦᑕᕐᕕᒃ ᐊᖅᑯᑎᖓᓂ ᐊᒻᒪ ᑭᓈᓗᐃᑦ ᐊᓂᐊᕕᖓᓂ 

ᐃᓂᖓᓂ ᓯᕕᖓᑎᑦᑎᓂᕐᒧᑦ (ᐃᓚᖓ 4.1.1.9) ᐹᕙᓐᓛᓐᑯᑦ 

ᐅᖃᓚᐅᕐᒥᔪᑦ ᑲᔪᓯᓂᖏᓐᓂᒃ ᐱᓯᒪᑦᑎᓂᕐᒥᑦ 

ᓯᓚᑖᓂᙶᖅᑐᒥᑦ ᖃᐅᔨᒃᑲᐃᔨᒥᑦ ᓇᓗᓇᐃᖅᓯᓂᕐᒥᑦ 

ᐃᓂᒋᔭᐅᔪᓂᒃ ᓴᓗᒻᒪᖅᓴᖅᑕᐅᒋᐊᖃᖅᑐᓂᑦ. 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 45 ᓄᓘᔮᓂ ᐱᓕᕆᐊᖑᔪᖅ 

ᑕᐃᒎᓯᓂᒃ ᐊᒻᒪᓗ 

ᖃᓄᐃᓕᖓᓂᐅᔪᓂᒃ 

ᓈᓴᐅᑖ 

ᐅᖃᐅᓯᔅᓴᐃᑦ ᐅᔭᕋᒃᑕᕆᐊᕐᒥᑦ ᖃᐅᔨᔭᐅᔪᑦ 

30 ᐅᔭᕋᒃᑕᕆᐊᕐᕕᖕᓄᑦ ᐊᒻᒪ 

ᐊᑐᕐᕕᐅᓚᐅᑲᒐᔭᖅᑐᓂᒃ 

ᐃᓂᒋᔭᒥ ᐊᐅᓚᑦᑎᓂᖓᓂ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ 

ᐳᓚᕋᓚᐅᖅᐳᑦ ᑕᒪᒃᑭᓂ ᐅᔭᕋᒃᑕᕆᐊᕐᕕᖕᒥ ᕿᙳᐊᓂ 

(ᐃᓚᖓ 4.2.4) ᐊᒻᒪ ᐊᑐᕐᕕᐅᓚᐅᑲᒐᔭᖅᑐᓂᒃ 

ᓇᑭᙶᕐᓂᖓᓂ ᐃᓗᑦᑎᕆᓯᒪᔪᒥ ᑭᓛᒥᑐ 97-ᒥ. ᑕᒪᒃᑮᒃ 

ᐅᔭᕋᒃᑕᕆᐊᕐᕖᒃ ᐋᖅᑭᒃᓱᑦᑎᐊᖅᓯᒪᖅᑰᔨᔫᒃ. 

ᐃᒥᑦᑎᐊᕙᖕᒥᐅᑕᑦ ᐊᕙᑎᖏᓂ ᐱᖃᓯᐅᔨᕗᑦ ᐱᕈᖅᑎᑦ ᐃᖅᑲᕐᒥ ᐊᒻᒪᓗ ᓇᔪᖅᓯᕙᒃᑐᑦ 

46 ᑯᕕᖅᑕᖅᑕᐅᓂᑯᓂ ᐊᒻᒪ 

ᐊᓂᐊᑎᑦᑎᕙᓪᓕᐊᓂᕐᒧᑦ 

ᐱᔭᕆᐊᓕᖏᑦ 

ᐱᔾᔪᑎᓕᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔭᕆᐊᓖᑦ 17 

ᐊᒻᒪᓗ 24 

ᑯᕕᖅᑕᖅᑕᐅᓂᐅᔪᓂ ᖃᐅᔨᓴᕐᓂᕐᒥᑦ ᑕᑯᔭᐅᓚᐅᖅᑐᖅ ᓵᑦᑐᒥ 

ᖄᓕᖕᒥ ᐆᒪᔪᓄᑦ ᐱᓕᕆᔾᔪᑕᐅᔪᒥ (MBR) ᐃᒡᓗᕐᔪᐊᖓᓂ 

ᐊᒻᒪ ᐊᔾᔨᒌᙱᑦᑐᓂᑦ ᑎᒍᑐᐃᓐᓇᕐᓂᒃ ᖃᐅᔨᓴᕋᒃᓴᓂᑦ 

ᐅᔭᕋᖕᓂᐊᕐᕕᐅᑉ ᐃᓂᖓᓂ ᐊᒻᒪ ᕿᙳᐊᓂ ᑐᓚᒃᑕᕐᕕᖓᓂ 

(ᐃᓚᖓ 4.1.3.3). 

 

51 ᐊᐅᓚᑕᐅᓂᐅᔪᒥ 

ᓇᐅᑦᑎᖅᓱᕐᓂᕐᒧᑦ 

ᐊᒃᓱᕈᕈᑕᐅᔪᒥ 

ᐱᔾᔪᑎᓕᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔭᕆᐊᓖᑦ 35 

ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᑦ ᑲᔪᓰᓐᓇᓚᐅᖅᑐᑦ ᐱᓕᕆᔩᑦ 

ᐱᔭᕇᖅᓯᓪᓗᑎᒃ ᐃᒪᕐᒥᑦ ᖃᐅᔨᓴᕐᓂᕐᒥᑦ (ᐃᓚᖓ 4.1.3.3).  

59 ᖃᖓᑕᓲᓄᑦ 

ᐸᒡᕕᓵᕆᓂᐅᔪᑦ 

ᐱᔾᔪᑎᓕᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔭᕆᐊᓖᑦ 71 

ᐊᒻᒪᓗ 72 

ᐋᖅᑭᒃᓯᒪᔪᒥ−ᐃᓴᕈᖓᓂ ᐊᒻᒪ ᑲᐃᕙᓲᑦ−ᐃᓴᕈᖓᓂ 

ᖃᖓᑕᓲᑦ ᑕᑯᔭᐅᓚᐅᖅᐳᑦ ᖃᖓᑕᔪᓂ ᐃᓂᒋᔭᐅᔪᒥ 

ᐅᓯᑲᑦᑕᕐᓂᕐᒧᑦ ᐃᖅᑲᓇᐃᔭᖅᑎᓂᑦ ᐊᒻᒪ ᓱᓇᒃᑯᑖᓄᑦ. 

ᐹᕙᓐᓛᓐᑯᑦ ᓇᓗᓇᐃᖅᓯᓯᒪᕗᑦ ᖃᖓᑕᓂᕐᒧᑦ 

ᑭᒡᓕᖃᖅᑎᑕᐅᓂᐅᔪᓂ ᐱᔾᔪᑎᖃᖅᑐᒥ ᖁᑦᑎᖕᓂᖓᓂ ᐊᒻᒪ 

ᐆᒪᔪᓂ ᐸᒡᕕᓵᕆᓂᐅᔪᓄᑦ ᑎᑎᕋᖅᑕᐅᕙᒃᐳᑦ 

ᖃᖓᑕᓂᖏᓐᓄᑦ ᑳᓐᑐᕌᖏᓐᓄᑦ, ᑭᓯᐊᓂ, 

ᐋᖅᑭᒃᓯᒪᔪᒥ−ᐃᓴᕈᖓᓂ ᖃᖓᑕᓲᑦ ᑕᐃᒪᓐᓇᑦᑕᐃᓐᓇᖅ 

ᐊᔾᔨᒌᙱᑎᑦᑎᔪᓐᓇᙱᓚᑦ ᖃᖓᑕᓂᖏᓐᓄᑦ 

ᐊᑐᖅᑕᐅᕙᒃᑐᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᕐᒥᔪᑦ ᖃᖓᑕᓲᓂᒃ ᐊᖁᑎᓂᒃ 

ᑕᒻᒪᕇᒃᑯᑎᓂᑦ (GPS) ᐊᑐᖅᑐᓂᑦ ᐅᐸᒍᑎᑦᑕᐃᓕᓂᕐᒧᑦ 

ᑎᑭᑉᐸᑦᑐᓂᑦ ᑎᖕᒥᐊᖃᕐᕕᖕᓂᒃ ᐊᒻᒪ ᒪᓕᑦᑎᐊᕐᓗᑎᒃ 

ᐊᑦᑎᓂᖅᐹᒥᑦ ᖃᖓᑕᕆᐊᖃᕐᓂᖏᓐᓂᒃ. 

ᔫᓂ 2022-ᒥ ᐱᓕᕆᕕᐅᕗᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ 46 ᓄᓘᔮᓂ ᐱᓕᕆᐊᖑᔪᖅ 

ᑕᐃᒎᓯᓂᒃ ᐊᒻᒪᓗ 

ᖃᓄᐃᓕᖓᓂᐅᔪᓂᒃ 

ᓈᓴᐅᑖ 

ᐅᖃᐅᓯᔅᓴᐃᑦ ᐅᔭᕋᒃᑕᕆᐊᕐᒥᑦ ᖃᐅᔨᔭᐅᔪᑦ 

ᓄᓇᒥ ᐆᒪᔪᑦ ᐊᒻᒪᓗ ᐃᓂᒋᕙᒃᑕᖏᑦ ᐊᒻᒪ ᐊᒃᑕᑯᓕᕆᓂᖅ 

64 ᐊᒃᑕᑯᓕᕆᓂᖅ – 

ᓂᕿᑐᖅᑎᓂ ᐆᒪᔪᓂ 

ᐅᐸᒃᑕᐅᑦᑕᐃᓕᑎᑦᑎᓂᐅᔪᑦ 

ᑕᑯᔭᐅᓚᐅᖅᑐᖅ ᐋᖅᑭᐅᒪᑦᑎᐊᕐᓂᖓᓂ ᐊᕙᓗᓂᒃ 

ᐃᓕᐅᖅᑲᖅᓯᒪᓪᓗᑎᒃ ᑕᒪᒃᑭᓂ ᑕᖕᒫᕐᕕᖕᒥ ᐃᒡᓗᖃᑕᐅᔪᓂ 

ᐃᓚᖃᖅᑐᒥ ᓴᐃᓕᕕᒃ ᑕᖕᒫᕐᕕᖓᓂ, ᐅᔭᕋᖕᓂᐊᕐᕕᐅᑉ 

ᐃᓂᒋᔭᖓᓂᑦ ᐃᒡᓗᕐᔪᐊᖓᓂ, ᕿᙳᐊᓂ ᑐᓚᒃᑕᕐᕕᖓᑕ 

ᑐᔪᕐᒥᕕᖓᓐᓂ ᐊᒻᒪᓗ ᐱᔭᕇᖅᓯᒪᔪᒥ ᐊᕙᓗᒥᒃ ᑕᐅᕘᓇ 

ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ. ᑲᑎᒪᔨᒃᑯᑦ 

2018-2019 ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᓕᐊᖓᓂ, 

ᐃᒪᐃᖁᔨᓚᐅᖅᐳᑦ ᐹᕙᓐᓛᓐᑯᑦ ᐃᓕᓯᓂᖏᓐᓂ 

ᐊᕙᓗᓯᒪᑦᑎᐊᖅᑐᒥ ᒪᑐᓯᒪᔪᒥ ᐊᕙᓗᒥ ᑕᐅᕘᓇ ᐊᒃᑕᑯᐃᑦ 

ᓄᓇᐅᑉ ᐃᓗᐊᓄᐊᖅᑕᐅᔪᕝᕕᖓᓂ ᒥᒃᖠᒋᐊᖅᑎᑦᑎᓂᕐᒧᑦ 

ᐱᑕᖃᑐᐃᓐᓇᕆᐊᖃᕐᓂᖓᓂ ᐊᓄᕆᒧᑦ−ᑎᒃᑕᐅᓂᐅᔪᒥ 

ᓴᓂᕐᓂ ᐊᒻᒪ ᐆᒪᔪᓄᑦ ᐅᐸᒃᑕᐅᔭᓐᓂᖓᓄᑦ ᐃᒡᓗᕐᔪᐊᒥ 

(ᐃᓚᖓ 4.1.1.6). 

ᑎᖕᒥᐊᑦ ᐊᒻᒪ ᖃᖓᑕᓂᕐᒧᑦ ᖁᑦᑎᖕᓂᖓᓂ ᑭᒡᓕᐅᔪᑦ 

72 ᖃᖓᑕᓲᒥ 

ᑎᑎᕋᖅᑕᐅᕙᓪᓕᐊᕙᒃᑐᑦ 

ᐱᔾᔪᑎᓕᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔭᕆᐊᓖᑦ 59 

ᐊᒻᒪᓗ 71 

ᐹᕙᓐᓛᓐ ᓇᓗᓇᐃᖅᓯᓯᒪᕗᑦ ᖃᖓᑕᓲᖅᑎᐅᔪᓄᑦ 

ᑎᑎᕋᖅᑕᐅᕙᓪᓕᐊᔪᓄᑦ ᐱᔭᐅᔭᕆᐊᖃᖅᑎᑕᐅᕗᑦ 

ᑳᓐᑐᕌᖓᑎᒍᑦ ᑕᒪᒃᑭᓄᑦ ᖁᓕᒥᒎᓕᒃᑯᑦ ᖃᖓᑕᓂᐅᔪᓂ, 

ᑭᓯᐊᓂ, ᖁᓕᒥᒎᓖᑦ ᐃᖏᕐᕋᕙᙱᒻᒪᑕ ᐅᑭᐅᒃᑯᑦ. 

ᑕᕆᐅᑉ ᐊᕙᑎᖓ, ᑕᕆᐅᑉ ᐃᒪᖓ/ᓯᑯ ᐊᒪᓗ ᑕᓯᐅᑉ ᓇᑎᐊᓃᑐᑦ ᖃᓄᐅᓐᓂᖏᑦ 

92 ᑯᕕᔪᖃᖅᑐᕕᓂᐅᒃᐸᑦ 

ᐅᐸᒍᑎᓂᕐᒧᑦ ᐱᖁᑏᑦ 

ᐃᓂᒋᔭᖓᓂ 

ᐱᓕᕆᔾᔪᑕᐅᔪᑦ ᑕᑯᔭᐅᓚᐅᖅᐳᑦ ᕿᙳᐊᓂ ᑐᓚᒃᑕᕐᕕᖓᓂ 

ᐊᒻᒪ ᐅᖅᓱᐊᓗᖃᕐᕕᖕᓂ ᖃᓂᒋᔭᖓᓂ ᐅᔭᕋᖕᓂᐊᕐᕕᖕᒥᑦ 

(ᐃᓚᖓ 4.1.1.11). 

ᐃᒪᕐᒥᐅᑕᐃᑦ ᐆᒪᔪᐃᑦ ᐊᒻᒪᓗ ᐃᒪᕐᒥᐅᑕᓄᑦ ᓇᔪᒐᖃᕐᕖᑦ 

101 ᓯᒡᔭᒥᑦ−ᑐᙵᕕᓕᖕᓂ 

ᑑᒑᓕᒃ ᐃᓕᖅᑯᓯᖃᕐᓂᖏᑦ 

ᓇᐅᑦᑎᖅᓱᖅᑕᐅᓂᖏᑦ 

ᕿᙳᐊᓂ 

ᓯᓚᒧᑦ ᐱᔾᔪᑎᖃᖅᖢᓂ ᐊᒻᒪ ᐊᕐᕌᒎᑉ ᐃᓚᖓᓐᓂ 

ᓇᐅᑦᑎᖅᓱᕐᓂᕐᒧᑦ ᖃᓄᐃᓕᐅᕐᓂᖃᙱᓐᓂᖓᓂ 

ᐅᖃᐅᓯᖃᖔᓚᐅᖅᐳᑦ ᐹᕙᓐᓛᓐᑯᑦ ᐸᕐᓇᐅᑎᖏᓐᓂ 

ᑎᑭᑉᐸᓪᓕᐊᔪᒧᑦ ᐊᕐᕌᒎᓂᐊᖅᑐᒧᑦ. 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ 

143 ᓄᑖᙳᖅᐸᓪᓕᐅᓂᐅᔪᓂ 

ᐊᑐᕐᓂᕐᒥ 

ᐋᖅᑭᐅᒪᑎᑦᑎᓂᕐᒧᑦ 

ᐅᖃᖃᑎᖃᕈᓐᓇᕐᓂᕐᒧᑦ 

ᐃᓚᒌᖑᔪᓄᑦ 

ᐊᒻᒪᓗ/ᐅᕝᕙᓘᓐᓃᑦ 

ᐊᖏᕐᕋᒧᑦ 

ᐃᒡᓗᒧᑦ ᐊᑕᔪᓄᑦ ᐅᖃᓘᑎᑦ ᐃᓕᔭᐅᓯᒪᕗᑦ ᑕᒪᒃᑭᓂ 

ᓇᖕᒥᓂᕆᔭᐅᔪᓂ ᐃᒡᓗᕈᓯᕐᓂ ᐊᑭᖃᙱᑦᑐᒥ ᐹᕙᓐᓛᓐᒧᑦ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᐳᓚᕋᖅᑎᓄᑦ. 

ᐃᓕᖅᑯᓯᓕᕆᓂᖅ, ᓄᓇᒥᐅᑕᐃᑦ ᐊᒻᒪ ᓄᓇᒥᒃ ᐊᑐᖃᑦᑕᕐᓂᖅ 

165 ᑐᐊᕕᕐᓇᖅᑐᒥ ᐅᖅᑯᐊᑦ ᑕᑯᔭᐅᓚᐅᖅᑐᖅ ᑕᐅᕘᓇ ᐅᓯᖃᑦᑕᕐᕕᒃ ᐊᖅᑯᑎᖓᓂ 

(ᐃᓚᖓ 4.1.2) ᐊᒻᒪ ᐅᖅᑰᓴᖅᓯᒪᔫᔮᓚᐅᖅᐳᖅ ᐊᒻᒪ 

ᐋᖅᑭᐅᒪᑎᑕᐅᑦᑎᐊᖅᖢᓂ. 
ᑎᑎᖅᑲᐃᑦ: *ᐱᓕᕆᐊᕐᒧᑦ ᓇᓗᓇᐃᒃᑯᑎ (PC) = ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐱᓕᕆᐊᕐᒧᑦ ᓇᓗᓇᐅᒃᑯᑎ ᓈᓴᐅᑎ 005,  

